
ረቡዕ ብዕራችን ለኢትዮጵያ ህዳሴ ይተጋል!83ኛ   ዓመት   ቁጥር  289  ሰኔ   19  ቀን  2016   ዓ.ም   ዋጋ 10.00

 ለውጭ ገበያ... ወደ ገጽ 8 ዞሯል

ፋንታነሽ ክንዴ

የ2017 በጀት ዓመት የፌዴራል መንግሥት በጀት 
971 ነጥብ 2 ቢሊዮን ብር ሆኖ ለሕዝብ ተወካዮች ምክር 
ቤት ቀርቧል፡፡ ከባለፈው ዓመት ጋር ሲነፃጸር የ21 ነጥብ 

ካሳ የመክፈል ኃላፊነትን ... ወደ ገጽ 8 ዞሯል

ትሪሊዮን የተጠጋው ... ወደ ገጽ 8 ዞሯል

 ትሪሊዮን የተጠጋው 
የቀጣዩ ዓመት በጀትና አንድምታው

ልጅዓለም ፍቅሬ እና ገመቹ ከድር 

አዲስ አበባ፡- በተያዘው በጀት ዓመት ባለፉት 11 
ወራት 252 ሺህ ቶን ቡና ለውጭ ገበያ ተልኮ አንድ ነጥብ 
28 ቢሊዮን ዶላር ገቢ መገኘቱን የኢትዮጵያ ቡናና ሻይ 
ባለስልጣን አስታወቀ፡፡ የቡና ጥራትና ገበያ አማራጮች 
ለማስፋት በተሠሩ ሥራዎች የኢትዮጵያ ቡና 18 በመቶ 

ለውጭ ገበያ 
ከተላከ ቡና አንድ ነጥብ 

28 ቢሊዮን ዶላር 
ገቢ ተገኘ

ዘላለም ግዛው  

አዲስ አበባ:- የሕዝብ ተወካዮች ምክር ቤት ካሳ 
የመክፈል ኃላፊነትን ከመሠረተ ልማት ገንቢው ተቋም ላይ 
ተነስቶ ለክልልና ለከተማ አስተዳደር አካላት ማስተላለፍ 
የሚያስችለውን አዋጅ አጸደቀ፡፡   

ምክር ቤቱ ትናንት ባካሄደው 34ኛ መደበኛ ስብሰባው 
ለሕዝብ ጥቅም ሲባል የመሬት ይዞታ የሚለቀቅበት፣ ካሳ 
የሚከፈልበት እና ተነሺዎች መልሰው የሚቋቋሙበትን 
ሁኔታ ለመወሰን የቀረበለትን /ማሻሻያ/ ረቂቅ አዋጅን 
ቁጥር 1336/2016 ሆኖ ጸድቋል፡፡

በአራት ተቃውሞ፣ በስድስት ድምጸ ተአቅቦ እና 
በአብላጫ ድምጽ የጸደቀው አዋጅ ከመክፈል አቅም ጋር 
ተያይዞ ጥያቄዎችንና ቅሬታዎችን አስተናግዷል፡፡ 

ረቂቅ አዋጁ ላይ ሪፖርትና የውሳኔ ሃሳብ ያቀረቡት 
በምክር ቤቱ የከተማ መሠረተ ልማትና ትራንስፖርት 
ጉዳዮች ቋሚ ኮሚቴ ሰብሳቢ ወይዘሮ ሸዊት ሻንካ፤ አዋጁ 
ተመሳሳይ ፕሮጀክቶች በተመሳሳይ ወጪና በተቀራራቢ 
ጊዜ እንዲጠናቀቁ የሚያስችል አሠራር መዘርጋቱን 
አመልክተዋል፡፡ 

በፌዴራል ባለቤትነትና በክልል ባለቤትነት የሚሠሩ 
ተመሳሳይ ፕሮጀክቶች በተመሳሳይ ወጪና ካሳ ግምት 

ካሳ የመክፈል ኃላፊነትን ለክልልና ከተማ 
አስተዳደር አካላት ያስተላለፈው አዋጅ ጸደቀ  

አንድ በመቶ እድገት ማሳየቱም ተጠቁሟል፡፡
ለመደበኛ በጀት የዓመቱ የወጪ በጀት 451 ነጥብ 3 

ቢሊዮን ብር፣ ለካፒታል ደግሞ 283 ነጥብ 2 ቢሊዮን ብር 
እንዲሆንም ታሳቢ ተደርጓል፡፡

ለክልል መንግሥታት 14 ቢሊዮን ብር ለዘላቂ የልማት 

ግቦች ማስፈጸሚያ የሚሆን የበጀት ድጋፍ ለማድረግም በረቂቅ 
አዋጁ ላይ ተመላክቷል፡፡ 

ምክር ቤቱም ለ2017 በጀት ዓመት የቀረበውን ረቂቅ በጀት

በደሴ ከተማ 
ከአንድ ቢሊዮን ብር በላይ 
በሆነ ወጪ የፕሮጀክቶች 

ግንባታ እየተከናወነ ይገኛል

-33 ፕሮጀክቶች በቅርቡ 
ይመረቃሉ

ገጽ8

አዱኛ ደበላ (ዶ/ር)

ወይዘሮ ሸዊት ሻንካ



ዜና

      አዲስ ዘመን   ረቡዕ ሰኔ 19 ቀን 2016 ዓ.ምገጽ 2

መስከረም ሰይፉ 

አዲስ አበባ፡- የ2017 ረቂቅ በጀት የኑሮ ውድነቱን 
ለመቀነስ ታሳቢ ተደርጎ የተዘጋጀ መሆኑን የገንዘብ 
ሚኒስቴር አስታወቀ። 

የሕዝብ ተወካዮች ምክር ቤት የፕላን ፣በጀት እና 
ፋይናንስ ጉዳዮች  ቋሚ ኮሚቴ በ2017 ረቂቅ በጀት ላይ 
ከገንዘብ ሚኒስቴር አመራሮች ጋር ውይይት አድርጓል። 

የሚኒስትሮች ምክር ቤት የፌዴራል መንግሥት የ2017 
ረቂቅ በጀት 971 ነጥብ  2 ቢሊዮን ብር ሆኖ እንዲጸድቅ  
ለሕዝብ ተወካዮች ምክር ቤት መምራቱ ይታወሳል።

ረቂቅ በጀቱ ከጠቅላላው በጀት 451 ነጥብ 3 ቢሊዮን  
መደበኛ ወጪ  ፣ 283 ነጥብ 2 ቢሊዮን ለካፒታል ወጪዎች 
እና 23 ነጥብ 7 ቢሊዮን ብር ለክልል መንግሥታት ድጋፍ 
የተመደበ ነው። 

በውይይቱ የገንዘብ ሚኒስቴር  ሚኒስትር ዴኤታ 
(ዶ/ር) እዮብ ተካልኝ እንደገለጹት፤ የበጀት ረቂቁ የ2016 
በጀት ዓመት አፈጻጸምን ታሳቢ ተደርጎ የተዘጋጀ ነው። 

 ረቂቁ 2017 ዓ.ም  ምርትና ምርታማነት ለመጨ 
መር፣ የሥራ እድል ለመፍጠር፣ የዋጋ ንረት እንዳይባባስና 
ለመቀነስ እንዲሁም ሰፊ የበጀት እጥረት እንዳይከሰት 
ታላሚ ተደርጎ የተዘጋጀ  መሆኑን ገልጸዋል። 

(ዶ/ር) እዮብ የ2017 በጀት ሊኖረው ከሚችለው 
ወጪና ገቢ አንጻር  የዋጋ ንረት እንዳይጨምር  ታሳቢ 
በማድረግ በቀጥታ ከብሔራዊ ባንክ የሚወሰድ ብድር 
እንዳይሰፋ መደረጉን የገለጹ ሲሆን፤  በ2016 ከተወሰደው 
ብድር አንጻርም እጅጉን የሚቀነስ ይሆናል ብለዋል። 

ረቂቅ በጀቱ የኑሮ ውድነቱን ለመቀነስ ታሳቢ 
ተደርጎ የተዘጋጀ ነው

 በተጨማሪም ረቂቅ በጀቱ ልማትን ለማስቀጠልና 
መንግሥት እያካሄዳቸው ካላቸው ፕሮጀክቶች አንጻር 
የተጣጣመ በጀት እንዲኖር ታሳቢ ያደረገ መሆኑንም  
አንስተዋል። 

 የቀረበው ረቂቅ በጀት  የተለያዩ የፋይናንስ ምን 
ጮችን ያካተተ  ሲሆን፤ የሀገር ውስጥ ብድር አንዱ 
የፋይናንስ ምንጭ ይሆናል ።ይህም ረቂቁ ሲዘጋጅ  አሁን 
ያለው የሀገር ውስጥ የባንክ ብድር አፈጻጸም ታሳቢ ተደርጎ 
መሆኑን ሚኒስትር ዴኤታው ገልጸዋል።

ሌላኛው  የፋይናንስ ምንጭ የታክስ ገቢ ሲሆን፤ 
በዚህም 94.1 ቢሊዮን ተጨማሪ ገቢ  ይጠበቃል 
ብለዋል። ሚኒስቴር መሥሪያ ቤቱም ለዚህ  የሚያግዙ 

የፖሊሲ  ማሻሻያዎችን ማዘጋጀቱን እንዲሁም  የገቢዎች 
ሚኒስቴርና የጉምሩክ ኮሚሽን አሠራራቸውን እንዲያዘምኑ 
ድጋፍ እየሰጠ መሆኑን ገልጸዋል።

 የፕላን ፣በጀት እና ፋይናንስ ጉዳዮች  ቋሚ ኮሚቴ 
ሰብሳቢ ክቡር  ደሳለኝ ወዳጆ በበኩላቸው፤ የ2017 ረቂቅ 
በጀት ከ2016 በጀት ዓመት ጋር ሲነጻጸር የ21 በመቶ 
እድገት ማሳየቱ በአዎንታዊ መልኩ የሚታይ መሆኑን 
ገልጸዋል። 

ረቂቅ በጀቱ  የሀገሪቱን የዋጋ ግሽበት ለማረጋጋት 
፣የብድር ጫናን ለመቀነስና ምርትና ምርታማነትን 
ለማሳደግ ታሳቢ ያደረገና ተፈጻሚነት ያለው ረቂቅ በጀት 
መሆኑንም ተናግረዋል። 

ሞገስ ጸጋዬ 

አዲስ አበባ፡- ዘላቂ የልማት ግቦችን ለማሳካት 
የኒውክሌር ሳይንስ ቴክኖሎጂ  መጠቀም  እንደሚገባ 
የኢኖቬሽንና ቴክኖሎጂ ሚኒስትር በለጠ ሞላ (ዶ/ር) 
አስታወቁ፡፡

የኒውክሌር ሳይንስና ቴክኖሎጂ ምርምርና ልማት 
የአፍሪካ ክልላዊ የትብብር (አፍራ) 35ኛው የቴክኒካል 
የሥራ ቡድን ስብሰባ እየተካሄደ ነው። ስብሰባው 
ለቀጣይ አራት ቀናት እንደሚቆይ ተገልጿል።

ውይይቱን የከፈቱት  የኢኖቬሽንና ቴክኖሎጂ 
ሚኒስትር በለጠ ሞላ (ዶ/ር) ፤ ስብሰባው የአፍሪካ 
የዘርፉ ምሁራን ወሳኝ ውይይት የሚያደርጉበትና 
ለእድገት ጠቃሚ የሆኑ ውሳኔዎችን የሚያስተላልፉበት 
ነው ብለዋል።  

ኢትዮጵያ  የኑክሌር ሳይንስ ቴክኖሎጂን  ለዘላቂ 
ልማት እየተጠቀመች ነው ያሉት ሚኒስትሩ፤ የፖሊሲ 
ማሻሻያ ከማድረግ ጀምሮ ለሰላማዊ ጥቅሞች ለማዋልና 

በዘላቂነት የሚያስተዳድር የኒውክሌር ሳይንስና 
ቴክኖሎጂ ማእከል ለማቋቋም እየሠራች እንደምትገኝ 
ገልጸዋል። 

እንደ ሚኒስትሩ ገለጻ፤ ኢትዮጵያ የኢኖቬሽንና 
ቴክኖሎጂ ሚኒስቴር በሁሉም ዘርፍ ፈጠራን 
ለማበረታታት የፖሊሲ ማሻሻያ እያደረገ ነው። ከዘርፉ 
ተጠቃሚነትን ለማሳደግ እቅድ ተይዞ እየተሠራ 
ይገኛል።

ኢትዮጵያ የአፍሪካ ሀገራት ትብብር (አፍራ) ጋር 
በትብብር ለመሥራት ቁርጠኛ ናት ያሉት ሚኒስትሩ፤  
አፍሪካ ያላትን የተፈጥሮ ሀብትና የሰው ኃይልን 
ከኒውክሌር ሳይንስ ቴክኖሎጂ ጋር በማጣመር ዘላቂ 
ልማትን ማረጋገጥ ይኖርባታል ሲሉ አሳስበዋል፡፡ 
ለዚህም እንዲረዳት እንደ አህጉር በቅንጅት መሥራትና 
መተባበር ተገቢ መሆኑን ገልጸዋል።

የዓለም አቀፉ የኒውክለር ኃይል ኤጀንሲ ምክትል 
ዳይሬክተር ጀነራል ኋ ሊዩ በበኩላቸው እንደገለጹት፤ 
አፍሪካ የኒውክሌር ሳይንስን ለአህጉራዊ እድገት 

መጠቀም አለባት፡፡ 
የአፍሪካ ሀገራት ትብብር (አፍራ) የኒውክሌር 

ሳይንስ ቴክኖሎጂን ለሰላማዊ የማህበራዊ፣ 
ኢኮኖሚያዊና ተያያዥ ዘርፎች ጠቀሜታ ላይ ማዋል 
አለበት፡፡ 

አክለውም ኒውክሌር ሳይንስን ለመልካም ሥራ 
መጠቀም ከተቻለ ከድህነት መውጣት እንደሚቻል 
ገልጸዋል፡፡

እንደ ዳይሬክተሩ ገለጻ፤ የኒውክሌር ሳይንስ ለሰው 
ልጆች አስፈላጊና አብሮ የሚዘልቅ ነው። በተለይ  
በጤና፣ በትምህርት፣ በግብርና፣  በኢንዱስትሪ፣ በህዋ 
ሳይንስ ምርምር፣  በውሃ ማጣራትና የሰው ልጆችን 
ችግሮች በመፍታት ረገድ ጥቅሙ የጐላ መሆኑን 
ገልጸዋል።

የኒውክሌር ሳይንስና ቴክኖሎጂ ምርምርና ልማት 
የአፍሪካ ክልላዊ የትብብር (አፍራ)  35ኛው የቴክኒካል 
የሥራ ቡድን ስብሰባ ለቀጣይ አራት ቀናት እንደሚቆይ 
ተገልጿል።

ዘላቂ የልማት ግቦችን ለማሳካት የኒውክሌር 
ሳይንስ ቴክኖሎጂ  መጠቀም  ይገባል

ታደሠ ብናልፈው 

አዲስ አበባ፡- ማዕከላዊ ኢትዮጵያ ክልል 
ከመመስረቱ  በፊት የነበሩ  የማህበረሰብ  የመልማትና 
ጥራት ያለው ማህበራዊ  አገልግሎት የማግኘት 
ጥያቄ መልስ  እየሰጠበት ነው  ሲሉ የክልሉ ርዕሰ 
መስተዳድር አቶ እንዳሻው ጣሰው ተናገሩ።

የማዕከላዊ ኢትዮጵያ ክልል ርዕሰ መስተዳድር 
አቶ እንዳሻው ጣሰው ለኢትዮጵያ ፕሬስ ድርጅት 
እንደገለጹት፤ ማዕከላዊ ኢትዮጵያ ክልል ከመመስረቱ  
በፊት የነበሩ  የማህበረሰብ  የመልማትና ጥራት 
ያለው ማህበራዊ  አገልግሎት  የማግኘት  ጥያቄ  
ክልሉ ከተመሰረተ በኋላ ትኩረት ሰጥትቶ እየሠራበት 
በመሆኑ መልስ እየሰጠበት ነው።

የማዕከላዊ ኢትዮጵያ ክልል ከተመሰረተ በኋላ፣ 
በፀጥታ፣ በግብርና፣ በመማር ማስተማር፣ በገቢ 
ማሰባሰብ፣ በመሠረተ ልማት ዝርጋታ፣  በጤናና 
በማህበራዊ አገልግሎት ላይ በትኩረት  እየሠራ 
መሆኑን ገልጸው፤ እየተሠራ ባለው ሥራ የማህበረሰቡ 
የመልማትና ጥራት ያለው ማህበራዊ አገልግሎት 
የማግኘት ጥያቄ  ምላሽ እያገኘ ነው ብለዋል።

በክልሉ በርካታ የመሠረተ ልማቶች እየተሠሩ 
ነው ያሉት ርዕሰ መስተዳድሩ፤  የገጠር መንገዶችን 
የመሥራት፣  የአስፋልት መንገዶችን የመገንባት፣ 
የገጠር ቀበሌዎችንና ወረዳዎችን ከዞን የሚያገናኙ 
በቁጥር በርከት ያሉ መንገዶችን የማልማት  ሥራ 
እየተሠራ ነው ሲሉ ተናግረዋል።

በተጨማሪም ማዕከላዊ ኢትዮጵያ ክልል 
ከነባሩ ከደቡብ ብሔር ብሔረሰቦች ክልል ራሱን 
ችሎ ከመውጣቱ በፊት ከአማካሪ፣ ከተቋራጭና 
ከክፍያ ጋር በተያያዘ ችግር ተጀምረው የተቋረጡ 
መንገዶችንና ድልድዮችን ችግሩን በመፍታት 
ግንባታቸው እንዲቀጥሉ  የማድረግ፤ መንገዶች 
ተሰርተው ድልድይ የቀራቸውን ድልድይ የመሥራት 
እንዲሁም የተጠናቀቁ መንገዶችን ለይቶ ለማስመረቅ 
የማዘጋጀት  ሥራ እየተሠራ ነው ሲሉ አብራርተዋል።

የማህበረሰቡን የመጠጥ ውሃ አቅርቦት 
ተደራሽነት ለማሳደግ እየተሠሩ የነበሩ ነገር ግን 
በተመሳሳይ ችግር ማለትም ከአማካሪ፣ ከተቋራጭና 
ከክፍያ ጋር በተያያዘ ችግር የተቋረጡና  በተለያዩ 
ቦታዎች እየጎለበቱ የነበሩ የውሃ ፕሮጀክቶች 
ግንባታቸውን የማካሄድ፣ አዳዲስ የውሃ ፕሮጀክት 
ጥናቶችን በማጥናት ምንጮችን የማጎልበት ሥራ 
እየተሠራ ነው ብለዋል አቶ እንዳሻው።

ለመስኖ ልማት እንዲውሉ ታስበው ግንባታቸው 
በጅምር የቀሩ ፕሮጀክቶችንም ግንባታቸው እንዲጀ 
መር የማድረግና ፕሮጀክቶችንም  በየሳምንቱ 
የደረሱበት ደረጃ የመገምገም ሥራ በትኩረት 
እየተሠራ ነው ብለዋል።

 በተያዘው ዓመት  በክልሉ የማህበረሰቡን 
የመልማት ጥያቄ  ምላሽ እንዲያገኝ  በሁሉም 
አቅጣጫ መሠረተ ልማቶች እየተሠሩ መሆኑን 
ጠቅሰዋል።

ማህበረሰቡ ጥራት ያለው አገልግሎት እንዲያገኝ  
በትምህርት፣ በጤና በግብርና  ላይ ሰፊ ሥራ 
እየተሠራ ነው፤ እየተሠራ ያለው ሥራም ተጠናክሮ 
ይቀጥላል ሲሉ አመላክተዋል።

ክልሉ ለማህበረሰቡ 
የልማት ጥያቄ 

መልስ እየሰጠ ነው

አቶ እንዳሻው ጣሰው

እዮብ ተካልኝ  (ዶ/ር) ክቡር  ደሳለኝ ወዳጆ

ራስወርቅ ሙሉጌታ 

አዲስ አበባ፡-  በአዲስ አበባ ከተማ እየተካሄደ ያለው 
የኮሪደር ልማት   ተቀናጅቶ  በመሥራት ረገድ አዲስ 
ምእራፍ እየከፈተ መሆኑ ተገለጸ።

በኮሪደር ልማቱ ራማ  ኮንስትራክሽን  በሚያከናውነው 
ፕሮጀክት  የኮንስትራክሽን መሐንዲስ  በመሆን እያገለገሉ 
ያሉት ኢንጅነር አቤል አሰፋ ለኢፕድ እንደተናገሩት፤ 
በኮሪደር ልማቱ የአዲስ አበባ መንገዶች ባለስልጣንን 
ጨምሮ በግሉ የኮንስትራክሽን ዘርፍ የተሰማሩ በርካታ 
ድርጅቶች  እየተሳተፉበት ይገኛል። ሁሉም  በአጭር 
ጊዜና  በጥራት የተሰጠውን ለመጨረስ እየተንቀሳቀሰ 
ይገኛል።

ፕሮጀክቱ ለየት ያለ በመሆኑ ሁሉም የኮንስትራክሽን 
ተቋማት በአቅምና  በሥነ ምግባር የተመረጡና ጥሩ 
የሚባሉ ባለሙያዎቻቸውን ያሰማሩበት መሆናቸውን 
ጠቅሰው፤ በዚህም እስካሁን በሀገራችን ተለምዶ 
በማያውቅ ሁኔታ የግንባታ ግብአት የመዋዋስ፤  በከፍተኛ 
ደረጃ ሃሳብ የመቀያየርና የመመካከር  አካሄድ እየተከናወነ 
ይገኛል ብለዋል።  

በሁሉም ደረጃ  ያሉ ባለሙያዎችም  ከፍተኛ  
የእውቀት  ልውውጥ  እያደረጉበት እንደሚገኝ ገልጸው፤ 
ምንም እንኳን ፕሮጀክቶቹ በየግል የተያዙ  ቢሆኑም  
ሥራዎች የሚከናወኑት ውጤቱ  የጋራችንም የሀገራችንም  
በሚል ስሜት ነው ሲሉ አብራርተዋል። 

ራማ ኮንስትራክሽን የያዘው ፕሮጀክት ከአራዳ ክፍለ 
ከተማ ወደ ሲኒማ አምፒር የሚሻገር 120 ሜትር ርዝመት 
ያለው ድልድይ፤ እንዲሁም ከጣይቱ ሆቴል እስከ ሲኒማ 
አምፒርና ከሲኒማ አምፒር እስከ እሪ በከንቱ የሚደርሱ  
ሦስት ክፍሎች ያሉት የአንድ ነጥብ አንድ ኪሎ ሜትር 
ርዝመት ያለው መንገድ ነው።  

በተያዘው ቦታ ውስጥ በተወሰነ መልኩ የአስፋልት 
ንጣፍ ሥራ እየተሠራ ሲሆን፤ ለድልድዩ ሥራ ቁፋሮ 
እየተከናወነ መሆኑን አስረድተዋል፡፡

አካባቢው ድንጋያማ በመሆኑ በልዩ ትኩረት በፍጥነት 
ለማድረስ ሃያ አራት ሰአት እየተሠራ እንደሚገኝም 
አመላክተዋል፡፡

ቀሪውን መንገድም በወቅቱ ለአስፋልት ንጣፍ 

የኮሪደር ልማቱ ተቀናጅቶ በመሥራት ረገድ 
አዲስ ምዕራፍ ከፍቷል

ለማድረስ የትቦ ገጠማና ሌሎች ሥራዎች እየተከናወኑ 
መሆኑን ጠቁመው፤    እነዚህ ሁሉ ሥራዎች  ሲሠሩ  
ሌሎች ፕሮጀክቶችን ከሚሠሩ ጋር ምክክርና ውይይት 
እያደረግንና ሃሳብ እየተለዋወጥን ነው ብለዋል። 

አጠቃላይ የዲዛይንና የሰርቬይ ሥራውን ጨምሮ  
ከተጀመረ  ሁለት ወር ሆኖታል።  ከዚህ በፊት በነበረው 
መደበኛ አካሄድ ቢሆን አንድ ወር   ማሽን ለማጓጓዝና 
ዲዛይን ለማጠናቀቅ  ለቅንጅት ይወስድ ነበር። በዚህ 
ፕሮጀክት ግን እነዚህን ሥራዎች  በአንድ ሳምንት ጊዜ 
ውስጥ ማጠናቀቅ ችለናል ሲሉ ገልጸዋል።  

የኮሪደር ልማቱ የነበረንን  የሥራ ባህል የቀየረ ነው 
ያሉት ኢንጅነር አቤል፤ የሰዓት አጠቃቀም ላይ  በአሁኑ 
ወቅት ሥራዎች  እየተከናወኑ ያሉት  በሁለት ሽፍት 

መሆኑን ጠቅሰው፤ ስምንት ሰዓት  ብቻ የመሥራት ልምድ 
መቀየር መቻሉን አመላክተዋል። 

ከዚህ በፊት በመሰል ሥራዎች ዋና ተግዳሮት የነበረው  
የመብራት፣ የውሃና የስልክ መስመር አለመነሳት እንደነበር 
ጠቅሰው፤  ይህ ምክንያት ሆኖ ከቀናትና  ከወራት  አልፎ 
ዓመት ለሚደርስ ጊዜ የመንገድ ፕሮጀክቶች የሚዘገዩበት 
አጋጣሚ  እንደነበር አንስተዋል።  

ሆኖም አሁን የእነዚህ መሠረተ ልማት ተቋማት 
ሠራተኞች ብቻ ሳይሆኑ ኃላፊዎችም እያደሩ ሲሠሩ  
መመልከታቸውን ጠቁመው፤  ይህ በጎ ተሞክሮ 
ለኮንስትራክሽን ዘርፍ ብቻ ሳይሆን በሌሎች መስኮችም 
ሊተገበር  የሚገባው ነው ሲሉ አስተያየታቸውን 
ሰጥተዋል።  

ማህሌት ብዙነህ 

አዲስ አበባ፡- በአማራ ክልል ከመጋቢት 27 ቀን 
2016 ዓ.ም ጀምሮ በተከሰተው ሁለተኛ ዙር ኮሌራ 
ወረርሽኝ ከ500 በላይ ሰዎች መያዛቸውን ኅብረተሰብ 
ጤና ኢንስቲትዩት አስታወቀ፡፡

በአማራ ክልል ኅብረተሰብ ጤና ኢንስቲትዩት 
የኅብረተሰብ ጤና አደጋዎች መከላከልና መቆጣጠር 
ዳይሬክቶሬት የበሽታዎችና የጤና ሁኔታዎች ምላሽ 
አሰጣጥ ባለሙያ ሲስተር ሰፊ ደርብ ለኢትዮጵያ ፕሬስ 
ድርጅት እንደገለጹት፤ በአማራ ክልል በ2016 ዓ.ም 
ለሁለተኛ ጊዜ የኮሌራ ወረርሽኝ ተከስቷል፡፡ 

በዚህም ወረርሽኙ ከተከሰተበት ከመጋቢት 27 ቀን 
2016 ዓ.ም ጀምሮ እስከ ሰኔ 13 2016ዓ.ም ባሉት ወራት 
5 መቶ 30 በላይ ሰዎች በኮሌራ የተያዙ ሲሆን፤  5 ሰዎች 
በበሽታው ሕይወታቸውን አጥተዋል፡፡

በወረርሽኙ ከተያዙ ሰዎችም ከ11 በላይ የሚሆኑት 
በሕክምና ላይ የሚገኙ ሲሆን፤ ቀሪዎቹ በተሰጣቸው 
የሕክምና አገልግሎት ታክመው የዳኑ መሆኑን 
አስታውቀዋል፡፡ 

ወረርሽኙ በደቡብ ወሎ 2 ወረዳዎች፣ በኦሮሞ 
ብሔረሰብ ዞን 3 ወረዳዎች፣ በሰሜን ጎጃም 2 ወረዳዎች፣ 
በደሴ ከተማ፣ በኮምቦልቻ ከተማ እና በባህር ዳር ከተማ 
እንዲሁም በቅርቡ ጎንደር ከተማ ላይ የተከሰተ መሆኑንም 
ገልጸዋል፡፡

ኮሌራ በሽታ ተላላፊ በሽታ ከመሆኑ ጋር በተያያዘ 
የሕክምና አገልግሎቱ በብቻ የሕክምና ማእከል እና 
ባለሙያ የሚሰጥ መሆኑን ጠቅሰው፤ በክልሉ በአጠቃላይ 
በሽታው በተከሰተባቸው አካባቢዎች የሚገኙ በስድስት 
የሕክምና ማእከላት ሕክምናው እየተሰጠ ነው ብለዋል፡፡

በክልሉ ወረርሽኑ ከመከሰቱ በፊት የኮሌራ ቅድመ 
ዝግጅትና ምላሽ አሰጣጥ እቅድ በማዘጋጀት እየሠራ 

በክልሉ ከ500 በላይ ሰዎች በኮሌራ በሽታ ተይዘዋል

እንደሆነም አያይዘው ተናግረዋል፡፡
በዞኖችና ወረዳዎች  የበሽታው ተጠርጣሪም ሆነ 

ታማሚ ካለ ወዲያው ምላሽ የመስጠት ሥራ በጋራ 
እየተሠራ ነው ብለዋል፡፡

እንዲሁም በክልሉ ከአራት ሺህ 980 በላይ ሰዎች 
በተያዙበት የመጀመሪያ ዙር ወረርሽኝ ከሐምሌ 8/2015 
ዓ.ም ጀምሮ እስከ ታህሳስ 7/2016 ዓ.ም ተከስቶ የነበረ 
መሆኑን ሲስተር ሰፊ ገልጸው፤ ይህም ለሁለተኛ ዙር 
የሚያስፈልጉ የኮሌራ ኪትና ሌሎች ግብአቶችን በቀላሉ 
ለማግኘት እንዳስቻለ ጠቅሰዋል፡፡

በተጨማሪም የሚያስፈልጉ የሕክምና እና ምርመራ 

ግብአቶችን ከኢትዮጵያ ኅብረተሰብ ጤና ኢንስቲትዩት፣ 
ከጤና ቢሮና አጋር ድርጅቶች ጋር በጋራ እየቀረበ መሆኑን 
ተናግረዋል፡፡ 

በሽታው ጊዜ የማይሰጥ በመሆኑ በተለይም ተፈናቃይ 
ያለባቸው ቦታዎች ተጋላጭነት ከፍተኛ ስለሆነ በየቀኑ 
የክትትል ሥራ በትኩረት እየተሠራ መሆኑን ጠቁመዋል፡፡

በቀጣይም ከክረምት ወራት ጋር ተያይዞ በሽታውን 
ለመከላከልና ስርጭቱን ለመቆጣጠር እንዲሁም 
ወረርሽኙን ለማጥፋት የሚያስፈልጉ ግብአቶችን 
የማሟላትና ለማህበረሰቡ ግንዛቤ የመፍጠር ሥራ 
ተጠናክሮ እንደሚቀጥል አስታውቀዋል፡፡

ልጅዓለም ፍቅሬ 

አዲስ አበባ፡- በዘንድሮው አረንጓዴ አሻራ በዞኑ 
ከ109 ሚሊዮን  በላይ  ችግኝ ለመትከል ዝግጅት 
መደረጉን የጉጂ ዞን አስታወቀ።መርሀ ግብሩ ንብ 
ለማነብና የከብቶች መኖ በብዛት እንዲኖር አስችሏል 
ተብሏል፡፡

የኦሮሚያ ክልል ግብርና ቢሮ ኃላፊ አቶ ጌቱ 
ገመቹን ጨምሮ ሌሎች የቢሮው ከፍተኛ የሥራ 
ኃላፊዎች  በኦሮሚያ ክልል ጉጂ ዞን ዑራጋ ወረዳ ላይ 
በመገኘት የአረንጓዴ አሻራ መርሀ -ግብር አካሂደዋል።

የጉጂ ዞን ዋና አስተዳዳሪ አቶ ነጋሽ ኦላላ በወቅቱ 
እንደገለጹት፤ በዞኑ አረንጓዴ አሻራ ኅብረተሰቡን 
ተጠቃሚ እያደረገ ነው፡፡

በዞኑ በዘንድሮ አረንጓዴ አሻራ መርሀ-ግብር በ21 
ሺህ ሄክታር መሬት ላይ ከ109 ሚሊዮን በላይ ችግኝ 
ይተከላል ያሉት ዋና አስተዳዳሪው፤ ከዚህ በፊት 
ከተተከሉት ችግኞች 86 በመቶ የሚሆነው መጽደቁን 
ተናግረዋል፡፡

አቶ ነጋሽ አክለውም ለሚተከለው ችግኝ 
የጉድጓድና ሌሎች ዝግጅቶች ተጠናቀዋል ያሉ 
ሲሆን፤ የአካባቢውን ሥነምህዳር የሚጠብቁ 
ችግኞች ከመትከል ጎን ለጎን ለምግብነት የሚያገለግሉ 
ፍራፍሬዎችና ለጥላ የሚሆኑ ዛፎች  ይተከላሉ 
ብለዋል።

እንደ አቶ ነጋሽ ገለጻ፤ በዘንድሮው መርሀ-
ግብር ከባለፉት ዓመታት በላይ ንቅናቄ በመፍጠርና 
ሕዝቡ ጥቅሙን በመገንዘቡ በራሱ ተነሳሽነት እየሠራ 
ይገኛል።በዚህ ዓመት አዳዲስ ችግኝ ከመትከል  
በተጨማሪ ባለፉት ዓመታት የተተከሉትን መንከባከብ 
ላይ ትኩረት ተደርጓል፡፡

በተለይ አረንጓዴ አሻራ ንብ በማነብ በኩል ጥሩ 
እምርታ መፍጠር ችሏልም ነው ያሉት አቶ ነጋሽ፡፡

እንደ አጠቃላይ በዑራጋ ወረዳ በዘንድሮው 
አረንጓዴ አሻራ መርሀ- ግብር 11 ነጥብ አራት ሚሊዮን 
ችግኞች ለመትከል ዝግጅት ተጠናቋል ያሉት ደግሞ 
የኡራጋ ወረዳ ግብርና ጽህፈት ቤት ምክትል ኃላፊ አቶ 
ገረመው ኤጦ ናቸው፡፡

የሚተከለው ችግኝ በሙሉ ተዘጋጅቶ አብዛኛው 
ወደ መትከያ ቦታዎች እየተጓጓዘ ነው ያሉ ሲሆን፤ 
ቀሪው በየችግኝ ጣቢያ እንደሚገኝ አቶ ገረመው 
አስረድተዋል፡፡

በጉጂ ዞን የኡራጋ ወረዳ ነዋሪ ወጣት ጉያቱ 
ተሰማ በበኩሏ፤ አረንጓዴ አሻራው በተለያዩ ዘርፎች 
የዞኑን ማህበረሰብ እየጠቀመ እንደሚገኝ ጠቁማለች፡፡

እንደ ወጣቷ ገለጻ፤ የከብቶች መኖ በብዛት 
እንዲኖር፣ ለሥራ እድል ፈጠራ እንዲሁም ለምግብ 
ዋስትና መረጋገጥ ውጤት እያመጣ ነው፡፡

እንደ ዞን የአረንጓዴ አሻራ-መርሀ ግብር በየዓመቱ 
በጥሩ ሁኔታ እየተተከለ ነው ያለችው ወጣት ጉያቱ፤ 
ሕዝቡም ያለውን ጥቅም ስለተረዳ ማንም ሳያነሳሳው 
በራሱ ተነሳሽነት እየተሳተፈ ይገኛል ብላለች፡፡

በዞኑ አረንጓዴ አሻራ 
ከ109 ሚሊዮን በላይ 

ችግኞች ይተከላሉ

አቶ ነጋሽ ኦላላ

ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

ዓለማችን  በተለያየ የዕድገት ሂደት ውስጥ  ስትጓዝ  ቆይታለች። ግብርና የመጀመሪያውን የሰው ልጅ ስልጣኔ 
ያመጣ ሲሆን፤  በተራው ደግሞ የተሻለ ካፒታልና የሰለጠነ የሰው ኃይል ለሚሻው  የኢንዱስትሪ ዘርፍ  ቦታውን 
አስረክቧል። የኢንዱስትሪው ዘርፍ በርካታ ሀገራትን ለዕድገትና ለብልጽግና  አብቅቷል፤ የተሻለ የአኗኗር 
ሥርዓትን ፈጥሯል። አሁን  ደግሞ  ዘመኑ  የኢንፎርሜሽን  ቴክኖሎጂ ዘመን ነው። ዘመነ ዲጂታላይዜሽን 
ዓለም በየዕለቱ አዳዲስ ክስተቶችን እንድታስተናግድና በፍጥነት እንድትጓዝ እያደረጋት ይገኛል።

ኢንፎርሜሽን  ቴክኖሎጂ  አገልግሎቶችን በማቀላጠፍ፤ የሰለጠነ የሰው ኃይል በማፍራትና  ገንዘብ፤ጊዜንና 
ጉልበትን በመቆጠብ ለአንድ ሀገር ዕድገትና ብልጽግና የማይተካ ሚና ይጫወታል። በተለይም በአሁኑ ጊዜ 
የአገልግሎት አሰጣጥም ሆነ የኢኮኖሚ ዝውውሩ በቀጥታ የታያዘው  ከኢንፎርሜሽን ቴክኖሎጂው ጋር 
በመሆኑ የሀገራት ዕድገትም ሆነ ውድቀት ለዘርፉ በሰጡት ትኩረት ልክ የሚለካ ነው።

ይህንኑ እውነታ በመገንዘብም ኢትዮጵያ ከአምስቱ የዕድገት ዘርፎች ውስጥ አንዱ ኢንፎርሜሽን ቴክኖሎጂ 
እንዲሆን ፈቅዳ ወደ ሥራ ገብታለች። ዲጂታል ኢትዮጵያ 2025 ስትራቴጂን በመቅረጽም ሀገሪቱ በሁሉም 
መስክ ተወዳዳሪ የሆነ ኢኮኖሚን ለመገንባት ጥረት በማድረግ ላይ ትገኛለች። ይህ ስትራቴጂም በዋናነት  
የዲጂታል መሰረተ ልማት በመገንባት እና በማስፋት የሀገሪቱን ምጣኔ ሀብታዊ፣ ማህበራዊና ፖለቲካዊ እድገት 
ማፋጠንን ዓላማ ያደረገ ነው። 

ኢትዮጵያ ትኩረት ሰጥታ እየተገበረች ያለችው የኢንፎርሜሽን ቴክኖሎጂ ስትራቴጂ  የመንግሥትን 
አገልግሎት በዲጂታል የታገዘ እንዲሆን በማድረግ ዜጎች ባሉበት ሆነው የመንግሥትን አገልግሎቶች በቀላሉ 
እንዲያገኙ ያስችላቸዋል። የዜጎች የዕለት ተዕለት ሕይወት እንዲቀላጠፍም መሠረት ይጥላል። ሌብነትና 
የጨለማ ኢኮኖሚን ለማስወገድም ትልቅ አቅም ይሆናል።

ይህንኑ መነሻ በማድረግም ኢትዮጵያ እየገነባች ባለው ዲጂታል ኢኮኖሚም ከ526 በላይ የሆኑ የመንግሥት 
አገልግሎቶች በኤሌክትሮኒክ መንገድ እንዲፈጸሙ፤ የክፍያ ሥርዓቶችም በኤሌክትሮኒክስ የክፍያ ሥርዓት 
እንዲሆኑ እና የተለያዩ መተግበሪያዎች እንዲለሙ ተደርገዋል።

ከታችኛው ቀበሌ ጀምሮ እስከ ላይኛው አካል ድረስ ያሉ የመንግሥት መሥሪያ ቤቶችን እርስ በርሳቸው 
በማገናኘትና መረጃ በማለዋወጥ ለኅብረተሰቡ ቀልጣፋ አገልግሎት ለመስጠት የሚያስችሉ ሥራዎች 
እየተከናወኑ ሲሆን፤ ይህም  በአገልግሎት አሰጣጡ ለተማረረው ሕዝብ ትልቅ እፎይታ የሚሰጥ ነው።

ሆኖም የኢንፎርሜሽን ቴክኖሎጂ ዘርፍ የጥቅሙን ያህል  ለብሔራዊ አደጋም የተጋለጠ ዘርፍ ነው። 
የዲጂታል ኮሙኒኬሽን ቴክኖሎጂ ሥርዓት በጥንቃቄና በአግባቡ ሊመራ ካልቻለ የሀገርን ጥቅም ሊጎዳ የሚችል 
ነው። በሌላ በኩል የዜጎችን የማኅበራዊ ትስስር እሴት በመሸርሸር ኢኮኖሚያዊ፣ ማህበራዊና ባህላዊ ቀውስም 
ያስከትላል።

የአሠራር ሥርዓትና አገልግሎት ወደ ዲጂታላይዜሽን እየተሸጋገሩ በመሆኑ የሳይበር ጥቃትም እያደገ 
መጥቷል። የሳይበር ወንጀለኞች ጥቃት ለመሰንዘር፣ መረጃ ለመስረቅ፣ አገልግሎትን ለማወክ ኅብረተሰቡ 
በመንግሥት ላይ ያለው እምነት እንዲሸረሸር ለማድረግ የሚደረጉ ጥረቶች በርካታ ናቸው።

ስለዚህም የዲጂታል ኮሙኒኬሽን ቴክኖሎጂ ሥርዓት በጥንቃቄና በአግባቡ ሊመራ ይገባል። ዘርፉ የራሱ 
የሆነ እውቀትና ክህሎትን የሚጠይቅ በመሆኑም በክህሎት የዳበረ የሰው ኃይልንም ማፍራት የግድ የሚል 
ነው።

ዘመኑ የሚጠይቀውን አቅም በመፍጠር ሀገራዊ ግንባታን ለማፋጠን እና ከዘርፉ ሀገርና ሕዝብ 
የሚፈለገውን ጥቅም እንዲያገኙ  በዲጂታል ቴክኖሎጂ አተገባበር ሥርዓትና አመራር ዙሪያ  ሁሉም አካላት 
ሚናቸውን ሊወጡ ይገባል።

በሀገር አቀፍ ደረጃ የሳይበር ደህንነት አቅምን የሚያጠናክሩና የዲጂታል መሠረተ ልማቶችን ደህንነት 
የሚያረጋግጡ የሕግ ማዕቀፎችን መቅረጽ ይገባል።

እያደገ የመጣውን የጥቃት መጠን ለመከላከል በማህበረሰቡ ላይ ተከታታይነት ያለው የግንዛቤ ፈጠራ 
ሥራን መሥራት ወሳኝ ነው። የሳይበር ደህንነት ጉዳይ በመንግሥት ተቋማት፣ በግሉ ሴክተርና በዓለም አቀፍ 
አጋሮች መካከል ትብብርና ቅንጅት የሚጠይቅ በመሆኑም  ሁሉም አካላት የኢንፎርሜሽን ቴክኖሎጂ ፋይዳንና 
ተያይዘው የሚመጡ ስጋቶችንም ሊረዱ ይገባል።

ከዚሁ ጎን ለጎንም  የጉዳዩን አሳሳቢነት በውል በመረዳት ጊዜውን የዋጁ የወደፊቱን ታሳቢ ያደረጉ አዋጆች፣ 
ደንቦችንና ሌሎች የሕግ ማዕቀፎችን ተግባራዊ ማድረግም ያስፈልጋል!

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12
ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ 
ስልክ፡- 011 126 4200 
Email:- wendweson.shimelis@press.et

       wendwesonshimelis@gmail.com 

የዜና ማዕከል ዋና አዘጋጅ 

ወርቁ ማሩ
Email:- workumaru2@gmail.com

የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ  

ብርሃን ፈይሳ

ተጠባቂው የፓሪስ ኦሊምፒክ ሊካሄድ የአንድ 
ወር የጊዜ ርዝማኔ ብቻ ይቀረዋል። በመሆኑም 
በመድረኩ ሀገራትን የሚወክሉ ብሔራዊ ቡድኖች 
ዝግጅታቸውን ከምን ጊዜውም በላይ አጠናክረው 
መቀጠላቸውን መታዘብ ይቻላል። በአትሌቲክስ 
ስፖርት ይበልጥ ተስፋ የተጣለበት የኢትዮጵያ 
ብሔራዊ ቡድንም በተመሳሳይ ሁኔታ ፓሪስ 
ላይ ለመንገስ በሚያስችለው ዝግጅት ላይ ነው። 
ይህ በእንዲህ ባለበት በዚህ ወቅት ኦሊምፒክን 
ተከትሎ በኢትዮጵያ ስፖርት የተለመደው 
ውዝግብ መስተዋሉ ግን አልቀረም። ኢትዮጵያን 
ያላስቀደመው ይህ እንቅስቃሴም ከአራት ዓመት 
በፊት የታየው ዓይነት አስከፊ ሁኔታ እንዳይፈጠር 
ያሰጋል። 

እንደሚታወቀው የኢትዮጵያ ስፖርት ታሪክ 
የሚመዘዘው ከኦሊምፒክ ነው። ሜልቦርን ላይ 
ለመጀመሪያ ጊዜ ኢትዮጵያ የሚለውን መለያ 
የያዘው ብሔራዊ ቡድን ተሳትፎ ተከትሎ ላለፉት 
ስድስት አስርት ዓመታት በኦሊምፒክ የአትሌቲክስ 
ውድድር ድምቀት ልትሆን ችላለች። ሻምበል 
አበበ ቢቂላ ባዶ እግሩን ሮጦ ዓለምን ያሸነፈበት፣ 
ምሩጽ ይፍጠር የአውሮፓውያንን የበላይነት 
ታሪክ የቀየረበት፣ ማሞ ወልዴ የማራቶን ስኬትን 
ያስቀጠለበት፣ ደራርቱ ቱሉ እና ፋጡማ ሮባ 
ለአፍሪካዊያን ሴት አትሌቶች ፈር የቀደዱበት፣ 
እነ ኃይሌ ገብረስላሴ ሀገርን ከክብር ማማ ላይ 
ያስቀመጡበት፣ ወጣቶቹ እነ ሰለሞን ባረጋ ደግሞ 
ለድል የሚተጉለት፣… ኦሊምፒክ መሆኑ እውን 
ነው።

ኢትዮጵያ ከራሷ አልፋ ለአፍሪካም የኦሊምፒክ 
ብርሃን የሆነች ሀገር እንደመሆኗ ከኦሎምፒክ 
ጋር  ያላት ቁርኝት  ከዚህም የጠበቀ ስለመሆኑ 
አያጠያይቅም። ለአህጉሪቱ ተምሳሌት ከመሆን 
አልፋ ተጨማሪ ውጤት በምታገኝበት የኦሊምፒክ 
መድረክ ፓን አፍሪካኒዝምን በማቀንቀን 
ተሳትፎዋን ገድባ ስለጥቁር ሕዝቦች መብት 
ተሟግታለች። እንደ ተከበሩት አቶ ይድነቃቸው 
ተሰማ እና የተከበሩ አቶ ፍቅሩ ኪዳኔ ባሉ ታላላቅ 
ኢትዮጵያውያን ብርታትም የኦሊምፒክና የአፍሪካ 
ስፖርት ጎዳና መቀየሱም አይካድም። 

ኢትዮጵያ ረጅም ጊዜ ባስቆጠረው የኦሊምፒክ 
ታሪክ ተሳትፎዋ በሰበሰበቻቸው የሜዳሊያ ቁጥር 
ከቀዳሚዎቹ የአፍሪካ ሀገራት መካከል አንዷ 
መሆኗም ይታወቃል። በመሆኑም የኢትዮጵያን 
የኦሊምፒክ ታሪክ ማጉደፍ አህጉር አቀፉንም 
የሚጨምር እንደሆነ መገንዘብ ያሻል። 

ኢትዮጵያ ስሟ በተደጋጋሚ በተነሳበት 
የአትሌቲክስ ስፖርት በበርካታ ዓለም አቀፍ 
ውድድሮች ስኬትን ብትጎናጸፍም፤ ከሁሉ 
የደመቀው ታሪኳ የሚቀዳው ግን በየአራት ዓመቱ 
አንዴ ከሚካሄደው ታላቁ የኦሊምፒክ ጨዋታዎች 
መድረክ ነው። ነገር ግን ኦሊምፒክ በመጣ ቁጥር 
ስፖርቱን ማዕከል ያላደረጉ እሰጣ ገባዎችና 
ውዝግቦች ከሥራ አስፈጻሚ አልፎ የቡድን 
ስሜትን እንዳይሸረሽሩ ያሰጋል። 

በእርግጥም ከዚህ ቀደም የታዩ ክስተቶች 
ውጤት ላይ ተጽእኖ ያላቸው መሆኑን 
አስመስክረዋል፤ ሌላው ዓለም ገጽታውን 
ለመገንባት በሚጣጣርበት መድረክ ኢትዮጵያ 
ግን የተፍረከረከ ቡድንን ይዛ መቅረቧ የስፖርት 
ቤተሰቡን ያስቆጣ ነበር። ከዚያ ሁኔታ አለመማር 
ደግሞ አሁንም ዋጋ ሊያስከፍል እንደሚችል ግልጽ 
ነው።    

እንደሚታወሰው ከአራት ዓመት በፊት ቶኪዮ 
ኦሊምፒክ ላይ ኢትዮጵያን የወከለው ቡድን 
ለሁለት የተከፈለ ነበር። በኢትዮጵያ አትሌቲክስ 
ፌዴሬሽን እና የኢትዮጵያ ኦሊምፒክ ኮሚቴ 

መካከል በተከሰተው አለመግባባት ስፖርት 
ወዳዱን ሕዝብ ያሳዘነ፣ የኢትዮጵያን መልካም 
የኦሊምፒክ ታሪክም ያጎደፈ ተግባር ታይቷል። 
አለመግባባቱ ሲካረርም ሕገወጥና አንገት 
የሚያስደፉ ተግባራት አንቱ የተባሉ  ሰዎችን 
ጭምር ለትዝብት ዳርጓል።

 የሁለቱ አካላት አለመግባባት የሃገሪቷን 
የስፖርት መዋቅርና አደረጃጀት ሽንቁር ቁልጭ 
አድርጎ ያሳየም ሲሆን፤ መንግሥታዊ አካላትም 
እጃቸውን ለማስገባት መገደዳቸው ይታወሳል። 
ይህ በእንዲህ እንዳለ ሁለቱ አካላት ‹‹ታርቀናል›› 
ብለው ቀረቡ፤ በእርግጥ እርቅ መልካም ነገር 
ነው። ነገር ግን ሕዝብን ባሳተፈው ተቃርኖ የተነሱ 
ችግሮች መፈታታቸው ባልታወቀበት ሁኔታ 
ስምምነት መፈጠሩ በራሱ አጠያያቂ ሆኖ ነበር።    

ከአራት ዓመት በኋላ ታሪክ ራሱን ደግሞ 
ኦሊምፒክ ኮሚቴው የሀገሪቷን ስፖርት 
ከሚመራው የኢፌዴሪ ባህልና ስፖርት ሚኒስትር 
ጋር የጎሪጥ መተያየታቸው ሌላኛውን ውዝግብ 
በማስተናገድ ላይ ይገኛል። የፓሪስ ኦሊምፒክን 
ቅድመ ዝግጅት በሚመለከት የኢትዮጵያ 
ኦሊምፒክ ኮሚቴ ሚኒስቴሩን ያገለለ ሥራ 
እያከናወነ መሆኑን ከወራት በፊት የኢትዮጵያ 
አትሌቲክስ ፌዴሬሽን ጠቅላላ ጉባኤ ላይ ተገልጾ 
ነበር። 

ኮሚቴው ቅድመ ዝግጅቱን ከዓመት በፊት 
የጀመረ ቢሆንም እያከናወነ ያለውን ተግባር 
የኢትዮጵያን ስፖርት የበላይ የሆነው የኢፌዴሪ 
ስፖርት ኮሚሽን እንደማያውቀው ነበር 
ያስታወቀው።  ቅድመ ዝግጅትን በሚመለከት 
ኮሚቴው እቅዱን እንዲያቀርብ ቢጠየቅም በቂ 
ምላሽ ካለመስጠቱም በላይ የኢትዮጵያ አትሌቲክስ 
ፌዴሬሽንና ክልሎችን ብቻ ነጥሎ ሚኒስቴር 
መሥሪያ ቤቱን በማግለል ከአዲስ አበባ እስከ ፓሪስ 
የሚል እንቅስቃሴ እያደረገ መሆኑን ነቅፎ ነበር። 

ይህንን በተመለከተ ምላሽ የሰጠው ኮሚቴው 
መንግሥትን ያገለለ ሥራ አለመሥራቱንና ከሌሎች 
ሚኒስቴር መሥሪያ ቤቶች ጋር እየሠራ መሆኑን 
ነበር ያመላከተው። ይኸውም በቀጥታ የሥራ 
ግንኙነት ያለውን የባህልና ስፖርት ሚኒስቴር 
ያካተተ አለመሆኑን አመላካች ነው። ይህ ሁኔታ 
ተጠናክሮ መቀጠሉን ኮሚቴው ስለ ሥራ 
እንቅስቃሴው በተለያየ ጊዜ በሚሰጠው መግለጫ 
ወቅት ሚኒስቴሩን ባለማካተት አሳይቷል። 

ውድድሩ እጅግ በተቃረበበት በዚህ ወቅትም 
ልዩነቱ እየተካረረ መሆኑን የሚያመላክቱ 
ሁኔታዎች በግልጽ እየታዩ ናቸው። ኮሚቴው 
የሥራ ማሻሻያዎችን ሲያደርግም ሆነ የሥራ 
አስፈጻሚ ምርጫ ባከናወነበት ወቅት በታዛቢነት 
አለመገኘትን ጨምሮ ኦሊምፒክን የሚመለከት 
ሀገራዊ አቅጣጫ አለመሰጠቱም ይህንኑ 
ያጠናክራል። 

ከዚህ ጋር በተገናኘ የተነሳው የሰሞኑ 
እሰጣ አገባም የቡድኑን ስሜት እንዳይበታተን 
የሚያሰጋ ነው። አትሌቶች ውጤታማ እንዲሆኑ፤ 
ከሚያደርጉት ዝግጅት ባለፈ የተረጋጋ አካባቢና 
ሁኔታ ማግኘት አለባቸው። የኢትዮጵያን ባንዲራ 
በክብር ለማውለብለብ እየተጉ ሌላው ደግሞ ግላዊ 
ጥቅምን ያስቀደመ ተግባር ላይ ማተኮሩ እንደ ዜጋ 
ስሜታቸውን እንደሚጎዳ አስረጂ አያስፈልገውም።

ሀገር አደጋ ሲደቀንባት ሕይወቱን ለመስጠት 
የማይሰስት ዜጋ፤ በሰላማዊው የፉክክር መድረክ 
ኢትዮጵያን አለማስቀደሙ አጠያያቂ ቢሆንም፤ 
ካለፈው መማርና የቀደሙትን የኦሊምፒክ 
ባለውለታዎች ፈር በመከተል በመልካም የሚነገር 
ታሪክን ማጻፍ ያስፈልጋል። ሀገር የምትመራው 
በሕግ እንደመሆኑ ሕግን ያከበረና እርስ በእርስ 
መከባበር የሰፈነበት አካሄድ መከተልም ተገቢ 
ነው።      

በዘመናት የተገነባ የኦሊምፒክ 
ወርቃማ  ታሪክ እንዳይጎድፍ

ከኢንፎርሜሽን ቴክኖሎጂ የሚገኘውን በረከት በመጠቀም እና  

ስጋቱንም በማሸነፍ  ሀገር  ተጠቃሚ እንድትሆን  መሥራት ይገባል!

ተጠየቅ

ወደ ገጽ 7 ዞሯል

‹‹የጤና ኮሪደሩን በማዘመን የሜዲካል ቱሪዝሙን 
ለማሳደግ  እየሠራን ነው››

ሙሉቀን ታደገ 

የአንድ ማኅበረሰብ ጤና መጠበቅ ለአንድ ሀገር 
ሕዝብ ጤና መሻሻል ከፍተኛ አስተዋፅዖ አለው።  ይህን 
ታሳቢ በማድረግ የጤና ሚኒስቴር በሽታን መከላከል 
መሠረት ያደረገ የጤና ፖሊሲ በመቅረጽ ወደ ሥራ 
ከገባ ሰንበትበት ብሏል። ታዲያ ይህ ፖሊሲው መሬት 
ይነካ ዘንድ ከክልልና በየደረጃው ካሉ የጤናው ዘርፍ 
ተቋማት ጋር ተናቦ መሥራትን የሚጠይቅ ነው።  

በዛሬው የተጠየቅ ዓምዳችን የሐረሪ ክልል ጤና 
ቢሮ ከሀገራዊ የጤና ፖሊሲ አንጻር በክልሉ የተከናወኑ 
በሽታን የመከላከል ሥራዎች ምን እንደሚመስሉ፤ 
በክልሉ ተነሳሽነት እየተከናወኑ ያሉ የጤና ኮሪደር 
ልማት የሥራ ሂደት፤ ሐረርን የሜዲካል ቱሪዝም 
ማዕከል ከማድረግ አንጻር ምን እየተከናወነ እንደሆነ 
እና መሰል በጤናው ዘርፍ እየተከናወኑ ያሉ ዐቢይ 
ተግባራት ምን ይመስላሉ? ስንል ከክልሉ ጤና ቢሮ 
ኃላፊ  አቶ ያሲን አብዱላሂ ጋር  ቆይታ አድርገናል።  

አዲስ ዘመን፡-  እንደ ክልል ጤና ቢሮ ባለፉት 
ወራት ምን ታቅዶ ምን ተሠራ?

አቶ ያሲን፡-  የሀገራችን የጤና ፖሊሲ በሽታን 
መከላከል መሠረት ያደረገ እና አክሞ የማዳንን 
አቅጣጫዎችን የሚከተል  ነው። በዚህ መሠረት 
በ2016 ዓ.ም የክልሉን ተጨባጭ ሁኔታ እንዲሁም 
የጤና ዘርፉን ክፍተቶችና የሚፈለጉ ጉዳዮችን ከግምት 
ውስጥ ያስገባ እቅድ ታቅዶ ወደ ሥራ ተገብቷል። 
በዚህ መሠረት በዋናነት ተላላፊና ተላላፊ ያልሆኑ 
በሽታዎችን ለመከላከል እንዲሁም ለማከም የሚረዱ 
ሰፋፊ ሥራዎችን በመሥራት ላይ እንገኛለን። 

በተጨማሪም ቱሪዝም የክልሉ እምቅ ሀብት 
ከመሆኑ ጋር ተያይዞ በክልሉ የጤና ቱሪዝምን እውን 
ማድረግ እየሠራን ነው። ሐረርን በምሥራቁ የኢትዮጵያ 
ክፍል የሚገኙ ዜጎች ለጤና አገልግሎት የሚመጡባትና 
የሚጎበኝዋት ከተማ ለማድረግ እየሠራን ነው። 

 ይህንን ግብ ያማከለ ሥራ በዚህ በጀት ዓመት 
አቅደን እየሠራን ነው። ከዚህ አንጻርም ተላላፊ 
በሽታዎችን በገጠርም በከተማም የመከላከልና 
የማከም ሥራዎች ላይ እጅግ አመርቂ ውጤቶች 
ተገኝተዋል። ከዚህም በተጨማሪ የእናቶች ጤና 
እንክብካቤ፤ የሕጻናት ጤና፤ እንዲሁም ተላላፊ ያልሆኑ 
በሽታዎችን መከላከል ላይ አበረታች የሆኑ ውጤቶች 
ተመዝግበዋል።  ለምሳሌ በሐረሪ ክልል ባለፉት ሁለት 
ዓመታት ውስጥ በወባ በሽታ የሞተ አንድም ሰው 
የለም። ከዚያም አልፎ የእናቶች የሚሰጠው ጤና 
አገልግሎት ከእቅድ አንጻር ከመቶ ፐርሰንት በላይ 
ማድረስ ተችሏል። 

በኢትዮጵያ ዝቅተኛ የቤተሰብ ምጣኔ ካለባቸው 
ክልሎች መካከል  አፋር፤ ሱማሌ እና ሐረሪ በግንባር 
ቀደምትነት ተጠቃሽ ናቸው። በመሆኑም እንደክልል 
በቤተሰብ ምጣኔ ላይ በትረኩት እየሠራን ነው። 
ከባለፈው ዓመት ጋር ሲወዳደር መሻሻል አሳይቷል። 
ባለፈው ዓመት በዘጠኝ ወር ውስጥ የነበረው የቤተሰብ 
ምጣኔ ተጠቃሚ ቁጥር 56 በመቶ ነበር። በ2016 
በጀት ዓመት በዘጠኝ ወር ደግሞ 63 በመቶ ከፍ 
እንዲል ተደርጓል። ሌሎች በሽታዎችን ለመከላከልና 
የመቆጣጠር በተሠራው ሥራ  አመርቂ ውጤቶችን 
አስመዝግበናል። 

በዋነኛነት ባለፈው ዘጠኝ ወር ውስጥ ወረርሽኝን 
የመከላከልና የኅብረተሰብ የጤና ስጋቶች ላይ በሰፊው 
ሲሠራ ነበር።  በተለይም የጤና ስጋትን በሆኑ ኩነቶች 
ላይ ፈጣንና ተገቢ ምላሽ በመስጠት ውጤታማ 
ሥራዎችን ለመሥራት የሚያስችል ቁመና ያለው 
ሥርዓት መገንባት ላይ ሰፊ ሥራ ተሠርቷል። ከዚህ ጋር 
ተያይዞ በምሥራቁ አካባቢ ባለፈው ዘጠኝ ወር ውስጥ 
የተከሰተውን የኮሌራ በሽታ ለመቀነስ መከላከል 
መሠረት ያደረገ ፖለሲን ተከትለን ስንሠራ ነበር። 
ከአጎራባች ክልሎች ወረርሽኙን ይዘው ወደ ክልላችን 

የሚመጡ ሰዎችን ያስተናገድንበት እና ወደክልላችን 
ማኅበረሰብ እንዳይዛመት ያደረግንበት እንቅስቃሴ 
ለጤና ስጋት በሚሆኑ ኩነቶች ላይ ምላሽ ለመስጠት 
የሚያስችል ጥሩ የሆነ ቁመና ያለው ሥርዓትን እየገነባን 
መሆኑን ተረድተናል።  ይህን የበለጠ ማጠናከር 
ይገባል። 

ባለፈው በዘጠኝ ወር ውስጥ በ600 የሚሆኑ 
የኮሌራ በሽታ ሕሙማን የነበሩ ሲሆን ከ99 በመቶ 
በላይ ለሚሆኑ ሕሙማን ሕክምና ሰጥተን በአጭር ጊዜ 
ውስጥ ፈውስ አግኝተው ወደ ቤታቸው የተመለሱበት 
ሁኔታ አለ። 

ከምሥራቅ ሐረርጌ፤ ጨለንቆና መሰል ሩቅ ስፍራ 
የመጡ ታካሚዎች በሽታው ከ24 ሰዓታት በላይ 
ቢቆይባቸውም አክመን ማዳን ችለናል። ይህ በጤናው 
ዘርፍ አክሞ በማዳን ውስጥ መልካም የሆነ ልምድ 
እየተገነባ ስለመሆኑ ማሳያ ነው። 

በተጨማሪም ኅብረተሰቡ የጤና አገልግሎት 
ተጠቃሚ እንዲሆን ተደራሽነት ላይ በከፍተኛ ሁኔታ 
ተሠርቷል። ለምሳሌ ባለፉት ሦስት ዓመታት በጤና 
መድኅን ሽፋን ክልሉ መቶ “ፐርሰንት” ላይ ይገኛል። 
ይህ ማለት በክልሉ መመዝገብ የነበረባቸውና ለጤና 
መድኅን ፕሮግራም የደረሱ ዜጎች በሙሉ ተመዝግበው 
አገልግሎት እያገኙ ነው። በዚህ ዓመት 46 ሺህ 
196 የሚሆኑ አባወራዎች አገልግሎቱን እንዲያገኙ 
ተደርጓል። በአጠቃላይ ከ200 ሺህ በላይ የሚሆን 
የኅብረተሰብ ክፍል የጤና መድኅን ተጠቃሚ ሆኗል። 

አሁን ላይ ኅብረተሰቡ ሲታመም ኪሱ ውስጥ 
ያለውን የኢኮኖሚ አቅም ሳይመለከት መታወቂያውን 
ብቻ ይዞ ወደ ጤና ተቋም በመሄድ አገልግሎቱን 
እያገኘ ነው። 

በክልሉ የጤና መድኅን ተጠቃሚው ቁጥር 
ማደጉ ማኅበረሰባችን የጤና አገልግሎት የመፈለግ 
ባሕሪው ከመሠረቱ እየተቀየረ እና የጤና አገልግሎትን 
የመጠቀም ባሕል እያዳበረ መሆኑን ሁነኛ አመላካች 
ነው። 

አዲስ ዘመን፡- በጤና መድኅን አገልግሎት 
ተጠቃሚዎች እና ከኪሳቸው አውጥተው 
በሚታከሙ ሰዎች መካከል ምንም አይነት ልዩነት 
ሳይኖር አገልግሎት በመስጠት ጤናማ የሕክምና 
ሥርዓት እንዲኖር ከማድረግ አንጻር ቢሮው ምን 
እየሠራ ነው?

አቶ ያሲን፡- ብዙ ቁጥር ያለው የኅብረተሰብ 
ክፍል ወደ ጤና መድኅን አገልግሎቱ ገብቶ ሲመጣ 
በወጉ ያልተደራጀና አቅሙ ያልጎለበተ የጤና ሥርዓት 
ላይ የራሱ የሆነ ጫና ይፈጥራል። ምክንያቱም ከፍሎ 
የሚታከምና በጤና መድኅን የሚታከም የማኅበረሰብ 
ክፍል የሚጠይቀው ፍላጎቱ የሚረካበት ሁኔታ 
ይለያያል። ስለዚህ ሁለቱም ያማከለ ሥራ በመሥራት 
ላይ እንገኛለን።  

የጤና ሥርዓቱ የበለጠ አቅም እንዲኖረውና 
ይህን ግፊት መቋቋም የሚችልና ኅብረተሰቡን ሊያረካ 
የሚችል የጤና አገልግሎት እንዲሰጥ የሚያስችሉ 
ሥራዎች መሠራት እንዳለባቸው በማመን ሰፋፊ 
ሥራዎችን ጀምረናል። ለምሳሌ የጤና መድኅን 
ተጠቃሚ የሆነ አንድ የማኅበረሰብ ክፍል የጤና 
ባለሙያው ወይም ደግሞ የጤና ዘርፉን ሠራተኛ 
መልካም ሥነምግባር ይፈልጋል። ከዚያም አልፎ 
አገልግሎቱ ላይ ፈጣን እና ሙሉ አገልግሎት 
ይፈልጋል። አምስት መድኃኒት ታዝዞለት አንድ 
መድኃኒት በተቋሙ የማይገኝ ከሆነና ሌላ ቦታ ሪፈር 
የሚሆን ከሆነ በአገልግሎቱ ያለው እርካታ ይወርዳል። 
ይህም በጤና ሥርዓቱ ላይ ጫና ይፈጥራል። ይህንን 
እና መሰል ጫናዎችን ለመፍታት በየጤና ተቋሙ 
የቅሬታ ኮሚቴ በማደራጀት እየሠራ ነው። አገልግሎቱን 
ፈጣን በማድረግ ቅሬታ ካለም መፍታት እንዲቻል 
ለማድረግ ኮሚቴው የሚሠራ መመሪያ በማውጣት 
እና በማደራጀት ወደ ሥራ ገብተናል። 

አቶ ያሲን አብዱላሂ 
- የሐረሪ ክልል ጤና ቢሮ ኃላፊ 

ቀደም ብሎ በነበሩት ዓመታት ከመድኃኒትና 
ሕክምና ወጭ ጋር በተያያዘ ቅሬታዎች በስፋት ይነሱ 
ነበር። ይህን ችግር ለመቅረፍ ባለፈው ዓመት ብቻ 
በዘጠኝ ወረዳዎች ዘጠኝ የኮሚኒቲ ፋርማሲዎች 
ተከፍተዋል። እነዚህ ፋርማሲዎች የማኅበረሰባችንን 
ችግር ሙሉ በሙሉ መቅረፍ ባይችሉም እንኳን 
ማኅበረሰባችን መድኃኒቶችን በቅርበት እንዲያገኝ 
አስችለውታል። 

በነገራችን ላይ ከሕክምና ግብዓቶች ጋር 
ተያይዞ እንደ ሀገር የአቅርቦት እጥረት አለ። ይህም 
ከዓለማቀፋዊ ሁኔታ ጋር የተያያዘ ነው። ይህን 
ችግር ለመፍታት ሀገራችን በምግብ ራሷን ለመቻል 
እንደምታደርገው ጥረት ሁሉ መድኃኒት በማምረትም 
ራሳችንን ለመቻል መሥራት አለብን።  

በጤና ሚኒስቴር ደረጃም እየተሠራበት ያለ 
ስትራቴጂ ሀገራዊ የመድኃኒት ፍላጎታችን ለማርካት 
የሚያስችሉ የሀገር ውስጥ ምርትን የማበረታታት፤ 
የማገዝ ጅምሮች ውጤማ እንዲሆኑ መመራት 
የሚችልበት የማስፋት ሥራዎች እየተሠሩ ነው። 
እስከዚያው ድረስ ግን በግዢ ከውጭ እንዲገቡ 
እየተደረገ ነው። ስለዚህ የአቅርቦቱ ችግር እንዳለ 
ሆኖ እያንዳንዱ የጤና አገልግሎት ላይ የራሱን 
ጫና ይፈጥራል። ስለሆነም ይህ ጫና እንዳይፈጠር 
ቢሮው በራሱ አቅም እስከ ወረዳ ድረስ  የማኅበረሰብ  
ፋርማሲዎችን ከፍቶ ተደራሽ ለመሆን እየሠራ ነው። 

ከኢትዮጵያ መድኃኒት አቅራቢ ድርጅት ጋር 
ልዩ የሆነ ስምምነት በማድረግ በማንኛውም ሰዓት 
እነዚህ የማኅበረሰብ ፋርማሲዎች የሚያስፈልጋቸውን 
መድኃኒት የሚያገኙበት ዕድል ተፈጥሯል። አሁን 
ያለው መረጃ ቢታይ በክልሉ ውስጥ ባሉ የጤና 
ተቋማት ውስጥ የመድኃኒት አቅርቦቱ ከ80 እስከ 
90 በመቶ ነው። 90 በመቶ ከሆነበት የጤና ተቋም 
ላይ ከመቶ ታካሚ ውስጥ 10 የሚሆኑት ፍላጎታቸው 
አልተሟላም ማለት ነው። ይህ ጥሩ ሊባል ቢችልም 

አሁንም ጉድለቱ ላይ ትኩረት አድርገን እየሠራን ነው። 
አዲስ ዘመን፡- ከሕክምና ባለሙያዎች 

ሥነ ምግባር ጋር ተያይዞ የሚፈጠሩ ችግሮችን 
ለመቅረፍ የሚሠሩ ሥራዎች እንዴት ይገለጻሉ?

አቶ ያሲን፡- እንደክልል የማኅበረሰቡ የጤና 
አገልግሎት ፍላጎት ከፍተኛ ነው። አገልግሎት 
የሚሰጥበት አቅም ደግሞ ዝቅተኛ ነው። ይህ ደግሞ 
ከጤና ባለሙያዎች ከባሕሪ ጋር የሚያያዝ ነው። 
በክልሉ በርካታ የጤና ባለሙያዎች በጣም አገልጋይ፣

ሩህሩህ እና  ቅን ቢሆኑም አልፎ አልፎ 
ግን አገልግሎት መስጠት ላይ  የባሕሪ ክፍተት 
የሚታይባቸውም አሉ። እንደ ቢሮ ይህን በማረም 
ለኅብረተሰባችን ጤናማና መልካም አገልግሎት 
መስጠት ይቻል ዘንድ ለጤና ባለሙያዎች የተለያዩ 
ሥልጠናዎችን  በመስጠት፣ ከትትል እና ድጋፍና  
የማድረግ ሥራዎችን በትኩረት እየሠራን ነው ።  

አንድ ባለሙያ ሥልጠናና ተከታታይ የባሕሪ 
ማሻሻያ ድጋፍ ተደርጎለት ሙያው በሚፈቅደው ልክ 
መሥራት እና መለወጥ ካልቻለ በሕግ የሚጠየቅበት 
አግባብ አለ። ነገር ግን እስካሁን በዚህ ደረጃ የጎላ 
ችግር አልገጠመንም። ይሁን እንጂ አይገጥመንም 
ማለት ስላልሆነ አገልግሎቱን አሁን ካለበት ለማሻሻል 
የጤናው ዘርፍ ሠራተኞች ሙያዊ ሥነ ምግባራቸውን 
እንዲያከብሩ፣ ለሀገሪቱ ሕግችና መመሪያዎች ተገዢ 
እንዲሆኑ በርካታ እንቅስቃሴዎች እየተከናወኑ ነው። 
በዚህም ጥሩ የሚባሉ ውጤቶች ተገኝተዋል።  ነገር 
ግን ከሕዝባችን ፍላጎት አንጻር አሁንም ገና ሰፊ 
ሥራዎች ይጠብቁናል። 

በአጠቃላይ እየተሠሩ ያሉ ሥራዎች በእቅዳችን 
መሠረት ስንመዝን የተሻለ አፈጻጸም ካስመዘገቡ 
ክልሎች ውስጥ እንገኛለን።  ነገር ግን ያልታቀደ 
የሕዝብ ጥያቄም ሊኖር ይችላል። ስለዚህ 
ተደራሽነትንና ጥራትን ማሻሻል ላይ በስፋት መሥራት 

ተጠየቅ
ከገጽ 6 የዞረ

‹‹የጤና ኮሪደሩን በማዘመን...

እንደሚገባ በመገንዘብ እየሠራን ነው። ክልሉን የጤና 
ቱሪዝም ለማድረግ በክልሉ ድጋፍ እየሠራን ነው። 
ይህን የሚያስችሉ ብዙ የጤና ተቋማት በክልሉ 
ተገንብተዋል። 

አዲስ ዘመን፡-  በክልሉ ምን ያህል የጤና 
ተቋማትና ሆስፒታሎች አሉ? እንደክልል 
የታቀደውን የሜዲካል ቱሪዝም እውን 
ለማደረግ የሚኖራቸው ፋይዳ እንዴት ይገለጻል? 

አቶ ያሲን፡-  በክልሉ ዘጠኝ ወረዳዎች የሚገኙ 
ሲሆን በእነዚህ ወረዳዎች ውስጥ ከአንድ ወረዳ 
በስተቀር በሁሉም በትንሹ አንድ ጤና ጣቢያ ይገኛል።  
ጤና ጣቢያ ለሌላው ወረዳም የሕክምና መስጫ 
ማዕከል ለመገንባት በሂደት ላይ  እንገኛለን። 

በክልላችን ሁለተኛ ትውልድ የሚባሉት ዘጠኝ 
ጤና ጣቢያዎች አሉን። እነሱም ወደ ሥራ የገቡ ሲሆን 
አንድ ጤና ጣቢያ  ደግሞ ግንባታው 90 በመቶ 
ተጠናቆ በቅርቡ ተመርቆ ወደ ሥራ የሚገባ ይሆናል። 
በጤና ኬላ ደረጃ ሲታይ እንደ ክልል 26 የሚሆኑ ጤና 
ኬላዎች አሉን። 

ከዚህ በተጨማሪም በርካታ ባለሃብቶች በጤናው 
ዘርፉ ተሠማርተው ይገኛሉ። በተለይም ከጤና 
ቱሪዝም ግብ አንጻር የግል ዘርፉ የድርሻውን እንዲወጣ 
የማበረታታት ሥራዎችን እየሠራን እንገኛለን። በዚህ 
መሠረት በክልሉ በአንድ አካባቢ በርካታ የጤና 
ተቋማትን በመገንባት እና በአካባቢውን የኮሪደር 
ልማት በማካሄድ ልማቱንም የጤና ኮሪደር ብለን 
ሰይመነዋል። ይህም በሀገር ደረጃ ተሞክሮ ሊሆን 
የሚችል ነው። ዋና ዓላማውም በኮሪደሩ ውስጥ 
ሁሉን አቀፍ የጤና አገልግሎት ለመስጠት ያለመ 
ነው። በዚህም የጤና ኮሪደሩን በማዘመን የሜዲካል 
ቱሪዝምን ለማሳደግ  እየሠራን ነው።   

በሐረር ከተማ ለጤና አገልግሎት የሚመጣ ሰው 
ምንም ሳይንገላታ በኮሪደር ልማቱ በአንድ ሰፈር 
ውስጥ በተገነቡ የጤና ተቋማት ማንኛውንም አይነት 
አገልግሎት ማግኘት ይችላል። የግል የጤና ተቋማትም 
በኮሪደሩ ውስጥ ገብተው እንዲሠሩ  ፍቃዶችን 
እየሰጠን እንገኛለን። በዚህ ዓመት ብቻ ለሁለት የጤና 
ተቋማት ፈቃድ አግኝተው ወደ ግንባታ ለመግባት 
ዝግጅታቸውን እያጠናቀቁ ይገኛሉ። ተቋማቱ 
የሚሰጡት አገልግሎት ተመሳሳይ እና ተደጋጋሚ 
እንዳይሆን እንደ አዲስ ለሚገነቡ የጤና ተቋማት  
ዘርፍ  እየለየን ቅድሚያ ለሚሰጣቸው ቅድሚያ 
እንዲሰጡ እያደረግን ነው። 

አሁን ላይ ሥራው ጅምር ነው። ራዕያችን ሁሉም 
አይነት አገልግሎት የሚሰጥበትን ሁኔታ ለመፍጠር 
ነው። መንግሥታዊ እና የግል የጤና ተቋማት 
የሚገኙበት ስፍራ ማድረግ ብቻ ሳይሆን የጤና 
ትምህርት ተቋማት ጭምር የሚገኙበት እንዲሆን  
ነው። የጤና አገልግሎት ሰጭ ተቋማት ለጤና 
ትምህርት ተቋማት ተማሪዎች በተግባር የተደገፈ 
ትምህርት እንዲሰጡ ማስቻል ራዕያችን ነው።  

በክልል የሚገኙ የጤና ተቋማት ላለፉት ዘጠኝ 
ወራት ሰባት መቶ ሺህ የሚሆን የማኅበረሰብ ክፍል 
አገልግሎት ሰጥተዋል።   ይህ አኅዝ ከክልሉ ሕዝብ 
ቁጥር በላይ ነው። ይህ የሚያሳየው ከሌሎች ክልሎች 
በርካታ ታካሚዎች እንደሚመጡ ነው። ይህም 
እንደክልል የታቀደውን ጤና ቱሪዝም ያሳካ ነው ።  

አዲስ ዘመን፡- ከክልላችሁ ባለፈ ለሌሎች 
ክልሎች አገልግሎት እየሰጣችሁ ነው። ለሌሎች 
ክልሎች አገልግሎት ከመስጠታችሁ በፊት 
የራሳችሁን ክልል ማኅበረሰብ የጤና አገልግሎት 
እርካታ ገምግማችኋል? 

አቶ ያሲን ፡- የማኅበረሰብ እርካታንም 
ለመመዘን ሞክረናል። ከባለፈው ዓመት ጀምሮ 
እስካሁን ባለው ድረስ ከ80 እስከ 85 በመቶ ያለ 
እርካታ ተገኝቷል። ይህንንም ከፍ ማድረግ ይገባናል። 
በቲቢ በሽታ ሕክምና ዘርፍ ያለው የሥራ አፈጻጸማችን 
ከሀገሪቱ ሁለተኛ ደረጃ ይዘናል። በጤና መድኅን ሽፋን 
ከሁሉም የተሻለ ደረጃ ላይ ነን፤ በወባም በተመሳሳይ 
ጥሩ ውጤት ተገኝቷል። ስለዚህ ቀጣይ አቅጣጫችን 
ጥራት እና አገልግሎት ማስፋት ላይ ትኩረት አድርገን 
እየሠራን ነው።

ነገር ግን ከሀገራዊ የመድኃኒትና የሕክምና 
እቃዎች ጥረት ላይ የሚስተዋለው ማነቆ እኛንም 
እየፈተነን ይገኛል። በመሆኑም ያልዘመነ የአገልግሎት 

አሠራራችንና የሲቪል ሠራተኛው የአገልጋይነት ደረጃ 
ኅብረተሰቡ ከሚፈልገው እርካታ አንጻር ዝቅተኛ 
ነው። ስለዚህ እነዚህን ችግሮች ለመፍታት በትኩረት 
የምንሠራ ይሆናል። ይህንን ማነቆ ለመፍታት 
የምንሠራው ሥራ እንዳለ ሆኖ የጤና ቱሪዝም ራዕይ 
ለማሳካት የምንሠራቸው ግቦች አሉ። በጤናው ዘርፍ 
ሁሉም የድርሻውን እንዲወጣ የማስቻል አገልግሎቱን 
የማስፋት ሥራዎች ላይ በትኩረት እንሠራለን።

የጤናው ዘርፍ የሚመራው በስትራቴጂ ነው። 
አሁን የምንመራበት ስትራቴጂ የአምስት ዓመት ነው። 
አራት ዓመት ላይ ያለ ስትራቴጂክ ፕላን ነው። ሁለት 
ዓመት ተኩል ላይ ክለሳ በማድረግ በቀሪው ሁለት 
ዓመት ተኩል በዋነኝነት አገልግሎትን የማስፋት 
እንዲሁም አገልግሎት አሰጣጥ ላይ አቅደን ለመተግበር 
የዝግጅት ሥራዎችን እየሠራን ነው።

አዲስ ዘመን፡- አገልግሎቱን የማስፋት 
ሥራው ዋና ዓላማውና ግቡ ምንድን ነው?

አቶ ያሲን፡- ዋናው ዓላማችን ጤና ቱሪዝም 
ራዕያችንን እውን ለማድረግ ነው። ጤና ቱሪዝም 
ራዕችንን እውን ለማድረግ ደግሞ እንደክልል ከአራት 
ሚሊዮን በላይ ለሚሆን ሕዝብ ማገልገል የሚችል 
የጤና ሥርዓት መገንባት ነው። ከአራት  ሚሊዮን 
በላይ ሕዝብ ለማገልገል ከፍተኛ የሆነ  አቅም መገንባት 
ያስፈልጋል። 

አሁን ያለንበት ክፍለ ዘመን ሕክምና በከፍተኛ 
ሁኔታ የሕክምና ግብዓት እና መሣሪያዎች ላይ ጥገኛ 
የሆነ ነው። እሱን ለማሟላት በስፋት ልንሠራበት 
ይገባል። የጤና ተቋሞቻችን በትንሹ ‹‹አልትራሳውንድ›› 
ሊኖር ግድ ነው። የሕክምና ግብዓቶች ለማሟላት 
በዘንድሮው ዓመት ብቻ ወደ 15 ሚሊዮን ብር 
የሚሆን የካፒታል በጀት በክልሉ መንግሥት ተመድቦ 
እና ውል ተገብቶ ለጤና ተቋማት በፍላጎታቸው 
መሠረት የሚያስፈልጋቸውን ግብዓቶች እያሟላን 
ነው። እስከ ሰኔ ወር መጨረሻ ባለው ጊዜ ውስጥ 
እያንዳንዱ ጤና ጣቢያ “የሲቢሲና” አልትራሳውንድ 
ማሽን እንዲኖራቸው ለማድረግ እየተሠራ ነው። 
ሆስፒታሎችም እንዲሁ የተለያዩ የሕክምና 
ግብዓቶችን እያሟሉ ይገኛሉ። እንደቢሮ እስካሁን 
የመደገፍ እና ሁሉም የመንግሥት ተቋም መሠረታዊ 
የሕክምና ግብዓት እንዲኖራቸው እየሠራን ነው። 
የግል ተቋማቱም በዚህ መልክ ዘመናዊ ግብዓቶችን 
አምጥተው እንዲሠሩ እያደረግን እንገኛለን።

እያንዳንዱ ሥራዎቻችን እሴት እየጨመሩ 
በታሰበው ልክ ወደ ራዕያችን ለመቅረብ ትኩረት 
አድርገን እየሠራን እንገኛለን። ባጠቃላይ አሁን ያለው 
ነባራዊ ሁኔታና አፈጻጸሙ ጥሩ መሆኑን ከሌሎች 
ያገኘነው ግብረ መልስ ይህንን ያሳያል።

አዲስ ዘመን፡- ተኝተው ለሚታከሙ 
ሕሙማን በተለይም አልጋ በሀገር አቀፍ ደረጃ 
የሆስፒታሎች ችግር መሆኑ ይነሳል። በሐረሪ 
ክልል ደግሞ የተሻለ አልጋ ተደራሽነት መኖሩ 

ይነገራል። ይህ ምን ያህል እውነት ነው ? 
አቶ ያሲን ፡- እንደ ክልል ለምሳሌ ሕይወት ፋና 

ስፔሻላይዝድ ሆስፒታል ውስጥ የተገነባው አዲሱ 
ሕንጻ አንድ ሺህ አልጋ የመያዝ አቅም ያለው ነው። 
ግን አሁን ላይ የአቅሙን ያህል እየሠራ አይደለም። 
እሱን በአጭር ጊዜ ውስጥ ሆስፒታሉ ሙሉ 
በሙሉ ሥራ እንዲጀምር ለማድረግ ከሆስፒታሉ 
ጋር እየሠራን እንገኛለን። በክልላችን ሕይወት 
ፋና ስፔሻላይዝድ ሆስፒታል በተጨማሪ ሌሎች 
ስፔሻላይዝድ ሆስፒታሎች አሉ። እነዚህም ሰፊ 
አልጋ ያላቸው ናቸው። እንደክልል እስከ ጤና ጣቢያ 
ድረስ በሚገኙ ተቋማት ተኝተው ለሚታከሙ ሰዎች 
ሁኔታዎችን እያመቻቸን እንገኛለን። ይህ ደግሞ 
በክልችን ጥሩ የሆነ የአልጋ ምጣኔ መኖሩን ያሳያል። 
አልጋ የሚታየው ከኅብረተሰቡ ምጣኔ አንጻር ነው። 
ከዚህ አንጻር ጥሩ ምጣኔ አለ። አሁንም ቢሆን ግን 
ክፍተቶች የሉም ማለት አይደለም። በቀጣይ ሕይወት 
ፋና ስፔሻላይዝድ ሆስፒታል ወደ ሥራ ሲገባ አንድ 
ሺ አልጋ ይኖረናል። ይህ ደግሞ በክልል የሚኖረውን 
የአልጋ ክፍተት የሚሞላ ነው። 

አዲስ ዘመን፡- ሐረር ጥንታዊ ከተማ 
ከመሆኗ ጋር ተያይዞ  ጥንታዊ የሕክምና 
ማዕከልም ነበረች። በጤናው ዘርፍ የነበራትን 
ቀዳሚነት ለመመለስ ምን እየሠራችሁ ነው? 

አቶ ያሲን፡- እንደሚታወቀው ሐረር ጥንታዊት 
ከተማ ነች። ጥንታዊነቷ ሕክምናንም ይጨምራል። 
በቀደመው ጊዜ ከዘመናዊ ሕክምና በተጨማሪ 
በባሕላዊ ሕክምናው ዘርፍም በጣም ታዋቂ ነበረች። 
አሁን ያለው ነባራዊ ሁኔታ በሁሉም ዘርፍ እንደገና 
ራሷን በማነቃቃት በቀጣይ በኢትዮጵያ ብልፅግና 
ውስጥ የራሷን ድርሻ ለመወጣት የሚያስችሉ 
ሥራዎችን እየሠራን ነው። ከዚህ አንጻር ያሉንን 
ታሪካዊ ሀብቶች የማልማት ሥራዎችን እየሠራን 
እንገኛለን። የጤና ቱሪዝም እቅዱም ከዚህ ጋር 
ተመጋጋቢ ነው። 

ሰዎች ታሪካዊ ሁነቶችን ከመጎብኘት ባለፈ 
የጤና አገልግሎትም ለማግኘት ይመጣሉ። በታሪካዊ 
ሆስፒታሎችም ይታከማሉ። ሆስፒታሎችም ጥራት 
ያለው አገልግሎት እየሰጡ ናቸው። ይህም ክልሉን 
ጠንካራ የኢኮኖሚ መሠረት እየገነባ እንዲሄድ 
ያስችለዋል። ከዚህ አንጻር ክልሉ እያከናወናቸው ያሉ 
ተግባራት በጥሩ ጅምር ላይ ይገኛሉ።  ነገር ግን ከዚህ 
በተሻለ ሰፋፊ ሥራዎችን መሥራት ይጠበቅብናል። 
እሱን ደግሞ አሁንም እየሠራን እንገኛለን። 

እንደሚታወቀው የጀጎል ሆስፒታል በሀገራችን 
ከሚገኙ ሆስፒታሎች በእድሜ ጠገብነት 
የመጀመሪያው ነው። ይህን ሆስፒታል ወደክልላችን 
ለሚመጡ ቱሪስቶቸ የማሳወቅ እና የማልማት 
ሥራዎችን በመሥራት ጤና እና ቱሪዝምን 
እያስተሳሰርን ብልፅግናችንን እየገነባን እንገኛለን ። 

አዲስ ዘመን፡- ከለውጡ በፊት በነበሩ 30 

ዓመታት የሐረር የታሪክ አሻራዎች አንዱ የሆነው 
ሕክምና አቧራ እንዲለብስ ተደርገዋል የሚሉ 
አሉ። በዚህ ላይ የእርስዎ እይታ ምንድን ነው?

አቶ ያሲን፡- እውነት ነው። ከለውጡ በፊት 
የሐረር ኣሻራዎች ተሸፍነው ነበር። አሁን ላይ እሱን 
የማስተካከል ሥራዎች በስፋት እየተከናወኑ ነው። 

ሐረር በዓለም አቀፍ ደረጃ የሠላም እና የመቻቻል 
ከተማ ተብላ ትታወቃለች። ማንም ሰው ስለሐረር 
ሕዝብ አብሮነት በተጨባጭ ይመሰክራል። ሐረር 
ጀጎልን በዓለም አቀፍ ደረጃ በቅርስነት ያስመዘገበችው 
እና የዓለም ሕዝብ ሀብት ያደረገችው  ቅርሷ ነው። 
በተጨማሪ ሸዋሊድን የመሰለ የማይዳሰስ ቅርስ ያላት 
ከተማ ናት። 

ይህ ሁሉ የሐረር ሥልጣኔ ከሕክምና የተለየ 
አይደለም። ስለዚህ ጀጎልን የመሰለ ሥልጣኔ የነበረው 
ማኅበረሰብ ደግሞ በርግጠኛነት የሠለጠነ ሕክምና 
ባለቤት መሆኑ አይቀርም። ይህ ማለት ደግሞ ሐረር 
ከሁሉም የተሻለ የጤና አገልግሎት ነበራት ማለት 
ነው።  አሁን የእኛ ትውልድ ደግሞ ያንን የሕክምና 
ከፍታዋን መልሶ ለማምጣት እየሠራን ነው ። 

አሁን ላይ ከዘመናዊ ጤና ጣቢያዎች ጎን ለጎን 
በጥናት ላይ የተመሠረተ ባሕላዊ ሕክምናዎችን 
ለማስኬድ አቅደናል። በእርግጠኝነት ለመናገር ይህ 
አሠራር በሌሎች የጤና ቢሮዎች አታገኘውም። ይህ 
መደረጉ ሐረር በሕክምናው ዘርፍ ያላትን ታሪክ ለዚህ 
ትውልድም ለማስተላለፍ ከፍተኛ ሚና ይኖረዋል። 
የጤና ቱሪዝም ስንል ይህን ሁሉ ከግምት ውስጥ ያስገባ 
ነው። 

አዲስ ዘመን ፡- ከጤና ሚኒስቴር፣ ከክልሉ 
መንግሥት እና ከሌሎችም አካላት ጋር ተባብሮ 
እና ተናቦ ከመሥራት አንጻር ያላችሁ ተሞክሮ 
ምን ይመስላል?

አቶ ያሲን፡- የክልሉ መንግሥት የሥራው 
ባለቤት ነው። በማንኛውም አይነት የጤና ሥራ 
ላይ አቅጣጫ የሚሰጥ፣ የሚመራ የሚያስፈልገውን 
ሀብት የሚያቀርብ እና የሚደግፍ ነው። በነገራችን 
ላይ በጤናው ዘርፍ ላይ የሚታዩ እድገቶች የክልል 
መንግሥት “ኢንሸቲቭ” ነው። 

ከጤና ሚኒስቴር ጋርም በጣም ጥሩ የሆነ ግንኙነት 
አለን። በአፈጻጸማችንም ጥሩ ስለሆን ጤና ሚኒስቴርም 
ለምንጠይቃቸው ነገሮች በሙሉ ቅድሚያ ይሰጠናል። 
በጥሩ ሁኔታ አብረን እና ተባብረን እየሠራን እንገኛለን። 

እንደክልል የእኛ ትልቁ ችግር በጤና ዘርፉ ላይ 
የሚሠሩ አጋር ድርጅቶች በብዛት ያለመኖር ነው። 
እንደሚታወቀው አጋር ድርጅቶች የጤና ዘርፉን 
በስፋት ያግዛሉ። የእኛ ሥራዎች ግን በአብዛኛው 
የሚደገፉት በመንግሥት ነው። በርግጥ አንዳንድ  
የሚያግዙን አካላት አሉ። ነገር ግን እንደሌሎች 
ክልሎች በቋሚነት አይታዩም። 

አጋር አካላት ከእኛ ጋር መሥራት ቢፈልጉ የበለጠ 
የሥራቸውን ውጤት ማየት እንዲችሉ የሚያስችል 
የአሠራር ሥርዓት ገንብተናል። ስለሆነም ከእኛ ጋር 
መጥው እንዲሠሩ በዚህ አጋጣሚ ጥሪዬን አቀርባለሁ። 

አዲስ ዘመን፡- ሐረር ለወደብ ቅርብ በሆነው 
በምሥራቁ የሀገራችን ክፍል እንደመገኘቷ 
የኮንትሮባንድ መድኃኒቶች በክልሉ 
እንደሚዘዋወሩ ይነገራል። ከዚህ አንጻር ይህን 
ለመቆጣጠር ምን እየሠራችሁ ነው። 

አቶ ያሲን፡- እኛ በሕግ ማስከበር ላይ በምንም 
መልኩ አንደራደርም። ምክንያቱም ሕዝባችን 
መጠቀም የሚችለው በሕጋዊነት ማዕቀፍ ውስጥ ብቻ 
ነው። በምሥራቁ ላይ ኮንትሮባንድ አለ ይባላል። ነገር 
ግን ባለፉት የተወሰኑ ዓመታት የሚባለውን ያህል 
አይደለም። ድሮ ሐረር የኮንትሮባንድ ማዕከል ነበረች 
የሚባል ነገር አለ። አሁን እኔ ባለሁበት የአመራር ዘመን 
ያን ያህል አደጋ ወይም ችግራችን አይደለም።  አደጋ 
ወይም ችግራችን ባይሆንም ግን አልፎ አልፎ ይታያል። 
አልፎ አልፎ የሚታየውን ግን በመያዝ በሕግም 
ተጠያቂ እያደረግን እንገኛለን። ለዚህ ሥራ ብቁ 
የሆነ ሥርዓትም አለን። ለምሳሌ በዚህ ዓመት ሁለት 
“ኬዞች” ሪፖርት ተደርገው ነበር። ይህንም መመያዝ 
በሕግ ተጠያቂ የማድረግ ሥራዎችን ሠርተናል። 

አዲስ ዘመን፡-  ለነበረን ቆይታ 
አመሰግናለሁ። 

አቶ ያሲን፡- እኔም እንግዳ ስላደረጋችሁኝ 
አመሰግናለሁ።

ከ1ኛው ገጽ የዞረ

ከ1ኛው ገጽ የዞረ

ከ1ኛው ገጽ የዞረ

ሄለን ወንድምነው 

አዲስ አበባ፡- በደሴ ከተማ ከአንድ ቢሊዮን ብር በላይ 
በሆነ ወጪ የተለያዩ ፕሮጀክቶች ግንባታ እየተከናወነ 
እንደሚገኝ የደሴ ከተማ ከንቲባ አቶ ሳሙኤል ሞላልኝ 
ገለጹ። የ33 ፕሮጀክቶች ምረቃ በቅርቡ እንደሚከናወን 
ተመላክቷል።

የደሴ ከተማ ከንቲባ አቶ ሳሙኤል ሞላልኝ 
ለኢትዮጵያ ፕሬስ ድርጅት እንደገለጹት፤ በደሴ 
ከተማ አመራሮችን እና ማህበረሰቡን ያሳተፈ የተለያዩ 
ፕሮጀክቶች ግንባታ እየተከናወነ ይገኛል።

የሕዝብን የልማት ጥያቄ መሠረት ያደረጉ የመንገድ፣ 
የመናኸሪያ፣ የቢሮ፣  የውሃ፣  የጤና፣ የትምህርት ቤት 
እና የሌሎች በርካታ ፕሮጀክቶች ግንባታ በመንግሥት 
በጀትና በኅብረተሰብ መዋጮ እየተከናወነ ይገኛል 
ብለዋል።

ግንባታው እየተከናወነ የሚገኘው ከመንግሥት 
በጀት እና ከኅብረተሰብ መዋጮ በተገኘ በአንድ ቢሊዮን 
27 ሚሊዮን 287 ሺህ 33 ብር መሆኑን ገልጸው፤ 
ከአጠቃላይ በጀቱ ውስጥ 941 ሚሊዮን 287 ሺህ 
33 ብሩ የመንግሥት በጀት መሆኑን አስታውቀዋል። 
ቀሪው 87 ሚሊዮን ብር የኅብረተሰብ መዋጮ መሆኑን 

ለፕላን፣ በጀትና ፋይናንስ ጉዳዮች ቋሚ ኮሚቴ ለዝርዝር 
እይታ መርቷል፡፡
በጀቱ በዚህ ልክ መጨመሩ ለሀገሪቱ አጠቃላይ 
ኢኮኖሚያዊ እድገት ምን አስተዋጽኦ ይኖረዋል? በበጀት 
ዓመቱ ምን ጉዳዮች ላይ ትኩረት ሰጥቶ መሥራትስ 
ይገባል? 

በሀሮማያ ዩኒቨርሲቲ የምጣኔ ሀብት መምህር ፍሬዘር 
ጥላሁን እንደሚሉት፤ የኢትዮጵያ ኢኮኖሚ ገና በማደግ 
ላይ ካሉ ኢኮኖሚዎች የሚመደብ ነው፡፡ የኢትዮጵያ 
በጀት በቁጥር ደረጃ ስንመለከተው እድገት መኖሩን 
የሚያመላክት ነው፡፡ ይሁን እንጂ ከዋጋ ንረት አንጻር  
ከቀደሙት ዓመታት ጋር  ያለው እድገት ምን  ያህል ነው 
የሚለውን ማጥናት ይፈልጋል ይላሉ፡፡

የአንድ ሀገር ዓመታዊ በጀት ነባራዊ ሁኔታውና 
ሀገራዊ እቅዶችን መነሻ ባደረገ መልኩ ከጊዜ ወደ ጊዜ 
እየጨመረ እንዲሄድ ይጠበቃል የሚሉት ባለሙያው፤  
በጀት በባህሪውም እያደገ የሚሄድ ነው፡፡ ከዓመት ዓመት 
የሕዝብ ቁጥር እያደገ ስለሚመጣ አስፈላጊ መሠረተ 
ልማቶችና ሌሎችም መሠረታዊ ፍላጎቶች እየጨመሩ 
ይመጣሉ፡፡

ለእነዚህ ፍላጎቶች ምላሽ ለመስጠት ደግሞ 
የመንግሥት በጀት እያደገ መምጣት አለበት፡፡

በዓለም ኢኮኖሚ ውስጥ መንግሥት፣ ኢንቨስተሮችና 
ተጠቃሚዎች ዋንኛ ተዋናዮች መሆናቸውን የሚገልጹት 
መምህሩ፤ የኢትዮጵያ ኢኮኖሚ ገና በማደግ ላይ ያለ 
ኢኮኖሚ በመሆኑ መንግሥት ኢኮኖሚው ላይ ያለው 

ድርሻና አጠቃላይ ለሚመዘገቡ እድገቶችና ለውጦች 
ያለው ሚና ከፍተኛ ነው፡፡ ለዚህም በጀቱ ከፍ ማለቱ 
ትልቅ አስተዋጽኦ ይኖረዋል ይላሉ፡፡ 

እንደ ምሁሩ ገለጻ፤ የመንግሥት በጀት ዋንኛ ምንጭ 
ከኅብረተሰቡ የሚሰበሰብ ግብር እንዲሁም ከብድርና 
እርዳታ የሚገኝ ገንዘብ ነው፡፡ 

ስለሆነም ይህ በጀት በዋናነት ለሰፊው ኅብረተሰብ 
ጥያቄዎች ምላሽ መስጠት የሚችሉ ኢንቨስትመንቶች ላይ 
መዋል ይኖርበታል፡፡ 

በተለይም ትምህርት፣ ጤና ግብርናና መሠረተ ልማት 
ግንባታ ላይ ትኩረት አድርጎ መሥራት እንደሚያስፈልግ 
የሚያመለክቱት መምህሩ፤ መሠረተ ልማት ላይ የሚደረግ 
ኢንቨስትመንት ኢኮኖሚውን ለመገንባት፣ ለማንቀሳቀስና 
የግሉን ዘርፍ ሥራዎች ለማሳለጥ ትልቅ አስተዋጽኦ 
ያበረክታል ሲሉም ይገልጻሉ፡፡

የሰው ሀብት ልማት ማለትም ትምህርትና ጤና ላይ 
ትኩረት ሰጥቶ መሥራት እንደሚያስፈልግ የሚጠቅሱት 
ምሁሩ፤ የምግብ ዋስትናን ለማረጋገጥ የሚያግዘውና 
የአብዛኛው ሕዝባችን የተሠማራበት ግብርናም ሌላኛው 
የትኩረት መስክ መሆን ይጠበቅበታል፡፡ የግብርና 
ሥራውን ምርትና ምርታማነት የሚደግፉ ግብዓቶችና 
ኢንቨስትመንቶች ላይም መሥራት ይጠበቅብናል ይላሉ፡፡

ያደጉ ሀገራት የመንግሥት  ኢኮኖሚው ውስጥ ያለው 
ድርሻ እየቀነሰ እንዲሄድ እየሠሩ መሆኑን የሚያስታውሱት 
መምህር ፍሬዘር፣ እኛ ጋር ግን የግሉ ዘርፍ  ገና በማደግ 
ላይ ያለ በመሆኑ መንግሥት እንዲደርስባቸው የሚጠበቁ 

ዘርፎች በርካታ እንደሆኑም ጠቁመዋል፡፡
የመንግሥት ወጪ ልማት ላይ ከዋለ ለኢኮኖሚያዊ 

እድገት ትልቅ መሠረት መሆኑን የሚያስታውሱት 
መምህሩ፤ ለዚህ ደግሞ መንግሥትና ሕዝብ ገንዘብ 
በአግባቡ ጥቅም ላይ እንዲውልና አስፈላጊውን 
የክትትልና ድጋፍ እንዲሁም የተጠያቂነትን ሥርዓት 
ማስፈን ያስፈልጋል፡፡

በጎንደር ዩኒቨርሲቲ የምጣኔ ሀብት መምህር ይንገስ 
አለሙ (ዶ/ር) በበኩላቸው፤  በጀቱ እየጨመረ መምጣት 
የሚጠበቅ ሂደት ነው፡፡ ትኩረት ማድረግ ያለብን ግን 
የተያዘው በጀት በአግባቡ ሥራ ላይ  ውሎ ፍሬያማና 
ምርታማ መሆኑን ማረጋገጥ ላይ ነው ይላሉ፡፡ 

በጀቱ ጥቅም ላይ ውሎ የምናልመውን ውጤት 
እንዲያመጣ ተቋማት በሚጠበቅባቸው ልክ መገኘት እና 
የአሠራር ሕግና ደንቦች ሳይሸራረፉ እንዲተገበሩ ማድረግ 
ይገባል የሚሉት ምሁሩ፤ በተለይ የውጭ እዳ ጫናን 
ለማቃለልና ምርትና ምርታማትን ለማሳደግ በቁርጠኝነት 
መንቀሳቀስ ይጠበቃል፡፡

የግብርናን ጨምሮ ሌሎችም የምግብ ዋስትናን 
ለማረጋገጥ የሚያግዙ ዘርፎች ላይ ትኩረት ሰጥቶ 
መሥራት እንደሚያስፈልግም ይጠቅሳሉ፡፡

አምራች ዘርፉን በማጠናከር ከውጭ የሚገቡ 
ምርቶችን መተካት ጊዜ ሊሰጠው የማይገባ ተግባር 
ሊሆን እንደሚገባ የሚያስታውሱት ምሁሩ፤ ሀገራዊ 
አቅም እስኪፈጠር ድረስም ኢንዱስትሪዎች እንዲፈጠሩ 
የሚያደርግ ኢንዱስትሪ ማስገባትና ገቢ ምርትን 

ለመተካት ትኩረት ሰጥቶ መሥራት ያስፈልጋል፡፡
ሀገሪቱ ካላት እምቅ አቅም አንዱ ቱሪዝም እንደሆነ 

የሚጠቁሙት ዶክተር ይንገስ፤  በበጀት ዓመቱ አንዱ 
ትኩረት ማግኘት ያለበት በቱሪዝም መስክ ያሉ እድሎችን 
አሟጦ መጠቀም ሊሆን ይገባል ብለዋል፡፡

በጀቱ የሚፈለገውን ውጤት እንዲያመጣ ከሚሠሩ 
ሥራዎች ጎን ለጎን የአመራር ቁርጠኝነት ወሳኝ መሆኑን 
የሚያመላክቱት ዶክተር ይንገስ፤ ለዚህ በየደረጃው 
ያለው አመራር በጀቱ የታለመለትን ግብ እንዲመታና 
የዜጎች ሕይወት እንዲሻሻል መሥራት ያስፈልጋልም ሲሉ 
ሃሳባቸውን አካፍለዋል፡፡  

በጀቱ በሚፈለገው መልኩ ተግባራዊ እንዲሆን 
ሰላምና ደህንነት መረጋገጥ አለበት የሚሉት ባለሙያው፤  
ከቦታ ቦታ በነጻነት ተንቀሳቅሶ መሥራት የሚቻልበትን 
ምቹ ሁኔታ መፍጠርም ቅድሚያ ማግኘት ያለበት ተግባር 
ነው፡፡

እንደ ምሁራኑ ገለጻ፤ የአንድ ሀገር ዓመታዊ በጀት 
እየጨመረ እንዲሄድ ይጠበቃል፡፡ ከዚህ አንጻር 
የኢትዮጵያ በጀት እያደገ መምጣት የሚጠበቅ ነው፡፡

ያም ሆኖ ግን በጀቱ ምርት ምርታማነትን ሊያመጡ 
በሚችሉና የሰፊውን ሕዝብ ጥቅም ሊያረጋግጡ የሚችሉ 
መስኮቸ ላይ እንዲውል  መሥራት ተገቢ ነው፡፡

ለሁሉም ሥራዎች መሠረቱ ሰላም በመሆኑ 
ሀገራዊ ሰላምን  ማረጋገጥና ዜጎች ከቦታ ቦታ በነጻነት 
ተንቀሳቅሰው መሥራት የሚችሉበትን ሁኔታ መፍጠርም 
ቅድሚያ ሊሰጠው ይገባል፡፡

ትሪሊዮን የተጠጋው...

ዕድገት ማሳየቱን ገልጸዋል።
የኢትዮጵያ ቡናና ሻይ ባለስልጣን ዋና ዳይሬክተር  

አዱኛ ደበላ (ዶ/ር) ለኢትዮጵያ ፕሬስ ድርጅት እንደገለጹት፤ 
252 ሺህ ቶን ቡና ተልኮ አንድ ነጥብ 28 ቢሊዮን ዶላር ገቢ 
ተገኝቷል። 

በሰኔ ወር እስከ 45 ሺህ ቶን ቡና ተልኮ በበጀት ዓመቱ 
መጨረሻ አንድ ነጥብ 45 ቢሊዮን ዶላር ገቢ ለማግኘት 
ትኩረት ተደርጓል ብለዋል፤ የቀጥታ ግብይት ሥርዓት 
ተግባራዊ መሆን ከጀመረ በኋላ በሁሉም ዘርፍ ውጤት 
እያስገኘ መሆኑን ጠቁመዋል።

ሳዑድ አረቢያ፣ ጃፓን፣ አሜሪካ፣ ቤልጅየም እና 
ጀርመን በብዛት የኢትዮጵያን ቡና በመግዛት የሚታወቁ 
ሀገራት መሆናቸውን ገልጸዋል።

በ2011 ዓ.ም ወደ ውጭ ከተላከው የምርት መጠን 
በቀጥታ ግብይት የተገበየው ሰባት በመቶ ብቻ እንደነበር 
ጠቅሰው፤ በዚህ በጀት ዓመት በቀጥታ ግብይት የተላከው 
ከ90 በመቶ በላይ መድረሱን ተናግረዋል።

እንደ ዶክተር አዱኛ ገለጻ፤ ከዚህ በፊት በምርት ገበያ 
በኩል የሚያልፍ የነበረው አሁን ላይ እንደ አማራጭ ሆኖ 
ላኪዎችና አቅራቢዎች እርስ በእርሳቸው ተነጋግረው፣ 
በጥራትና በዋጋ ተደራድረው ግብይት እንዲፈጽሙ ማድረግ 
ተችሏል። 

የቡና ላኪዎችና አቅራቢዎች በቀጥታ ትስስር 
ሊያገናኝ የሚችል የቡና ኤግዚቢሽን ሊዘጋጅ መሆኑንም 
አስታውቀዋል።

የቡና ኤግዚቢሽን በሀዋሳ ከሰኔ 21 እስከ 22 እንዲሁም 
በጅማ ከሰኔ 26 እስከ 27 ቀን 2016 ዓ.ም ይካሄዳል ብለዋል።

የግብይት ሥርዓቱን በማዘመን በተለይ አርሶ አደሩ 
ተጠቃሚ እንዲሆን ተደርጎ በቀጥታ ኤክስፖርት ማድረግ 
የሚችልበት እንዲሁም አቅራቢዎችም ያለ ሦስተኛ ወገን 
ጣልቃ ገብነት ቀጥታ ከአርሶ አደሩ ምርት መግዛት እንዲችሉ 
ተደርጓል።

የቀጥታ ግብይት አርሶ አደሩ ባመረተው ልክ 
እንዲጠቀም፣ የሚላከው የቡና ጥራት ደረጃ ከፍ እንዲል፤ 
በዘርፉ የውጭ ምንዛሪ እንዲጨምር  እንዲሁም ወደ ውጭ 
የሚላከው የቡና መጠን ከፍ እንዲል ማስቻሉንም ነው 
ዶክተር አዱኛ ያብራሩት።

ዶክተር አዱኛ አክለውም፤ እስካሁን ከ300 በላይ 
አቅራቢዎች በኤግዚቢሽኑ ለመሳተፍ ተመዝግበው የምርት 
ናሙና አቅርበዋል ያሉ ሲሆን፤ ከመቶ በላይ ላኪዎችም 
ለመሳተፍ ፍላጎት ማሳየታቸውን ጠቁመዋል።

ኤግዚቢሽኑ በዘርፉ የሚገኘውን ጥቅም ይበልጥ 
ለማሳደግ ያግዛል ያሉት ዶክተር አዱኛ፤ ከኤግዚቢሽኑ ጎን 
ለጎን የተለያዩ ፓናል ውይይት ይደረጋል ብለዋል።

ዶክተር አዱኛ፤ በኢትዮጵያ ካለው ቡና የማምረት 
አቅም አንጻር የሚገኘው የውጭ ምንዛሪ ግኝት ላይ  ሰፋፊ 
ክፍተቶች እንደነበሩ አንስተው፤ አሁን ላይ ያሉ እድሎች 
አስፍቶ ለመጠቀም የትኩረት አቅጣጫዎች ተለይተው 
እየተሰራባቸው ነው ሲሉ ገልጸዋል።

ለውጭ ገበያ...

እንዲሠሩና ልዩነቱን ሊያጠብ የሚችል አሠራር የደነገገ 
መሆኑንም አመልክተዋል፡፡  

የወሰን ማስከበር ሥራ፣ ንብረት የማስነሳት ሥራዎችን 
ለማከናወን ይፈጠር የነበረውን አላስፈላጊ ጫና የሚቀርፍ፣ 
ንብረት ገማቹ አካል ሌላ ከፋዩ ደግሞ ሌላ አካል በመሆኑ 
በባለቤትነት መንፈስ ሲተገበር አለመቆየቱንም ጠቁመዋል፡፡

በካሳ አከፋፈል ንብረቶቹ ከሚያወጡት በላይ እጅግ 
የተጋነነ ዋጋ እየተከፈለና የሚወስደው ጊዜም እጅግ 
የተራዘመ በመሆኑ የትመና እና ክፍያ ሥራውን ጠቅልሎ 
ወደ አንድ ቋት በማምጣት እየደረሰ ያለውን ብክነትና 
የፕሮጀክት መጓተት ችግር ሊቀርፍ እንደሚችል ገልጸዋል፡፡   

የወሰን ማስከበር ሥራ ላይ የሚሳተፉ አካላት 
በርካታ መሆናቸውን ያመለከቱት ሰብሳቢዋ፤ ንብረቶቹ 
ከሚያወጡት ዋጋና የእርሻ ማሳዎች ከሚሰጡት ምርታማነት 
በላይ እጅግ የተጋነነ ግመታ ያደርጉ ነበር ብለዋል፡፡ 

ይህንን ተከትሎም በፍርድ ቤቶች በሚደረገው ክርክር 

ያለተቋማት እውቅና ከፌዴራል መሠረተ ልማት ገንቢ 
ተቋማት ለፕሮጀክቶች የተያዘው ገንዘብ ተቀናሽ እየተደረገ 
አላግባብ ከዓላማ ውጭ እንዲውል ምክንያት ለነበረ ጉዳይ 
መፍትሔ የሰጠ መሆኑንም አመልክተዋል፡፡    

የምክር ቤቱ አባላት በበኩላቸው፤ አዋጁ ልማት 
እንዳይጓተት፣ የልማት ሥራዎች ባግባቡ እንዲሠሩ 
የሚያደርግ በመሆኑ ጥሩ ቢሆንም፤ ደመወዝ መክፈል 
ያልቻሉ፣ ዕዳ የተከማቸባቸው ክልሎች እንዴት ካሳ 
መክፈል ስለመቻላቸው ጥያቄ አንስተዋል፡፡ 

ነገር ግን ንብረት ግመታና ካሳ አከፋፈል ሥርዓቱ 
አሁንም ለሙስናና ብልሹ አሠራር የተጋለጠ መሆኑን 
አንስተዋል፡፡ ገማቹም ከፋዩም አንድ ላይ በሆኑበት ሁኔታ 
የበለጠ ሥራውን በማወሳሰብ ለምዝበራ የተመቸ እንዲሆን 
ያደረገ  ሲሉም ተችተውታል፡፡ የግምት አከፋፈሉ ግልጽ 
የግምት አሠራር ሥርዓት ሊቀመጥለት እንደሚገባም ነው 
የተናገሩት፡፡  

የሕግና ፍትህ ጉዳዮች ቋሚ ኮሚቴ ሰብሳቢ ወይዘሮ 
እጸገነት መንግስቱ፤ ቀደም ሲል የነበረው የካሳ ክፍያ 
ሥርዓት ለብልሹ አሠራሮች የተጋለጠ፣ የልማት ተነሺዎች 
ተገቢውን ካሳ የማያገኙበት እንደነበር አስታውሰዋል፡፡ 

የተሻሻለው አዋጅ የመንግሥት እና የሕዝብ ሀብት 
እንዳይባክን የሚያስችል መሆኑን፤ በፍትህ ሥርዓቱ ላይ 
የተጣበበ ፍትህ እንደሌለ ካሳ ያላገኘ እስከ ላይኛው የፍትህ 
አካል በመከራከር መብቱን ማስከበር እንደሚችልም 
አመልክተዋል፡፡   

ክልሎችና ከተማ አስተዳደሮች አዳዲስ ፕሮጀክቶች 
ሲይዙ ለካሳ ክፍያ የሚውል በጀት ከፌዴራል መንግሥት 
ተጨማሪ በጀት እንዲመደብ ታሳቢ መደረጉን፣ ምክር ቤት 
የደረሰው የንብረት ታክስ አዋጅ ጸድቆ ተግባራዊ ሲሆን፤ 
ክልሎችንና ከተማ አስተዳደሮች የሚሰበስቡት ገንዘብ 
ለዚህ አላማ እንዲጠቀሙበት ለማድረግ መግባባት ላይ 
መደረሱንም አመልክተዋል፡፡

ካሳ የመክፈል ኃላፊነትን...

በደሴ ከተማ ከአንድ ቢሊዮን ብር በላይ በሆነ ወጪ 
የፕሮጀክቶች ግንባታ እየተከናወነ ይገኛል

-33 ፕሮጀክቶች በቅርቡ ይመረቃሉ
ጠቅሰዋል።

በኅብረተሰብ መዋጮ የተሠሩት መድኃኒት ቤቶች፣ 
የከንቲባ ቢሮ፣ የመንገድ መሀል አካፋይ እና ትምህርት 
ቤቶች መሆናቸውን የጠቆሙት ከንቲባው፤ ፕሮጀክቶቹ 
በድምሩ 87 ሚሊዮን ብር በሆነ ወጪ መገንባታቸውንም 
ተናግረዋል።

የተለያዩ የመሠረተ ልማት ግንባታዎችን በማከናወን 
ኅብረተሰቡን ተጠቃሚ ለማድረግና ከተማዋን 
ስማርት ሲቲ ለማድረግ በትኩረት እየተሠራ መሆኑን 
አመላክተው፤ በግንባታ ላይ ያሉና የተጠናቀቁ 
የአስፋልት መንገድ፣ መናኸሪያ፣  ጤና ጣቢያ፣ ትምህርት 
ቤት፣ መድኃኒት ቤት፣ የዳቦና የዱቄት ፋብሪካ፣ የወጣት 
ማዕከል እና ሌሎች በርካታ ፕሮጀክቶች መኖራቸውን 
አብራርተዋል። 

ግንባታቸው እየተከናወነ ከሚገኙ ፕሮጀክቶች 
መካከል ዘጠኝ የአስፋልት መንገዶች፣ 16 ትምህርት 
ቤቶች፣ አምስት መድኃኒት ቤቶች፣ መናኸሪያዎች፣ 
የዳቦና የዱቄት ፋብሪካ፣ አስፋልት ፕላንት እና የከንቲባ 
ቢሮ በድምሩ 33 ፕሮጀክቶችን ከተማ አስተዳደሩ 
በቅርቡ እንደሚያስመርቅ አመላክተዋል።

ግንባታቸው ከተጠናቀቀው ፕሮጀክቶች መካከል 
የሕዝብ መድኃኒት ቤቶች መኖራቸውን ጠቅሰው፤ 

መድኃኒት ቤቶቹ ከከተማዋ ነዋሪዎች ጋር በመተባበር 
በሁሉም ክፍለ ከተሞች መሠራታቸውን ተናግረዋል። 
የመድኃኒት አቅራቢ ድርጅት በማቋቋምም ሕዝቡ በቅናሽ 
ዋጋ መድኃኒት ማግኘት የሚችልበት እድል ተፈጥሯል 
ብለዋል።

ከ250 ሚሊዮን ብር በላይ በሆነ ወጪ በቀዳማዊት 
እመቤት ጽህፈት ቤት የተገነባ የዳቦና የዱቄት ፋብሪካም 
መኖሩን ጨምረው ገልጸዋል። 

እንደ ሳሙኤል ገለጻ፤ ከተማዋ የአስፋልት ግብዓት 
የሚመረትበት ማሽን (አስፋልት ፕላንት) ጨምሮ 
የአስፋልት ማንጠፊያ ማሽን፣ ሎደር፣ ግሬደር፣ 
ኤክስካቫተርና ሌሎች ግብዓቶች እንዲኖራት ተደርጓል። 
ይህም የሕዝቡን የልማት ጥያቄ ለመመለስና የመሠረተ 
ልማት ግንባታን ለማሳለጥ ከፍተኛ አስተዋጽኦ 
አበርክቷል።

ከተማዋ የአስፋልት ፕላንት ባለቤት መሆኗ በከተማዋ 
ከጌጠኛ ድንጋይ ይልቅ አስፋልት እንዲሠራ እና አጎራባች 
ከተሞች  እንዲለሙ እድል ፈጥሮልናል ሲሉ ጨምረው 
ገልጸዋል።

በደሴ ከተማ የተጀመሩ የልማት ሥራዎች 
ተጠናክረው እንዲቀጥሉ ሁሉም የድርሻውን መወጣት 
እንዳለበት አሳስበዋል።

ንግድና ግብይት 
ታዳሽ ኃይልን የመጠቀም ጉዞ

ፍሬሕይወት አወቀ

የምድራችን ሙቀት መጠን ከቀን ወደ ቀን እየጨመረ 
ስለመሆኑ መረጃዎች ያሳያሉ። ለዚህም ዋናው ምክንያት 
የሰው ልጅ ሲሆን፤ በሰው ልጆች ድርጊት የአየር ንብረት 
ለውጥ መላውን ዓለም ሕይወት እየቀየረው መሆኑ 
ይታመናል። ታዲያ በአሁን ወቅት በፍጥነት እየተለዋወጠ 
ያለው የአየር ንብረት በሰው ልጆች ምክንያት እንደሆነ 
ሁሉ መፍትሔዎቹም በሰው ልጆች መዳፍ ውስጥ 
ስለመሆናቸው ዕሙን ነው።  

የሰው ልጅ በተለያዩ ምክንያት ለአየር ንብረት ለውጥ 
ምክንያት እየሆነ ነው። ለአብነትም የሰው ልጅ ነዳጅ 
ይጠቀማል፤ ጋዝና ከሰል ያቀጣጥላል፤ በድንጋይ ከሰልና 
በጋዝ ለቤቱ ብርሃን ያጎናፅፋል፤ ፋብሪካ ያንቀሳቅሳል፤ 
መጓጓዣ ያበጃል። እነዚህ ኃይል አመንጪ ንጥሮች 
በሙሉ የሚለቁት ጭስ ደግሞ ግሪንሃውስ ጋዝ ይባላል። 
አብዛኛው ክፍሉ ካርቦንዳይ ኦክሳይድ [CO2] ነው። ይህ 
ጋዝ ከፀሐይ የሚመጣውን ሙቀት አምቆ የፕላኔታችንን 
የሙቀት መጠን እንዲጨምር ያደርጋል። 

መረጃዎች እንዳሚያመላክቱት፤ ዓለም በ19ኛው 
ክፍለ ዘመን ከነበረችበት የሙቀት መጠን በአሁን ወቅት 
አንድ ነጥብ ሁለት ዲግሪ ሴልሺዬስ ጨምሯል። በዚሁ 
ምክንያት ወደ አየር ንብረት የሚለቀቀው የካርበን 
ዳይኦክሳይድ መጠን 50 በመቶ ጨምሯል።

የዘርፉ ምሑራን እንደሚሉት፤ የአየር ንብረት ለውጥ 
ይዞት የሚመጣውን መዘዝ ለማስቀረት የሙቀት መጠንን 
መቀነስ የግድ ነው። ለዚህም ዛፍ መትከል አንዱና 
ዋነኛው መፍትሔ እንደሆነ ሳይታለም የተፈታ ነው። 
ይህን  የተረዳችው ኢትዮጵያም በአየር ንብረት ለውጥ 
የሚመጣውን ስጋት ለመቀነስ ዘርፈ ብዙ ተግባራትን 
እያከናወነች ትገኛለች። በመሆኑም ለአየር ንብረት 
ተፅዕኖ የማትበገር የተዋበች፣ ፅዱና አረንጓዴ ኢትዮጵያን 
ለመገንባት እያደረገች ባለው ሰፊ ርብርብ አበረታች 
ውጤቶችን ማስመዝገብ ችላለች። በተለይም በአረንጓዴ 
ዐሻራ መርሐ ግብር እንደ ሀገር ትርጉም ያለው ሥራ 
መሥራት መቻሏ የአደባባይ ሚስጥር ከሆነ ዓመታት 
ተቆጥረዋል።

የአየር ንብረት ለውጥን ለመከላከል ዛፍ መትከል 
አንዱና ዋነኛው መፍትሔ እንደመሆኑ ኢትዮጵያ 
በአረንጓዴ ዐሻራ መርሐ ግብር በየዓመቱ በሚሊዮን 
የሚቆጠሩ ችግኞችን በመትከል የድርሻዋን እየተወጣች 
ትገኛለች። ዛፍ ከመትከል ባለፈም የአየር ንብረት 
ለውጥን ለመከላከል በናፍጣ የሚሠሩ ተሽከርካሪዎችን 
ወደ ኤሌክትሪክ ተሽከርካሪዎች ለመቀየር እያደረገች 
ያለች ጥረት ቀላል ግምት የሚሰጠው አይደለም።

በአሁን ወቅት በሀገራዊ ዕድገት ላይ ትልቅ አቅም 
እንዳላቸው በስፋት የሚነገርላቸው የኤሌክትሪክ 
ተሽከርካሪዎች በተለይ ለአፍሪካ ሀገራት ሰፊ የገበያ ዕድል 
ይዘው መምጣት እንደቻሉ በስፋት ይነገራል። አፍሪካ 
በዓለም ላይ ፈጣን ዕድገት እያስመዘገቡ ካሉ ገበያዎች 
አንዷ መሆኗ የኤሌክትሪክ ተሽከርካሪ ኢንዱስትሪው 
መስፋፋት ከፍተኛ ዕድሎችን የሚፈጥር ይሆናል 
ተብሏል። የኤሌክትሪክ ተሽከርካሪዎች በተለይም 
ብክለትን የሚቀንሱ እና ኃይል ቆጣቢ መጓጓዣ 
በመሆናቸው በተለይም ወደፊት እጅግ ተፈላጊና 
ተመራጭ እንደሚሆኑ መረጃዎች ያሳያሉ። 

ለዚህም ነው ብዙ የአፍሪካ መንግሥታት 
ማበረታቻዎችን በማቅረብና የቁጥጥር ሥርዓት 
በመዘርጋት የኤሌክትሪክ ተሽከርካሪ ኢንዱስትሪዎችንና 
የኤሌክትሪክ ተሽከርካሪ ተጠቃሚዎችን እየደገፉ 
የሚገኙት። አሁን ላይ የኤሌክትሪክ ተሽከርካሪዎች 
ብዙ ፈተናዎች እየገጠሟቸው ቢሆንም፤ ኢንዱስትሪው 
በመጪዎቹ ዓመታት ያድጋል ተብሎ ይጠበቃል። 
በ2030 በአፍሪካ የኤሌክትሪክ ተሽከርካሪ ገበያ 100 
ቢሊዮን ዶላር ሊደርስ እንደሚችል አንዳንድ ግምቶች 
የተቀመጡ ሲሆን፤ እ.ኤ.አ ከ2019 ጀምሮ የኤሌክትሪክ 
መኪኖች በዓለም አቀፍ ደረጃም እንዲሁ ቁጥራቸው 
በከፍተኛ ጭማሪ እያሳየ መጥቷል። 

መረጃዎች እንዳመለከቱት ከሆነ በአሁኑ ወቅት 
በመላው ዓለም ከ25 ሚሊዮን በላይ የኤሌክትሪክ 
ተሽከርካሪዎች ይገኛሉ። ከእነዚህም ውስጥ አብዛኞቹ 
የሚገኙት በቻይና ነው። ከዓለም የኤሌክትሪክ 
ተሽከርካሪዎች 60 በመቶ ያህሉም የተመረቱት በቻይና 
ነው። ኢትዮጵያም ይህንኑ ጉዞ በመቀላቀል አያሌ 

በኤሌክትሪክ የሚሠሩ ተሽከርካሪዎች በአውራ ጎዳናዎቿ 
እንዲንቀሳቀሱ በማድረግ ላይ ትገኛለች። ሀገሪቱ 
በከፍተኛ መጠን እያለማች የምትገኘውን እምቅ ታዳሽ 
ኃይል ለኤሌክትሪክ ተሽከርካሪዎቹ በማዋል ለነዳጅ 
የምታወጣውን ከፍተኛ የውጭ ምንዛሪ ማዳን የምትችል 
መሆኑም ታምኖበታል። 

ከቅርብ ጊዜ ወዲህ በአገሪቱ በኤሌክትሪክ 
የሚንቀሳቀሱ ተሽከርካሪዎች ቁጥር እየጨመረ 
መምጣቱም በዚሁ ምክንያት ነው። መንግሥት የአየር 
ንብረት ለውጥን ለመከላከል ዛፍ መትከል ያለውን 
ትልቅ ድርሻ በመረዳት በአረንጓዴ ዐሻራ እያበረከተ 
ካለው አስተዋፅዖ በተጨማሪ አሁን ደግሞ የኤሌክትሪክ 
ተሽከርካሪዎችን ወደ ሀገር ውስጥ በማስገባት የአየር፣ 
የድምፅና የአካባቢ ብክለትን ለመከላከል እየሠራ ይገኛል።

ይሁንና በአሁን ወቅት የኤሌክትሪክ ተሽከርካሪዎቹ 
በስፋት ወደ ሀገር ውስጥ እየገቡ ባሉበት በዚህ ወቅት 
ለኤሌክትሪክ ተሽከርካሪዎቹ አስፈላጊ የሆኑ መሠረተ 
ልማቶችን ከማሟላት አንጻር የተጀማመሩ ሥራዎች 
እንዳሉ ሆነው ቀሪ ሥራዎች ስለመኖራቸው ግን 
አይካድም። በቅርቡ የነዳጅና ኢነርጂ ባለሥልጣን 
ከሚመለከታቸው ባለድርሻ አካላት ጋር ባደረገው 
ውይይት ለዘርፉ መሠረተ ልማት ከማሟላት አንጻር 
መዘግየት እንዳለ ተመላክቷል። ባለሥልጣኑ የኤሌክትሪክ 
ተሽከርካሪዎች በዋናነት የሚያስፈልጋቸው የኤሌክትሪክ 
ኃይል መሆኑን በመጥቀስ የኃይል መሙያ መሠረተ 
ልማት ለማሟላትና ታሪፍ ለማውጣት የሚያስችል ረቂቅ 
መመሪያ አዘጋጅቶ ወደ ሥራ ሊገባ እንደሆነ አመላክቷል። 

በውይይቱ ተሳታፊ ከነበሩት ባለድርሻ አካላት 
መካከል የግሪን ፔትሮሊየም ዲስትሪቢዩሽን ኃላፊነቱ 
የተወሰነ የግል ማኅበር አንዱ ነው። የኩባንያው ምክትል 
ሥራ አስኪያጅ የሆኑት አቶ ዳንኤል ባልቻ እንዳሉት፤ 
ኩባንያው ነዳጅ በማከፋፈል ሥራ ላይ የተሠማራ 
እንደመሆኑ ለነዳጅ ማደያዎች ነዳጅ ያቀርባል። በአሁን 
ወቅትም መንግሥት በነዳጅ የሚሠሩ ተሽከርካሪዎችን 
ወደ ኤሌክትሪክ ለመቀየር በሚያደርገው ጥረት 
ኩባንያው ትልቅ ድርሻ አለው። ለዚህም አስፈላጊውን 
ዝግጅት አድርጓል።

በአሁን ወቅት ከ180 ሺ በላይ የኤሌክትሪክ 
ተሽከርካሪዎች ወደ ኢትዮጵያ ገብተዋል። እነዚህ 
ተሽከርካሪዎችም የቻርጅ አገልግሎት እያገኙ ያሉት 
በቤታቸው ነው። ይህ ተገቢነት የሌለው አሠራር በመሆኑ 
በየ50 እና 100 ኪሎ ሜትር ርቀት በሚገኙ ነዳጅ 
ማደያዎች፣ የተለያዩ ሆቴሎችና ሕንጻዎች ላይ የቻርጅ 
አገልግሎቱ ሊኖር ይገባል። ይህ መሆን ከቻለ ዘርፉ 
ለባለሃብቱም ሆነ ለሀገር ትልቅ ጠቀሜታን ያበረክታል።  

ኢትዮጵያ ከፍተኛ የውጭ ምንዛሪ በማውጣት 
ነዳጅ ከውጭ ወደ ሀገር ውስጥ የምታስገባ እንደመሆኗ 
ብዙ ጊዜ የነዳጅ እጥረት ያጋጥማል ያሉት አቶ ዳንኤል፤  
እንደ ሀገር የኤሌክትሪክ ተሽከርካሪዎችን መጠቀም 
መቻል በርካታ ጠቀሜታዎች እንዳሉት ነው ያስረዱት። 
እሳቸው እንዳሉት ፤ የነዳጅ ወጪን ከመቀነስ ባለፈ 
የካርቦን ልቀትን ከመከላከል አንጻርም ትልቅ ጠቀሜታ 
አለው። የኤሌክትሪክ ተሽከርካሪዎች ይዘው የመጡትን 
ዕድል ለመጠቀም መንግሥትን ጨምሮ በዘርፉ የተሰማሩ 
አካላት የድርሻቸውን መወጣት ይጠበቅባቸዋል።

ዘርፉ አዲስ እንደመሆኑ ተሽከርካሪዎቹ የቻርጅ 
አገልግሎት ማግኘት የሚችሉበት ፈጣን የኃይል መሙያ 
ጣቢያዎችን ለማቋቋም ከፍተኛ ወጪን ይጠይቃል ያሉት 
አቶ ዳንኤል፤ ኩባንያው በአሁን ወቅት ናዝሬትና ሀዋሳ 
ላይ አገልግሎት መስጠት የሚያስችላቸው ማደያ መኖሩን 
ጠቅሰዋል። አዲስ አበባ ላይም እንዲሁ ፈጣን ኃይል 
የመሙላት አገልግሎት መስጠት የሚችሉ ጣቢያዎችን 
ለመገንባትና ቻርጀሩን ለማስመጣት ዝግጁ እንደሆኑና 
አዲስ አበባን ጨምሮ በዋና ዋና ከተሞች ላይ ተደራሽ 
እንደሚሆኑ ተናግረዋል። 

ያም ቢሆን ታዲያ የኃይል መሙያ ጣቢያው 
ትራንስፎርመርን ጨምሮ የተለያዩ ግብዓቶችን የሚፈልግ 
በመሆኑ መንግሥት አስፈላጊውን ድጋፍና ክትትል 
በማድረግ በቶሎ ወደ ገበያው መግባት እንዳለበት 
አመላክተዋል። ይህም በሀገሪቱ ኢኮኖሚያዊ ዕድገት ላይ 
ትልቅ ተፅዕኖ መፍጠር የሚችል እንደሆነ አብራርተዋል።    

በአገር ደረጃ ከፍተኛ ቁጥር ያላቸው የኤሌክትሪክ 
ተሽከርካሪዎች ወደ አገር ውስጥ እየገቡ እንደሆነ ያነሱት 
አቶ አሕመድ ሰይድ በነዳጅና ኢነርጂ ባለሥልጣን 

የኢነርጂ ዘርፍ ምክትል ዋና ዳይሬክተር ናቸው። 
እሳቸው እንዳሉት፤ በነዳጅ የሚሠሩ ተሽከርካሪዎች 
ገደብ የተጣለባቸው በመሆኑ በአሁን ወቅት በአብዛኛው 
የኤሌክትሪክ ተሽከርካሪዎች ወደ ሀገር ውስጥ 
እየገቡ ናቸው። እነዚህ የኤሌክትሪክ ተሽከርካሪዎች 
የሚንቀሳቀሱበት የኤሌክትሪክ ኃይል የሚያስፈልጋቸው 
በመሆኑ ይህን ተደራሽ ለማድረግ ባለሥልጣኑ መመሪያ 
አዘጋጅቷል።

የነዳጅና ኢነርጂ ባለሥልጣን ከተለያዩ ባለድርሻ 
አካላት ጋር በጋራ በመሆን ያወጣው መመሪያ 
የትራንስፖርትና ሎጅስቲክስ ሚኒስቴርን ጨምሮ 
በርካታ የሚመለከታቸው አካላት የተሳተፉበት ነው። 
መመሪያውን ተግባራዊ ከማድረግ አንጻር የዘገየ መሆኑን 
የጠቀሱት አቶ አሕመድ፤ በአሁን ወቅት በመመሪያው 
የመጨረሻ ረቂቅ ላይ ውይይት መደረጉንና በቅርቡም 
መመሪያው ፀድቆ ሥራ ላይ የሚውል እንደሆነ ነው 
የገለጹት። 

በግልም ይሁን በተቋም ደረጃ ቀደም ብለው የኃይል 
መሙያ ጣቢያዎችን የገነቡና አገልግሎት መስጠት 
የጀመሩ አካላት በዚሁ የሕግ ማዕቀፍ ውስጥ እንዲካተቱ 
የስድስት ወር ጊዜ የተሰጣቸው መሆኑን ያነሱት አቶ 
አሕመድ፤ መመሪያው ከፀደቀ በኋላ ቁጥጥር የሚደረግ 
መሆኑን ተናግረዋል። አዳዲስ የሚገነቡትንና ወደ ዘርፉ 
የሚመጡትንም እንዲሁ በተመሳሳይ በዚሁ ሕግ ውስጥ 

እንዲያልፉ የማድረግ ሥራ ይሠራል ብለዋል።
‹‹ባለሥልጣኑ እንደተቆጣጣሪ ተቋም ሕጎችንና 

መመሪዎችን ያወጣል›› ያሉት አቶ አሕመድ የወጡ 
ሕጎችንና ደረጃዎችንም በሥራ ላይ እንዲውሉ ጭምር 
ድጋፍ ያደርጋል ብለዋል። በመሆኑም በዘርፉ የተሠማሩ 
ባለሃብቶች ወደ ተግባር ሲገቡ ሊያጋጥሟቸው የሚችሉ 
የተለያዩ ችግሮችን ከወዲሁ በማንሳት ውይይት 
የተደረገባቸው ሲሆን፤ ከባለሥልጣኑ ተግባርና ኃላፊነት 
ውጭ የሆኑ ችግሮችም ቢሆኑ ወደሚመለከተው አካል 
በማቅረብ ችግሩ የሚፈታበትን አግባብ የማመቻቸት 
ሥራ ይሠራል ሲሉ ተናግረዋል።

እሳቸው እንዳሉት፤ ለአብነትም አዳዲስ የኃይል 
መሙያ ጣቢያ የሚገነቡ አካላት የመሬት ጥያቄ አላቸው። 
ይህንን ጥያቄ ከሚመለከታቸው አካላት ጋር በጋራ 
በመወያየት ችግሩ መፍትሔ እንዲያገኝ የማድረግ 
ሥራ ባለሥልጣኑ ይሠራል። የማበረታቻ ፓኬጆችን 
በተመለከተም እንዲሁ የኃይል መሙያ ቻርጀሮችና 
ሌሎች ግብዓቶች ከታክስ ነፃ እንዲገቡና ሌሎች 
ማበረታቻዎችም በባለሃብቱ ተጠይቋል። በመሆኑ 
ባለሥልጣኑ ከሚመለከታቸው አካላት ጋር ውይይት 
በማድረግ አስፈላጊውን ድጋፍና ትብብር እንዲያገኙ 
ያደርጋል። 

በነዳጅ የሚሠሩ ተሽከርካሪዎች በአጭር ጊዜ ወደ 
ኤሌክትሪክ ኃይል ይለወጣሉ የሚል ዕምነት አለመኖሩንና 
ረዘም ያለ ጊዜ የሚወስድ መሆኑን ያነሱት አቶ አሕመድ፤ 
አሁን በሥራ ላይ ላሉት ነዳጅ ማደያዎች ቅድሚያ 
በመስጠት የኃይል መሙያ ጣቢያ ሆነው አገልግሎት 
መስጠት እንዲችሉ አስፈላጊው ድጋፍ ይደረጋል። ለዚህ 
ዋናው ምክንያት ማደያዎቹ በቂ ቦታ ያላቸው በመሆኑ 
የቻርጅ ጣቢያዎችን መገንባት የሚችሉበትን ዕድል 
ይፈጥራል። በቀላሉም ማላመድ ይቻላል። በቀጣይም 
ታዳሽ ኃይልን በስፋት መጠቀም የሚቻልበትን ዕድል 
አጠናክሮ መቀጠል ይገባልም ብለዋል።

የኤሌክትሪክ ተሽከርካሪ በሀገሪቱ ተግባራዊ መሆን 
እንዲችል የተለያዩ ባለድርሻ አካላት የበኩላቸውን 
እየተወጡ እንደሆነ የጠቀሱት አቶ አሕመድ፤ አንዱና 
ዋናው ትራንስፖርትና ሎጅስቲክስ ሚኒስቴር ሲሆን፤ 
ለተሽከርካሪዎቹ ፈቃድ እየሰጠ ወደ ሀገር ውስጥ 
እንዲገቡ የሚፈቅደው ነው። ሁለተኛው ኃይል 
የሚያቀርቡት የኢትዮጵያ ኤሌክትሪክ አገልግሎትና 
የኢትዮጵያ ኤሌክትሪክ ኃይል ነው። ሦስተኛው የነዳጅና 
ኢነርጂ ባለስልጣን ተቆጣጣሪ እንደመሆኑ እነዚህ ሦስቱ 
ተቋማት በቀጥታ ተሳታፊ ናቸው። ከማበረታታት አንጻር 
የገንዘብና ኢኮኖሚ፣ ጉምሩክ፣ ገቢዎችና ሌሎችም በጋራ 
በመሆን የሚሳተፉ ይሆናል። 

‹‹እንደ አገር ለነዳጅ ብቻ በዓመት ከአራት ነጥብ 
ስድስት ቢሊዮን ዶላር በላይ ይወጣል›› ያሉት አቶ 
አሕመድ፤ ለነዳጅ እየወጣ ያለው ወጪ ከፍተኛ ሃብት 
መሆኑን ጠቅሰው፤ ይኸው ነዳጅ ደግሞ ሀገር ውስጥ 
ገብቶ በምን ሁኔታ እየተሸጠ እንደሆነ አንስተዋል። 
በአሁን ወቅት ነዳጅ ላይ በቂ የሆነ የሪፎርም ሥራ 
በመሥራት ውጤት መምጣቱን ጠቅሰው፤ አንደኛው 
ከድጎማ የመውጣትና በዓለም አቀፍ ዋጋ መመራት 
ሲሆን፤ በሂደት ደግሞ የሚደጎም ካለ እየተደጎመ ይሄዳል 
በማለት አጠቃላይ የሪፎርም ሥራው ግን ውጤት 
አምጥቷል ነው ያሉት።

እሳቸው እንዳሉት፤ ይህንን ሪፎርም ወደ 
ኢነርጂ ማምጣት ያስፈልጋል። የኢትዮጵያ ኢነርጂ 
እንደሚታወቀው ታዳሽ ኃይል ነው። ስለዚህ በዚህ ታዳሽ 
ኃይል ሪፎርም ማድረግ ከተቻለ ከአገር አልፎ ለጎረቤት 
ሀገራት ጭምር ኢነርጂ መሸጥ ይቻላል፤ ተችሏልም። 
ከዘርፉ የሚገኘው የውጭ ምንዛሪም በሀገሪቱ ኢኮኖሚ 
ትርጉም ያለው ለውጥ ማምጣት የሚችል ይሆናል። 
በሂደት ደግሞ ያለውን ኢነርጂ በአግባቡ በመጠቀም 
ትልቅ ለውጥ ማምጣት የሚቻል ሲሆን፤ እንደሀገር 
የምንከተለው የአረንጓዴ ኢኮኖሚ በመሆኑ በአረንጓዴ 
ዐሻራ አበረታች ውጤት እየታየ ነው። 

ስለዚህ ረጅም ጊዜ ሊወስድብን ቢችልም አሁን ላይ 
ከነዳጅ እየወጣን ታዳሽ ኃይልን መጀመር አለብን በሚል 
ወደ ተግባር ተገብቷል ያሉት አቶ አሕመድ፤ ኢትዮጵያ 
በታዳሽ ኃይል ከፍተኛ ለውጥ ማምጣት የምትችልና 
ምንም ጥርጥር የሌለው እንደሆነም አፅንዖት ሰጥተው 
ተናግረዋል።

የአየር ንብረት ለውጥን 
ለመከላከል ዛፍ መትከል 
አንዱና ዋነኛው መፍትሔ 
እንደመሆኑ ኢትዮጵያ 
በአረንጓዴ ዐሻራ መርሐ 

ግብር በየዓመቱ በሚሊዮን 
የሚቆጠሩ ችግኞችን በመትከል 

የድርሻዋን እየተወጣች 
ትገኛለች

ዓለም አቀፍ

መዝናኛ

ማረፊያ/ትዝብት
ሥልጣኔ የማይኮርጁ ዲያስፖራዎችና ምሁራኖቻችን

ዋለልኝ አየለ

ቀዳማዊ አጼ ኃይለሥላሴ ናቸው አሉ፤ እነ ሎሬት 
አፈወርቅ ተክሌን እና ሌሎች የዘመኑ ሰዎችን ለትምህርት 
ወደ አውሮፓ ለመላክ የሽኝት መርሀ ግብር እንዲዘጋጅ 
ያደረጉት። በመርሀ ግብሩ ላይ የተገኙት ንጉሡ ለትምህርት 
ወደ አውሮፓ ለሚሄዱት እንዲህ አሉ።

‹‹… ስትመጡ ስለአውሮፓ ሰማይ ጠቀስ ፎቆች እና 
ሰፋፊ አስፋልቶች እንድትነግሩን አይደለም። ይዛችሁ 
መምጣት ያለባችሁ ሀገራችንን የምንገነባበትን ብልሃትና 
ሥልጣኔ ነው …››

እነሆ ከዚያን ዘመን ጀምሮ በርካታ ምሁራን 
ለትምህርት ወደ አውሮፓ ሀገራት ይሄዳሉ። የብዙዎች 
የትምህርትና የሥራ መረጃ (CV) ሲታይ ሁለተኛ 
ዲግሪያቸውን ወይም ሦስተኛ ዲግሪያቸውን በሆነች 
አውሮፓዊት ሀገር ወይም በሌላ የሰለጠነች ሀገር የሠሩ 
ናቸው። እነሆ ከዚያን ዘመን ጀምሮ የአውሮፓን ሰማይ 
ጠቀስ ፎቆችና ሰፋፊ አስፋልቶች መናገር እንጂ እንዴት 
እንደሰለጠኑ ግን መኮረጅ አልተቻለም። ሲቆጩበት 
እንኳን የምናየው በጣም ጥቂቶች ናቸው። 

የዲያስፖራዎችን ደግሞ እናስተውል። ሲመጡ 
የሚተርኩልን የአሜሪካ ወይም አውሮፓን ጽዳት ብቻ ነው። 
እዚህ ለማጽዳት ዘመቻ ሲያስጀምሩና ሲያነቁ አይታዩም። 
እንዲያውም አንዳንዶቹ የሚጠቀሙት ለጉራ ጭምር 
ነው። ‹‹እዚህ ስቴት እያለሁ፣ ከዚህ ወደዚህ ስሄድ…›› 
አይነት የግል ገጠመኞቻቸውን ማስቀናት በሚመስል 
ድምጸት ይናገሩታል። አንዳንዶቹም በገቡበት ካፌ ወይም 
መገልገያ ቦታ ‹‹እንዴት እንደዚህ ታደርጋላችሁ? አውሮፓ 
ውስጥ እኮ እንደዚህ አይደረግም! ምንትስ ስቴት እኮ 
እንደዚህ አይደረግም!...›› እያሉ ይገረማሉ። ከሁለትና 
ሦስት ዓመት በፊት ጥለውት የሄዱት ሀገር በአንድ ጊዜ 
አውሮፓ ሆኖ ወይም የሆነች የአሜሪካ ግዛት (ስቴት) ሆኖ  
የሚጠብቃቸው ነው የሚመስላቸው። 

አዎ! አውሮፓ የሰለጠነ መሆኑን እናውቃለን። 
የአሜሪካ ስቴቶች የሰለጠኑ መሆናቸውን እናውቃለን። 
ዜጎቻቸው የነቁ መሆናቸውን እናውቃለን። አሠራሮቻቸው 
ሁሉ ቀልጣፋና ዘመናዊ መሆናቸውን እናውቃለን። 
ችግሩ ግን እንዴት ያንን እዚህ አምጥተን በሀገራችን 
እንዘርጋው የሚለው ነው። ዝም ብሎ በወቀሳ እና 
በስድብ ብቻ ሊስተካከል አይችልም። ቁጭት እና 
ቆራጥ ውሳኔን ይጠይቃል። ሀገራቸው እንደ አውሮፓ 
አለመሆኗ የሚቆጫቸው እዚያ ያዩትን እዚህ ለመተግበርና 
ለማስተግበር መሥራት አለባቸው። እነዚያ የሰለጠኑ ሀገራት 
እንዴት እንደሰለጠኑ ታሪካቸውን ጠይቀው መምጣት 
አለባቸው።

ዛሬ የሥልጣኔ ማማ ላይ ያሉ ሀገራት እጅግ ኋላ 
ቀር ከሆነ ልማድ እና እጅግ አስከፊ ከሆነ ድህነት የወጡ 
ናቸው። እንዴት ወጡ? ከተባለ፤ በጥቂት ምሁራን እና 
በዲያስፖራዎቻቸው ቁጭት እና ቆራጥ ውሳኔ ነው። 
ጃፓንም ይሁን ሲንጋፖር፣ ላስቬጋስም ሆነች ሮም በአንድ 
ጀንበር አልተገነቡም። ወይም የሀገሪቱ ሕዝብ በሙሉ 
አንድ ጊዜ ነቅቶ እና ሠልጥኖ አይደለም። በተደጋጋሚ 
እንደሚባለው ጃፓን የሰለጠነችው በጥቂት ቆራጦች 
ነው። ወዲያኑ ግን የመላው የጃፓን ሕዝብ ልማድ ሆነ። 
ዛሬ ሁሉም በአንድ ሳንባ የሚተነፍሱ እስከሚመስል ድረስ 
የጋራ ሥነልቦና ፈጥረዋል። 

የኢትዮጵያ ምሁራን ግን በሠለጠኑ ሀገራት 
መማራቸውን የሚናገሩት መድረክ ላይ እና በሕይወት 
ታሪካቸው ውስጥ ነው። ዲያስፖራዎችም ከአንድ ካፌ 
በረንዳ ላይ እግራቸውን ሰቅለው ጥቁር መነጽር ገድግደው  
የአውሮፓ ቆይታቸውን የሚናገሩት ወግ ለማሳመር ነው። 
‹‹ምን መሰለህ….›› እያሉ እኔ ልዩ ነኝ የሚል ስሜታቸውን 
ለመግጽ ነው። ከዚያም አንድ ስህተት ሲያዩ ‹‹እንዴት 
እንደዚህ ይደረጋል!›› በማለት የእንግሊዘኛ ቃላት የበዛበት 
ንዴታቸውን ይገልጻሉ። 

ቁጭት እንደዚያ አይደለም። በግለሰቦች ብቻ 

የሚሆንም አይደለም። ተቋማዊ የሆነ እና ንቅናቄን 
የሚፈጥር አንዳች መላ መፈጠር አለበት። አለበለዚያ 
በመጣችሁ ቁጥር የምታገኙት ከዓመታት በፊት ትታችሁት 
የሄዳችሁትን ልማድ ነው። ዘመዶቻችሁ የሚኖሩት 
ያንኑ የምታውቁትን ሕይወት ነው። ልክ እንደነ ጃፓን 
ቆራጥ ውሳኔ ይጠይቃል። ጃፓን ዛሬ ያለችበት ደረጃ 
ላይ የደረሰችው ከአውሮፓ ኮርጃ ነው። ስትኮርጅ ደግሞ 
በግለሰቦች ደረጃ ሳይሆን ተቋማዊ አሰራር በማድረግ ነው። 
ይህ የሆነው ከ100 ምናምን ዓመታት በፊት ነው። እኛ ግን 
እነሆ ዛሬም እዚያ ቁጭት ላይ አልደረስንም። 

‹‹ድህነታችን በምርጫ የተቀበልነው ነው›› ይላሉ 
የደን ሥነምህዳር ተመራማሪው ዶክተር አለማየሁ 
ዋሴ። ምክንያታቸውን ሲናገሩም፤ የቁጭት መነሳሳት 
ላይ አይደለንም። ምሁራን አልቆጫቸውም። ሀገር 
የምትለወጠው ደግሞ በምሁራን ቁጭት ነው። ምክንያቱም 
የብዙ ሀገራት ተሞክሮ አላቸው፤ ብዙ ነገር ያውቃሉ። 
ኢትዮጵያ ወደ ውጭ ልካ ያስተማረቻቸው ከሌላ 
ማህበረሰብ በተሻለ የሥልጣኔና ዕድገት ግንባር ቀደም 
እንዲሆኑ ነው። ይህ ካልሆነ ድህነትንና ኋላቀርነትን 
መርጠነዋል ማለት ነው፤ አልቆጨንም ማለት ነው። 

በነገራችን ላይ ይህን አስተያየት የሰጡት ዶክተር 
አለማየሁ ዋሴ በብዙ መድረኮች የሚናገሩት ይህንኑ ነው። 
የማንቃት ጥረት ላይ ናቸው። በጻፏቸው መጻሕፍት 
ሀገር በቀል ዕውቀቶችንና ሀብቶችን ካስተዋወቁ በኋላ 
በታተሙት መጽሐፎቻቸው ደግሞ የሰለጠኑ ሀገራት 
ተሞክሮና ገጠመኞቻቸውን  አካፍለዋል። የሠለጠኑ 
ሀገራትን ያስተዋሉ ሁሉም ምሁራን የዚህ አይነት ቁጭት 
ቢያድርባቸው አጀንዳው የበለጠ ይሰፋ ነበር፤ ቁጭት 
ይፈጥር ነበር።

ያም ሆኖ ግን በአጀንዳ ብቻም ለውጥ አይመጣም። 
በምሁራን እና በዲያስፖራዎች ጩኸት ብቻ አውሮፓን 
አንሆንም፤ ችግሩ ግን ምሁራን እና ዲያስፖራዎቻችንም  
የማነቃቃት ጥረት ላይ አለመሆናቸው ነው። 

እዚህ ላይ ግን የመንግሥትና የፖለቲከኞች ሚና 
መዘንጋት የለበትም። አብዛኛው የመንግሥት ባለሥልጣናት 
የሰለጠኑ ሀገራትን ያስተዋሉ ናቸው። ፖለቲከኞች 
በየመድረኩ የሚተነትኑት የውጭ ሀገራትን ተሞክሮ 
በመጥቀስ ነው። የመንግሥት ባለሥልጣናት በብዙ ሰበብ 
አስባቦች ወደ ሰለጠኑ ሀገራት ይሄዳሉ። ዳሩ ግን ቁጭት 
ፈጥሮባቸው እነዚያን ያስተዋሉዋቸውን ሀገራት ለመሆን 
አይጥሩም።

ባለሥልጣናትም ሆኑ ተቃዋሚዎቻቸው እንደዚያ 
የሰለጠነ ሀገር አይተው መጥተው፤ እዚህ ግን የውስጥ 
ሽኩቻ ላይ ይራኮታሉ። የሰለጠኑ ሀገራት ድንበራቸው የት 
ጋ እንደሆነ እንኳን እንደማያስታውቅ አይተው መጥተው፤ 
እዚህ ግን በአንድ ሀገር ውስጥ በክልልና በክልል፣ በዞንና 
በወረዳ መካከል የሚፈጠር የወሰን ግጭት አይቆጫቸውም፤ 
‹‹ለምንድነው እንዲህ የሆንነው?›› የሚለው ቆራጥ 
ውሳኔ ሲወሰድበት አይታይም። እንዲያውም ይባስ ብሎ 
አንዳንዶቹ የእርስ በርስ ግጭት አቀጣጣዮችም ናቸው። 

ሀገር የሚለወጠው በምሁራን፣ በፖለቲከኞች እና 
የሰለጠኑ ሀገራትን ተሞክሮ ባስተዋሉ (ዲያስፖራዎች) 
ንቃት ነው። የሀገር ፍቅር ማለት ዝም ብሎ ባንዲራ መልበስ 
ብቻ አይደለም። ወይም ስለኢትዮጵያ በተዘፈኑ ዘፈኖች 
መመሰጥ ብቻ አይደለም። የምናምን ሺህ ዘመን ታሪክ ያለን 
ነን እያሉ መፎከር አይደለም። የሀገር ፍቅር ማለት ከግል 
ጥቅም በላይ ለትውልድ ሲሉ ዋጋ መክፈል ማለት ነው። 
የዛሬዋን ጃፓን ለዚህ ያበቋት አሁን በሕይወት የሉም፤ ዳሩ 
ግን የጃፓን ዜጋ ሲኮራባቸው ይኖራል። ስለዚህ የሀገር 
ፍቅር ማለት ለትውልድ መሥራት ነውና ፖለቲከኞች፣ 
ምሁራን እና ዲያስፖራዎች የሰለጠኑ ሀገራት እንዴት 
እንደሰለጠኑ ብልሃቱን ይኮርጁ! (እዚህ ላይ ዲያስፖራው 
ስንል በጅምላ እንዳልሆነ እንዲታወቅልን ያስፈልጋል። 
ፖለቲካን ከሀገርና ሕዝብ የሚለዩ እንዳሉ፤ የሕዝብና 
ሀገርን ዘላቂነት፣ የፖለቲካን ወቅታዊ/ጊዜያዊነትን የተረዱ 
መኖራቸው ልብ ማለት ተገቢ ነው።)

ትራምፕ በዘንድሮው ምርጫ የሚያሸንፉ ከሆነ ለዩክሬን የሚደረገውን 
ወታደራዊ ድጋፍ ሊያቋርጡ ይችላሉ ተባለ

በጋዜጣው ሪፖርተር

የቀድሞው የአሜሪካ ፕሬዚዳንት ዶናልድ ትራምፕ 
በዘንድሮ ምርጫ የሚያሸንፉ ከሆነ አሜሪካ ለዩክሬን 
የምታደርገውን ወታደራዊ ድጋፍ እንደሚያቋርጡ የደህንነት 
አማካሪዎቻቸው ተናግረዋል።

የትራምፕ የብሔራዊ ደህንነት አማካሪ ሊውተነንት 
ጄነራል ኬት ኪሎግ የሩሲያ ዩክሬን ጦርነት መቋጫ ስትራቴጂን 
አዘጋጅተው ለትራምፕ ማቅረባቸውን ለሮይተርስ ተናግረዋል። 

በዚህ ስትራቴጂ ጦርነቱን ሊያስቆሙ የሚችሉ የመፍትሔ 
ሃሳቦች የተቀመጡ ሲሆን፤ ከነዚህ መካከል ሁለቱን ተዋጊዎች 
በየትኛውም መንገድ ወደ ድርድር መድረክ ማምጣት የሚለው 
የመፍትሔ ሃሳብ ትኩረት ተሰጥቶታል ነው ያሉት።

ዩክሬን ለመደራደር ፈቃደኛ ካልሆነች አሜሪካ ወታደራዊ 
ድጋፏን የምታቆም ሲሆን፤ በአንጻሩ ሩሲያ እምቢተኝነትን 
ካሳየች ለዩክሬን ገደብ የሌለው የጦር መሳሪያ ድጋፍ 
እንደሚያደርግ በስትራቴጂው ላይ ተጠቅሷል። 

ትራምፕ ከመገናኛ ብዙኃን ጋር በነበራቸው ቆይታ እና 
በምርጫ ቅስቀሳ መድረኮች ላይ እርሳቸው በስልጣን ላይ ቢሆኑ 
ሩሲያ ዩክሬንን እንደማትወር በተደጋጋሚ ተናግረዋል። 

የቀድሞው ፕሬዚዳንት የአሁኑ የአሜሪካ ፕሬዚዳንት 
ጆባይደን የሩስያ እና የዩክሬንን ጦርነት የያዙበት መንገድ ወደ 
ሦስተኛው የዓለም ጦርነት የሚወሰድ ነው ሲሉም ይተቻሉ። 

ዩክሬን ሩሲያን የማሸነፍ አቅም የላትም ብለው የሚያምኑት 
ትራምፕ ጦርነቱን ለማቆም ሁለቱን ወገኖች አስቀምጦ 
ማደራደር መፍትሔ እንደሚሆን ተናግረዋል። 

“የጆ ባይደን አስተዳደር ለዩክሬን በአሜሪካ ታክስ 
ከፋዮች ገንዘብ ያስታጠቀው የጦር መሳሪያ የጦርነቱን ውጤት 
ሊቀይረው አልቻለም፤ ስለዚህ መጨረሻው ላልታወቀ ጦርነት 
ቀጣይነት ያለው ድጋፍ ማድረግ ከኪሳራ የዘለለ ውጤት 
የለውም” ያሉት የትራምፕ ብሄራዊ ደህንነት አማካሪ ጄነራል 
ኪሎግ ናቸው::

አማካሪው አክለውም ጦርነቱን ለማስቆም መፍትሔው 
ሁለቱ ሀገራት ልዩነቶቻቸውን አጥብበው እንዲቀራረቡ 
ማድረግ ብቻ ነው ብለዋል።  

ከ2017-2021 በነበረው የትራምፕ የስልጣን ዘመን 
በብሔራዊ ደህንነት አማካሪነት ያገለገሉት ሊውተነንት ጄነራል 
ኪሎግ በተኩስ አቁም የሚጀምረው በዩክሬን እና በሩሲያ 
መካከል የሚደረገው የሰላም ድርድር ቀጥሎም ወደ ዘላቂ 
ጦርነት ማቆም እንዲገቡ፣ የኔቶ የአባልነት ጥያቄን ጨምሮ 
በድንበር ጉዳዮች ላይ እንዲደራደሩ ያስችላል ነው ያሉት።

ይህ በትራምፕ የደህንነት አማካሪዎች የተዘጋጀው 
የጦርነት ማቆም ስትራቴጂ አሜሪካ በቀጣናው የምታሳልፈው 
ትልቁ ውሳኔ መሆኑን ተከትሎ ወደ ተግባራዊነት የሚቀየር ከሆነ 
ተቃውሞዎችን ሊያስተናግድ እንደሚችል ይጠበቃል።

ትራምፕ በዚህ ስትራቴጂ የዋሽንግተን የቅርብ አጋር ከሆኑ 
አውሮፓውያን እና ከራሳቸው ሪፐብሊካን ፓርቲ ሊገጥማቸው 
የሚችለው ተቃውሞ ተጠቃሽ ነው።

ትራምፕ የብሔራዊ ደህንነት አማካሪዎቻቸው ባቀረቡት 
ስትራቴጂ ዙሪያ ይፋዊ ማብራሪያ አልሰጡም።

ነገር ግን በምርጫው የሚያሸንፉ ከሆነ ይህን ስትራቴጂ 
ባይቀበሉ እንኳን አሜሪካ በራሷ ጉዳዮች ላይ ማተኮር አለባት 
በሚለው አካሄዳቸው ለዩክሬን የሚደረገውን የጦር መሳሪያ 
ድጋፍ ሊቀንሱ እንደሚችሉ ይጠበቃል።

አሜሪካ እስካሁን ለዩክሬን 70 ቢሊዮን ዶላር ዋጋ ያላቸው 
ወታደራዊ ድጋፎችን አድርጋለች።

በጋዜጣው ሪፖርተር 

የሀይቲ ወሮበሎችን ለመዋጋት የተመደቡት 
የመጀመሪያዎቹ የኬንያ ፖሊሶች በዛሬው እለት ከኬንያ 
መነሳታቸውን እና በዚህ ሳምንት ውስጥ እንደሚደርሱ 
የአሜሪካ የውጭ ጉዳይ ሚኒስቴር አስታወቀ።

“በተለይ የሰብአዊ እርዳታ እንዲደርስ እና የኢኮኖሚ 
እንቅስቃሴ እንዲከወን ከማድረግ አንጻር የሚጨበጥ 
ለውጥ እናያለን ብለን ተስፋ እናደርጋለን” ሲሉ የውጭ 
ጉዳይ ሚኒስቴር ቃል አቀባይ ማቴው ሚለር ተናግረዋል።

ወሮበሎቹ የካሪቢያኗን ሀገር ዋና ከተማ ፖርታው 
ፕሪንስን አብዛኛውን ክፍል በመቆጣጠር ግድያ፣ እገታ እና 
ጾታዊ ጥቃት እየፈጸሙ ናቸው።

ኬንያ ይህን ለማስቆም የተቋቋመውን ዓለምአቀፍ የበጎ 
ፈቃደኞች ቡድን ለመምራት ባለፈው አመት በፈረንጆቹ 
ሐምሌ 2023 ተስማምታለች።

የመላኩ ሂደት የዘገየው በፍርድ ቤት በቀረበው ጥያቄ 
እና በሀይቲ ያለው ሁኔታ ተባብሶ ባለፈው ሚያዝያ ወር 
የቀድሞው ጠቅላይ ሚኒስትር አሪል ሄንሪይ ከስልጣን 
እንዲለቁ በማስገደዱ ምክንያት ነው ተብሏል።

ሮይተርስ ስማቸው እንዳይጠቀስ የፈለጉ አራት 
ወታደሮችን ጠቅሶ እንደዘገበው፤ የጦር መሳሪያዎቻቸው 
እና የግል መገልገያቸው ተሰብስቦ እሁድ ምሽት አውሮፕላን 

የኬንያ ፖሊሶች በዚህ ሳምንት ሀይቲ እንደሚደርሱ አሜሪካ ገለጸች
ላይ መጫኑን ተናግረዋል።

የኬንያው ፕሬዚዳንት ዊሊያም ሩቶ ከትናንት በስተያ 
በመጀመሪያ ዙር ለሚላኩት 400 ወታደሮች ሽኝት 
እንዳደረጉላቸው ሮይተርስ ዘግቧል።

“ተልእኮው በጣም አስቸኳይ፣ ጠቃሚ እና 
በዓለምአቀፍ አጋርነት ታሪክ ታሪካዊ ነው” ብለዋል ሩቶ።

አራቱ ወታሮች እንዳሉት ከሆነ ሌሎች 600 
ወታደሮች በመጀመሪያው ዙር ይላካሉ። ወታደሮቹ ሀይቲ 
ከመድረሳቸው በፊት ሌላ ሶስተኛ ሀገር ያርፋሉ ተብሏል።

ከኬንያ በተጨማሪ ጃማይካ፣ ባሀማስ፣ ባርባዶስ፣ ቻድ 
እና ባንግላንዲሽ በዋናነት በአሜሪካ በጀት በሚንቀሳቀሰው 
ተልእኮ 2500 ወታደሮችን ለማዋጣት ተስማምተዋል።

የሄንሪን ከስልጣን መልቀቅ ተከትሎ የሀገሪቱ ጠቅላይ 
ሚኒስትር በመሆን በዚህ ወር ቃለ መሀላ የፈጸሙት ጠቅላይ 
ሚኒስትር ጋሪ ኮኒል የኬንያን ድጋፍ በበጎ ተቀብለዋል።

“ይህ ብዙ ሀገራት የተሳተፉበት ተልእኮ ሀገሪቱ 
እንድትረጋጋ እና ወደ ዲሞክራሲ እንድትመለስ 
እንደሚያስችል የሀይቲ ሕዝብና መንግሥት ተስፋ 
አድርጓል” ሲሉ ኮኒሌ በኤክስ ገለጻቸው ጽፈዋል።

በሀይቲ ከዚህ በፊት የነበሩት ተልእኮዎች ንጹሀን 
እንዲገደሉ እና የኮሌራ ወረርሽኝ እንዲከሰት እና 
ጾታዊ ጥቃት እንዲደርስ ሚና ነበራቸው የሚል ትችት 
ይቀርብባቸዋል።

ነፃ ሃሳብ
አዲስ ዘመን   ረቡዕ ሰኔ 19 ቀን 2016 ዓ.ም

ፖለቲካ እና ልዩ ልዩ 

የክረምት ስኬታማ የቤት ሥራዎቻችን
እስማኤል አረቦ 

ክረምት’ ስርወ ቃሉ ከርም፤ ከረመ 
ከሚለው የግዕዝ ቃል የተገኘ ሲሆን 
ትርጉሙም ወርሐ ዝናም፣ ወርሐ ነጎድጓድ፣ 
ዘመነ ባሕር፣ ዘመነ አፍላግ፣ ዘመነ ጠል፣ ዘመነ 
ደመና፣ ዘመነ መብረቅ ማለት ነው። የክረምት 
ወቅት ከሰኔ 26 ቀን ጀምሮ እስከ መስከረም  
25 ቀን ድረስ መሆኑን ክረምትን የሚያትቱ 
መዝገበ ቃላት ያስረዳሉ። 

በዘመነ ክረምት ውሃ ይሠለጥናል፣ ውኃ 
አፈርን ያጥባል፣ እሳትን ያጠፋል። ሆኖም 
ግን በብሩህነቱ ከእሳት፤ በቀዝቃዛነቱ ከነፋስ፤ 
በእርጥብነቱ ከመሬት ጋር ተስማምቶ ከሦስቱ 
ባሕርያት ጋር ይኖራል። ይህ ዘመን ስለ ሥነ 
ፍጥረት ዘርዘር ባለ መልኩ የሚነገርበት ዘመን 
ስለሆነ ፍጡርን ከፈጣሪ መናን ከተመጋቢ 
ለይቶ የሚያሳይና የሚያሳውቅ ዘመን ነው።

ዘመነ ክረምት፡- የዝናም፣ የዘርና የአረም 
ወቅት በመሆኑ ምድር በጠል ዝናም ትረካለች። 
ዕፅዋት አዝርዕትና አትክልት በቅለው፣ 
ለምልመው የሚያድጉበት፣ ምድር አረንጓዴ 
ለብሳ በሥነ ጽጌያት የምታሸበርቅበት፣ ወቅት 
ነው። በመሆኑም በሀገራችን ብዙው የግብርና 
ሥራ የሚካሄደው በዚህ ጊዜ ነው።

በተለይም በክረምቱ መግቢያ ወር በሰኔ 
ገበሬው ወገቡን ጠበቅ አድሮ፤ ሞፈርና 
ቀንበሩን አበጃጅቶና ጥንድ በሬዎቹን 
አጀግኖ ለሥራ ይነሳል። የሰኔ የመጨረሻዎቹ 
ቀናት በዚህ ወቅት ዝናምና ደመና ምድርን 
የሚያለመልሙበት፣ ዘር የሚዘራበት፣ 
የተዘራው የሚበቅልበት በፀሐይ ሐሩር የደረቁ 
ዛፎች ሁሉ የሚያቆጠቁጡበት ወቅት ነው።

አርሶ አደሩ ድካምና እንቅልፍን አሸንፎ 
ከእርሻው መሬት ጋር ይወዳጃል። በውሃ 
የራሰውን መሬት እየተረተረ ለእርሻ ዝግጁ 
እንዲሆን ያደርገዋል። በጨቀየው መሬትና 
ከላይ እንደጉድ በሚወርደው ዶፍ ዝናብ 
ሳይበገር በሬዎቹን ጠምዶ ያርሳል፤ ቀጥሎም 
ዘር በማሳው ላይ ይበትናል። የተዘራው ዘርም 
መሬትን አሸንፎ ሲወጣ ተግቶ በማረም ጥሩ 
ምርት ለማፈስ ቀን ከሌት ይታትራል።

ይህ ተግባር ክረምት በመጣ ቁጥር 
በገበሬው ዘንድ ሰርክ የሚፈጸም ሥራ ነው። 
ብርቱው ገበሬ የክረምትን ጨለማ አሸንፎ፤ 
ብርድና ውርጩን ተቋቁሞ፤ ጭቃና ዶፉን 
ተጋፍጦ ከራሱ አልፎ ለሀገር የሚተርፍ ምርት 
ያገኛል። ከራሱ አልፎም ለሌሎች መድኅን 
ይሆናል።

ወደ ከተሜው ስንመጣ ክረምትን የስንፍና 
እና የእረፍት ጊዜ ተደርጎ የሚወሰድ ነበር። 
ትምህርት ቤቶች ይዘጋሉ፤ አብዛኞቹ   ሥራ 
እንቅስቃሴዎች ይቀዛቀዛሉ፤ ሁሉም ብርድና 
ዝናቡን ሽሽት በያለበት መሸጎጥን ይመርጣል። 
ስለዚህም የክረምት ሦስት ወራት ለአርሶ አደሩ 
የጥንካሬና የተስፋ ወራት ለከተሜው ደግሞ 
የእንቅልፍ ጊዜያት ሆነው ኖረዋል።

ዛሬ ግን ሁኔታዎች ተቀይረዋል። ክረምት 
ግም ሲል ለከተሜውም ተስፋ ይዞ መምጣት 
ጀምሯል። በተለይም ካለፉት አምስት ዓመታት 
ወዲህ ክረምት ሲመጣ ምድሪቷን በአረንጓዴ 
ማልበስ፤ የተለያዩ የበጎ ፍቃድ ሥራዎችን 
ማከናወንና ነዋሪዎችን ከጎርፍ አደጋ መታደግ 
የመሳሰሉት ተግባራት የሚከናወኑበት ወቅት 
ሆኗል።

ከአምስት ዓመታት በፊት ወደ ሥልጣን 
የመጡት ጠቅላይ ሚኒስትር ዐቢይ አሕመድ 
(ዶ/ር)ወደ ሥልጣን ከመጡበት  ቅጽበት 
ጀምሮ አረንጓዴ ዐሻራን አንዱ መለያቸው 

አድርገው በመንቀሳቀስ ላይ ናቸው። ወደ 
ሥልጣን በመጡ ማግስት  በአረንጓዴ ዐሻራ 
20 ቢሊዮን ችግኞችን ለመትከል መታቀዱን  
ይፋ  ሲያደርጉ ከልቡ የተቀበለው ጥቂቱ 
ነበር፤ ለመዘባበት የሚሞክሩም ብዙ ነበሩ። 
ሆኖም በመጀመሪያ ዓመት ብቻ ከ4 ቢሊዮን 
በላይ ችግኞችን በመትከል እንዲሁም 
በአንድ ጀንበር  ከ569  ሚሊዮን በላይ 
ችግኞችን  በመትከል ዓለም አቀፍ ታሪክ 
መጻፍ ተችሏል።  

በተወካዮች ምክር ቤት አባላትና 
በገለልተኛ አካላት በተደረገ ጥናትም 
በመንግሥት የሚደገፈው የአረንጓዴ ዐሻራ 
እንቅስቃሴ የቴክኒክ ኮሚቴ እንደሚለው 
በአውሮፓውያኑ 2019 ከተተከሉት 
ውስጥ 83.4 በመቶው እንዲሁም በ2020 
ከተተከሉት ውስጥ ደግሞ 79 በመቶው 
ችግኞች ጸድቀዋል:: አምና ከተተከሉት 
ውስጥ ደግሞ 90 በመቶው እንደፀደቁ ይፋ 
ተደርጓል። 

ሀገሪቱ እያከናወነችው ያለው የችግኝ 
ተከላ መርሐ ግብር ሀገሪቱን በአረንጓዴ 
ከማልበስ በሻገር የችግኝ ተከላን ከግብርና 
ጋር በማቀናጀት ማካሄድ እና አቮካዶን 
እንዲሁም ፓፓያን የመሳሳሉ ፍራፍሬዎችን 
ጨምሮ የተለያዩ ችግኞች እንዲተከሉ 
ያስቻለ ነው። ይህ ደግሞ ሊኖረው 
የሚችለው ኢኮኖሚያዊ ጠቀሜታ ብዙም 
ለጥያቄ የሚቀርብ አይደለም። ባለፉት 
አምስት ዓመታት በየዓመቱ  የክረምት 
ወራት ከ20 ሚሊዮን በላይ ሕዝቧን 
በማንቀሳቀስ ከ32ነጥብ 5 ቢሊዮን በላይ 
ችግኞችን በመትከል የደን ሽፋኗን ትርጉም 
ባለው መልኩ መለወጥ ችላለች።

የክረምቱን መግባት ተከትሎ ዘንድሮም 
ኢትዮጵያውያን ምድሪቱን አረንጓዴ 
ለማልበስ ከወዲሁ ዝግጅት በማድረግ ላይ 
ናቸው። የዘንድሮው የአረንጓዴ ዐሻራ ቅድመ 
ማስጀመሪያ መርሐ ግብር ከቀናት በፊት 
ሲካሄድ ጠቅላይ ሚኒስትር ዐቢይ አሕመድ 
(ዶ/ር) ባስተላለፉት መልዕክት፤ የሀገሪቱ 
የደን ሽፋን በ2011 ዓ.ም ከነበረበት 17 ነጥብ 
2 በመቶ አሁን ላይ ወደ 23 ነጥብ 6 በመቶ 
ከፍ ማድረግ መቻሉን ገልጸዋል። እንደ 
አውሮፓውያኑ ዘመን አቆጣጠርም በ2030 
የደን ሽፋኗን ወደ 30 በመቶ ለማድረስ 
አቅዳ እየሠራች ትገኛለች። በዘርፉ የተገኘው 
ውጤት ከሁሉም በላይ የጠንካራ አመራር 
ውጤት እንደሆነ ይታመናል። ሕዝብን 
አሳምኖ በማንቀሳቀስ የተገኘ ውጤት ነው።

ከአረንጓዴ ዐሻራ ጎን ለጎንም የክረምት 
ትሩፋት ከሆኑት እና እየኮራንባቸው ካሉ 
እሴቶቻችን መካከል የበጎ ፈቃድ ሥራዎች  
ተጠቃሾች ናቸው። ኢትዮጵያውያን ዘመን 
ተሻጋሪ የሆኑ በርካታ አኩሪ እሴቶች 
አሏቸው። ከእነዚህ ውስጥ የመረዳዳትና 
የመደጋገፍ እሴቶቻችን በዋነኝነት 
ተጠቃሾች ናቸው። ተፈጥሯዊም ሆነ ሰው 
ሰራሽ ችግሮች ሲያጋጥሙ መሰናክሎችን 
በመረዳዳትና በመደጋገፍ የማለፍ ጥበብን 
ከማዳበራቸውም በላይ ለተበደሉት 
መሸሸጊያ፤ ለተሰደዱት መጠለያ ሆነው 
ዘልቀዋል።

ኢትዮጵያውያን ተፈጥሯዊም ሆነ ሰው 
ሠራሽ ችግሮች ሲያጋጥማቸው በመረዳዳትና 
በመደጋገፍ የማለፍ ጥበብን የተላበሱ 
ሕዝቦች ናቸው። በረሃብም ሆነ በድርቅ፤ 
በግጭትም ሆነ በጦርነት ወቅት በመረዳዳት 
አስከፊ ጊዜያቶችን አሳልፈዋል። የእምነት 

ልዩነት ሳይበግራቸው ደስታንም ሆነ ኅዘንን 
በጋራ ያሳልፋሉ። የሀገራቸውንም ዳር ድንበር 
ይጠብቃሉ፤ ወራሪን በጋራ ድል ይመታሉ፤ 
በልማት ይሳተፋሉ። ይህ አንድነታቸውን 
አብሮነታቸውም በበርካታ የዓለም ሕዝብ ዘንድ 
ትልቅ ክብርና ግርማ ሞገስ አጎናጽፏቸዋል። 
በአርዓያነትም እንዲወሰዱ አድርጓቸዋል።

ኢትዮጵያውያን ዘር፤ ቀለምና ሃይማኖት 
ሳይለዩ የተቸገረን መርዳት፤ የተራበን ማብላት፤ 
የተጠማን ማጠጣትና የታረዘን ማልበስ 
ያውቁበታል። እንኳን እርስ በእራሳቸው ይቅርና 
ባሕር አቋርጦ፤ ድንበር ተሻግሮ ለመጣ ስደተኛ 
ጭምር በራቸውን ክፍት አድርገው፤ ያላቸውን 
አካፍለውና ፍቅር ለግሰው ማኖር የሚችሉ 
ሕዝቦች መሆናቸውን በርካታ የታሪክ መዛግብት 
የሚያወሱት ሐቅ ነው።

ይህ የመተሳሰብ፣ የመረዳዳትና የመደጋገፍ 
እሴት በተለይም ከቅርብ ጊዜ ወዲህ ተጠናክሮ 
ቀጥሏል። በተለይም አቅመ ደካማ ለሆኑ 
ዜጎች ማዕድ ማጋራትና የድሃ ቤት እድሳት 
በዚህ ረገድ ተጠቃሾች ናቸው። በዝቅተኛ ኑሮ 
ሕይወታቸውን ሲገፉ የቆዩ  ነዋሪዎችን ቤት 
በማደስ ዜጎች በተለይም በኋለኛ ዘመናቸው 
በተሻለ መጠለያ ውስጥ እንዲኖሩ የሚደረጉ የበጎ 
ፈቃድ ሥራዎች ዛሬ የእኛነታችን መገለጫዎች 
እየሆኑ ነው።

በየዓመቱም ክረምት በመጣ ቁጥር 
የበርካታ አቅም ደካማ ዜጎች ቤቶች እየታደሱ 
ዜጎችን ከዝናብና ከብርድ የመታደጉ ተግባር 
በመንግሥት፤ መንግሥታዊ ባልሆኑ ድርጅቶችና 
በነዋሪው ተሳትፎ እውን እየሆነ ነው። የበጎ 
ፈቃድ አገልግሎት በስፋት ከሚታይባቸውና 
ውጤት እየታየባቸው ካሉ አካባቢዎች ግንባር 
ቀደሟ አዲስ አበባ ስትሆን በየዓመቱ እስከ 
2 ሚሊዮን የሚጠጉ ሰዎች በቀጥታ ተሳትፎ 
በማድረግ የከተማዋን ነዋሪ ማኅበራዊና 
ኢኮኖሚያዊ ችግሮች የሚያቃልሉ ሥራዎች 
እየተከናወኑ ነው።

በ2016 ዓ.ም የበጋ ወቅት በጎ ፈቃድ 
አገልግሎት ከ3 ሚሊዮን በላይ በጎ ፈቃደኞችን 
በማሳተፍ 1 ነጥብ 9 ሚሊዮን ወገኖች በቀጥታ 
ተጠቃሚ እንዲሆኑም ተነግሯል። በዚህም 
11 ነጥብ 4 ቢሊዮን ብር የሚገመት የልማት 
ሥራ በማከናወን የመንግሥትን ከፍተኛ ወጪ 
ማዳን እንደሚቻልም ከበጎ ፈቃድ ማስከበሪያ 
ቢሮው የተገኘው መረጃ ያሳያል። አረንጓዴ 
ዐሻራን ጨምሮ የአረጋውያንና አቅመ ደካማ 
ዜጎች ቤት እድሳትና ሌሎች የልማት ሥራዎች 
እንደሚከናወኑና በዚሁ የበጎ ፈቃድ አገልግሎት 
መርሐ ግብርም 1 ነጥብ 2 ሚሊዮን ዜጎች 
በቀጥታ ተጠቃሚ እንደሚሆኑም ኮሚሽኑ 
ጠቁሟል። 

በሌላም በኩል በአቅም ማነስ ምክንያት 
በቀን አንድ ግዜ እንኳን እራሳቸውን መመገብ 
የማይችሉ ዜጎችን በጋራ ማዕድ እንዲቆርሱ 
በማድረግ ረገድ የተጀመሩት በጎ ተግባራት 
የኢትዮጵያውያንን በጎ እሴቶች ማስቀጠያዎች 
እየሆኑ ነው። በበጎ ፈቃድ ወጣቶች ጭምር 
የሚከናወኑ የማዕድ ማጋራት በጎ ሥራዎችን 
ለተመለከተ በኢትዮጵያውያን መካከል ያለውን 
መተሳሰብና መረዳዳት የሚያመላክት ነው።

በአጠቃላይ ኢትዮጵያውያን ከመረዳዳትና 
ከመደጋገፍ ውጪ መገለጫም የላቸውም። 
ኢትዮጵያም ቆማ መቀጠል የቻለችው ዜጎቿ 
በሚከውኗቸው መልካም ተግባራት ነው። 
እነዚህን በጎ እሴቶች በማጠናከር ኢትዮጵያን 
የማጽናቱ ተግባር ተጠናክሮ ሊቀጥል ይገባል። 
ክረምት ደግሞ ለዚህ ምቹ ሁኔታን እየፈጠረ 
ነው።

ኢትዮጵያውያን ዘመን 
ተሻጋሪ የሆኑ በርካታ አኩሪ 

እሴቶች አሏቸው፡፡ ከእነዚህ 
ውስጥ የመረዳዳትና 

የመደጋገፍ እሴቶቻችን 
በዋነኝነት ተጠቃሾች ናቸው። 

ተፈጥሯዊም ሆነ ሰው 
ሰራሽ ችግሮች ሲያጋጥሙ 

መሰናክሎችን በመረዳዳትና 
በመደጋገፍ የማለፍ ጥበብን 

ከማዳበራቸውም በላይ 
ለተበደሉት መሸሸጊያ፤ 

ለተሰደዱት መጠለያ ሆነው 
ዘልቀዋል

ባለውለታዎቻችን
የኢትዮጵያ አቪዬሽን አባት 

ክብረዓብ በላቸው 

የኢትዮጵያ ታሪክ በአብዛኛው በአልደፈርም 
ባይነት ጐልቶ ይታያል። እጄን ለጠላት አሳልፌ 
አልሰጥም ብለው እራሳቸውን ከሰዉት አፄ ቴዎድሮስ 
እስከ ዘመናዊ የዲፕሎማሲ መሣሪያ እስከታጠቁት 
ድረስ በርካታ ታሪኮች ተፈጽመዋል። እነዚህንም 
ባለውለታዎች በርካታ ምሑራንና ጸሐፍት እንዲሁም 
ፖለቲከኞች ሲያወድሷቸውና ሲዘክሯቸው ዘመናትን 
አስቆጥረዋል።

የሀገር ባለውለታዎች እትብታቸው በኢትዮጵያ 
ምድር የተቀበረ እና በሥጋ በደም ኢትዮጵያውያን 
የሆኑት ብቻ አይደሉም። ከማሕፀኗ ሳይወለዱ ከሩቅ 
አገር ባሕር ተሻግረው ለኢትዮጵያ ነፃነት የተዋደቁላት 
ልበ ኢትዮጵያውያኖችም ብዙ ናቸው። ከነዚህ ውስጥ 
አንዱ ጥቁር አሜሪካዊው ፓይለት ኮሎኔል ጆን ቻርለስ 
ሮቢንሰን ነው።

አፍሪካ አሜሪካዊው ጆን ቻርልስ ሮቢንሰን 
ተወልዶ ያደገው በአሜሪካ ፍሎሪዳ ግዛት ውስጥ 
ነው። የልጅነት እድሜውን ከእናቱና ከእንጀራ አባቱ 
እንዲሁም በአራት ዓመት ከምትበልጠው እህቱ ጋር 
በመሆን በሚሲሲፒ ባሕረ ሰላጤ የወደብ ከተማ 
አሳልፏል።

ትንሹ ሮቢንሰን እንደ አዕዋፋት በሰማይ የመብረር 
ፍላጐት ያደረበት ገና በሕፃንነቱ ነበር። የሰባት ዓመት 
ታዳጊ በነበረበት ወቅትም አውሮፕላን መሰል ተንሳፋፊ 
በማዘጋጀት ወደ ሚሲሲፒ የባሕር ወደብ አምርቶ 
እንደነበር መዛግብት ያወሳሉ።

ሮቢንሰን የቀለም ትምህርቱን በ1919 
በአውሮፓውያኖቹ የቀን ቀመር በባሕረ ሰላጤ 
ከፍተኛ ትምህርት ቤት ተከታትሏል። በዚህ ጊዜም 
የሥነ እንቅስቃሴ ኃይልንና የመኪና እቃዎችን ምንነት 
የማወቅ ፍላጐቱ እጅግ የናረበት ነበር። ይሁን እንጂ 
አፍሪካ አሜሪካውያን ከ10ኛ ክፍል አልፎ የመማር 
እድል ስላልነበራቸው ሮቢንሰን በባሕረ ሰላጤው 
ውስጥ ሆኖ ትምህርቱን መቀጠል አልቻለም።

በመሆኑም ሮቢንሰን ወደ ደቡብ ምዕራባዊው 
የአሜሪካ ክፍል አልባማ ከተማ ለማምራት ተገደደ። 
መስከረም 1921 የአውቶሞቲቭ ማሽን ሳይንስ 
ለማጥናት ቸስኪጊ ወደተሰኘ ተቋም አመራ። ከሦስት 
ዓመት የትምህርት ዘመን በኋላ ተመርቆ የወጣው ሮበን 
የአውቶሞቢል፣ የአፈታሪክ፣ ሥነጽሑፍ፣ የድርሰትና 
የታሪክ ትምህርትንም በተጨማሪነት ተከታትሏል። 

በተለያዩ የሙያ ዘርፎች እራሱን የማሳተፍ ፍላጐትና 
የበረራ ፍቅር በውስጡ የሚንተገተግበት ሮቢን 
ቺካጐ ለሚገኘው የበረራ ማሠልጠኛ ትምህርት ቤት 
በተደጋጋሚ ቢያመለክትም ተቀባይነትን አላገኘም። 
ሁኔታዎች እስኪመቻቹለት ድረስም በፅዳትና 
ተላላኪነት መሥራት ጀመረ። ሆኖም ቆየት ብሎ በአንድ 
አሠልጣኝ አማካኝነት ሥልጠናው ከተመቻቸለት በኋላ 
ሮቢን የመጀመሪያው ጥቁር የበረራ ተማሪ በመሆን 
ከነጮቹ ጋር እኩል ወንበር ላይ ተሰየመ። በጥቁርነቱ 
በትምህርት ቤቱ ታሪክ የመጀመሪያም ሆነ።

የሮቢንሰን የሥራ ተሞክሮ፦
ሮቢንሰን ወደ በረራ ማሠልጠኛ ኮሌጅ ከመግባቱ 

አስቀድሞ በጫማ ማስዋብ ወይንም እንደ ሀገራችን 
“ሊስትሮ” ሥራ ላይ ተሰማርቶ ነበር። እትብቱ 
በተቀበረባት በባሕረ ሰላጤ የወደብ ከተማ ቢሲሲፒ 
ምንም አይነት ሥራ ለማግኘት አልታደለም። በነጮች 
የሚመራ ጋራዥ ውስጥ የመሥራት አጋጣሚውን 
ቢያገኝም የሚደርስበት መገለል ሠላም ነሳው።

በአንድ ወቅት ለአባቱ “የጋራዥ ባለቤቶች 
እንድሠራ የሚፈቅዱልኝ ማፀዳዳት፣ የጋዝ ታንከር 
መሙላት፣ ጐማ መቀየር ወይንም ማጠብ ብቻ 
ነው። እኔ ግን የመካኒክነት ሙያ አለኝ። በሙያዬም 
ስለ አውቶሞቲቭ ሳይንስ ስነግራቸው እርስ በእርስ 
ተያይተው ይስቁብኛል። ምንም ነገር የማልችል 
አድርገውም ይቆጥሩኛል” በማለት ተናግሮ ነበር። 

ሮቢንሰን በመቀጠል ወደ አውቶሞቲቭ 
ኢንዱስትሪ መቀመጫ ከተማ ወደሆነችው ዲትሪዮት 
ነበር ያመራው። እዚህም ቢሆን የሥራውን መስመር 
ለማግኘት እጅግ ተቸግሯል። የቀድሞውን ተሞክሮ 
በመጠቀም በፅዳትና ተላላኪነት ተቀጠረ። ቀስ በቀስም 

ወደ ረዳት መካኒክነት ተዘዋወረ። አሁንም በነጮች 
የሥራ ባልደረቦቹ መገለል ይደርስበት ነበር። ይህንንም 
በመልካም ጐኑ ለቀረባቸው ነጭ የሥራ አጋሮቹ 
ያጫውታቸዋል። ልምዱንም ያካፍላቸዋል። በዚህም 
ችሎታውን እያስተዋወቀ በመምጣቱ ከረዳትነት ወደ 
ዋና መካኒክነት እንዲሁም ከፍተኛ ሜካኒክ መሆን 
ቻለ።

የሮቢንሰን የበረራ ሕይወት፦
በመካኒክነት ሙያው ስኬትን እያጣጣመ የመጣው 

ሮቢንሰን በአየር ላይ ለመንሳፈፍ የሚያስችለውን 
አጋጣሚ ማማተር ጀመረ። ለመስክ ሥራ በሚወጣበት 
አጋጣሚ ከፓይለት ሮበርት ዊልያም እና ፐርሲ ጋር 
ይገናኛል። ለዋኮ 9 (WACO 9 ) የመጀመሪያ ክፍያውን 
በመፈፀም በረራ አካሄደ። ወደ ችካጐ በመመለስም 
ጋራዥ ከከፈተ በኋላ ወደ ከርቲስ ራይት የአብራሪዎች 
ማሠልጠኛ ማመልከቻ ያስገባል። እንደተለመደውም 
ተቀባይነት አላገኘም። በጎን አጋጣሚ ተጠቅሞ 
የመሄድ ልማድ ያለው ሮቢን አሁንም በጠራጊነት 
ማሠልጠኛውን ተቀላቀለ።

ሮቢንሰን በአንድ ምሽት የበረራ አሠልጣኙ 
ለተማሪዎቻቸው በሚያስረዱት ወቅት በደንብ 
አደመጠ። ያዳመጠውንም በተግባር ለመሥራት 
ሞከረ። የራሱ አውሮፕላንም ሠራ።

በዚያች ምሽት ሙከራ አደረገባት። ሮቢንሰን 
ወደሚያፀዳው ክፍል የገቡት መምህሩ አቶ ኢንደርሰን 
እጅግ ይደነቁና ከበረራ አሠልጣኙ ሚስተራ ሲንዲራ 
ጋር ያገናኙታል። ፍቃድ ያለው አብራሪ ያደርጉታል። 
አልፈውም በማሠልጠኛው ውስጥ ካሉ ሠልጣኞች 
ጋር ተቀምጦ ትምህርት እንዲከታተል ዕድሉን 
አመቻቹለት። የፓይለት /የአብራሪነት/ ማዕረግም 
ተጐናፀፈ። በመቀጠልም ብርኔሊየስ ኮፊ ከሚባል 
ጓደኛው ጋር በመሆን የማብረር ፍላጐት እያላቸው 
ግን ያልቻሉትን የአፍሪካ አሜሪካዊ ችግር መፍታት 
የሚችል የፓይለቶች ማኅበርን መሠረቱ።

የበረራ ማሠልጠኛዎች ለአፍሪካ አሜሪካውያን 
በራቸውን መዝጋት እንደሌለባቸው የወሰኑት ሮቢንስንና 
ጓደኛው ኮርኔሊየስ ኮፊ ሮቢንስ አሊኖስ የተሰኘውን 
የአውሮፕላን ጣቢያ ከፈቱ። የጥቁር ፓይለቶችን 
ይበልጥ ለማበረታታት ሮቢንሰንም የቀድሞውን 
ቱስኪን ተቋሙን ወደ በረራ ማሠልጠኛነት አሳደገው። 
በርካቶችንም መታደግ ቻለ።

ሮቢንሰን በኢትዮጵያ ታሪክ ውስጥ፦
እንደ ጐርጐሮሳውያኑ የቀን ቀመር በ1935 ሮቢንሰን 

ኢትዮጵያን መርዳት እንደሚፈልግ አሳወቀ። የነጮች 
በጥቁሮች ላይ የበላይ መሆን ሠላም የማይሰጠው 
ሮቢንሰን ኢትዮጵያ ላይ ኢጣሊያ ባንዣበበችበት 
ወቅት በኔግሮ ፕሬስ ስፖንሰር አድራጊነት ጥቁር 
የቢዝነስ ባለቤቶች እና የማኅበረሰብ መሪዎች ምክክር 
መድረክ ላይ በመገኘት ነበር ኢትዮጵያን ለመርዳት 
ያለውን ፍላጐት ያሳየው።

 በዚህ ጊዜም የቀዳማዊ ኃይለ ሥላሴ የአክስት 
ልጅ ዶክተር መላኩ በየነ ጋር መገናኘትና መነጋገር 
ችለዋል። ዶክተሩም ጥያቄውንም ለአፄ ኃይለ ሥላሴ 
አቅርበውላቸዋል። ንጉሡም የሮቢንሰንን ጥያቄ 
ስለመቀበላቸው በቴሌግራፍ አሳወቁት።

ጥያቄው ተቀባይነት ያገኘበት በርካታ ምክንያቶች 

አሉት። አንደኛውና ዋነኛው የሮቢንሰንና የሥራ 
ባልደረቦቹ በፖለቲካውና በውትድርናው ዓለም ውስጥ 
ንቁ ተሳትፎ በማድረጋቸውና ኢትዮጵያ ላይ በፋሽስቱ 
የኢጣሊያ ጦር ወራሪ ኃይል ለመመከት በፍላጐቱ 
መነሳቱ። ሌላኛው አጋጣሚ ደግሞ በአሜሪካ የአየር 
ጦር ኃይል ውስጥ የጥቁሮች መብት ውስን በመሆኑ 
ሮቢንሰንና መሰል ጓደኞቹ ለጥቁሮች የነፃነት ተምሳሌት 
ከሆነችው አፍሪካዊት ሀገር ጎን እንዲሰለፉ ምክንያት 
ሆኗል።

በኢትዮ ኢጣሊያ ጦርነት ጊዜ የንጉሡን ጦር 
ከፊት ሆኖ በመምራት ዘመተ። በጋዝ የተሞሉ ቦንቦችን 
የተሸከሙ የኢጣሊያ ጦር መሣሪያዎች በንፁሐን 
ኢትዮጵያውያኖች ላይ ስለደረሱት ጉዳት እውነተኛ 
ምስክር ነው።

ምንም የጦር መሣሪያ ያልተጠቁ ነገር ግን ሙሉ 
ወኔ ያነገቡ የኢትዮጵያ ወዶ ዘማቾችን ሲያይ የጣሊያን 
ጦር ወደ ኋላ ባፈገፈገበት ወቅት በተተኮሰ ጥይት  
ሮቢንሰን ተጐዳ።

ሆኖም ግን መልሶ ለመተኮስ ሙከራ አላደረገም። 
የጣሊያን ጦር እንደገና በማንሰራራት በአዲስ አበባ 
የጥፋት ዘመቻውን ከፈተ። ሮቢንሰንም የኢጣሊያን 
ጦር መመከት የሚያስችል ጉልበት አዳብሮ በመመለስ 
ዳግም ጦርነት ገጥሟል።

እንደ ፈረንጆቹ አቆጣጠር የኢጣሊያን ጦር 
ከኢትዮጵያ በወጣበት በ941 ዓ.ም ሮቢንሰን ወደ 
ኢትዮጵያ ተመልሷል። ኮሎኔል ሮቢንሰን ከሌሎች 
አፍሪካ አሜሪካውያንና ከወቅቱ የኢትዮጵያ የፋይናንስ 
ሚኒስቴር ይልማ ዴሬሳ ጋር በመሆን የንጉሠ ነገሥቱን 
አየር ኃይል ግንባታን አከናወነ።

ኮሎኔል ሮቢንሰን ከልዑል መኮንን ጋር በመሆን 
የአብራሪዎች ማሠልጠኛ ትምህርት ቤት በኢትዮጵያ 
ውስጥ ለመጀመሪያ ጊዜ ከፈተ። በዚህም የሲቪል 
ንግድ ዘርፉን ተቀላቀለ። ብሎም በሀገሪቷ በርካታ 
ከበረራ ጋር በተያያዘ የሚውሉ ክስተቶች መታየት 
ጀመሩ። በምሥራቅ አፍሪካም በኮሎኔል ሮቢንሰን 
አማካኝነት የተከፈተው አቪዬሽን ኢትዮጵያን ግንባር 
ቀደም አድርጓታል።

ለበርካታ አስርተ ዓመታት የኢትዮጵያን አየር 
መንገድ ሲያገለግል የቆየው ኮሎኔል ጆን ቻርለስ 
ሮቢንሰን ሕልፈቱም በዚሠችው በደከመላት ሀገር 
በደረሰበት የአውሮፕላን አደጋ ነው።

“ቡናማው ጭልፊት” በሚባል ተቀጥያ የጀብዱ ስም 
የሚጠሩት ኮሎኔል ሮቢንሰን በኢትዮጵያና በዩናይትድ 
ስቴትስ መካከል ያለው ግንኙነት እንዲጠናከር እጅግ 
የጎላ ሚና መጫወታቸው ይነገርላቸዋል።

ኮሎኔል ሮቢንሰን ሁለተኛው የዓለም 
ጦርነት በተቀሰቀሰባቸው የመጀመሪያ ዓመታት 
የግርማዊነታቸውን አየር ኃይል ለመመሥረትና 
ለማጠናከር ከፍተኛ እገዛ ያደረጉ ከመሆኑም በላይ ዛሬ 
ሥማቸው በዓለም አቀፍ ደረጃ በስኬትና በጥንካሬ 
ከሚጠራ ገናና አየር መንገዶች አንዱ ለሆነውና 
በአፍሪካ አቪዬሽን ግዙፉና ግንባር ቀደሙ የኢትዮጵያ 
አየር መንገድ መፈጠር መሠረት የጣሉ ባለሙያ 
እንደነበሩም ይነገርላቸዋል።

ኮሎኔል ሮቢንሰን ኢትዮጵያ ውስጥ 
ሲያከናውኗቸው የነበሩ ውጤታማና ፋና ወጊ ተግባሮች 
አሜሪካም ውስጥ እየታወቁና ልዩ ትኩረት እያገኙ 
በመምጣታቸው በዩናይትድ ስቴትስ ጦር ኃይሎች 
ውስጥ በሚያገለግሉ ጥቁር ወታደሮች ላይ የነበረው 
የተዛባ አመለካከት በጠንካራ ገፅታ እንዲለወጥና 
የሚገባቸውን ክብር እንዲያገኙ የጎላ አስተዋፅዖ 
ማበርከቱን አዲስ አበባ የሚገኘው በኢትዮጵያ 
የአሜሪካ ኤምባሲ ከጥቂት ዓመታት በፊት ያወጣው 
የፕሬስ መግለጫ ያስታውሳል።

በዚህም በሁለተኛው የዓለም ጦርነት ውስጥ 
የተባበሩት ኃይሎች በሰሜን አፍሪካና የጣሊያን 
የጦር አውድማዎች ላይ ለተቀዳጇቸው አንፀባራቂ 
ድሎች ጉልሁን ገድል የፈፀሙ ጥቁር አሜሪካውያን 
ጄት አብራሪዎች ብቻ የተሣተፉበት ግዳጅ እንዲሳካ 
“ቡናማው ጭልፊት” ምክንያት ሆነዋል።

ያኔ በኮሎኔል ሮቢንሰን የተቋጠረው ግንኙነት 
ዛሬ በአቪዬሽን መስክ ኢትዮጵያና ዩናይትድ ስቴትስ 
አጠናክረው ለቀጠሉት የንግድና የደኅንነት ትስስር፣ 
እንዲሁም የአየር ጣቢያዎች አስተማማኝነት የተቀናጁ 
ሥራዎች መሠረት የጣለ ሲሆን የኢትዮጵያ አየር 
መንገድ፣ የአሜሪካ ኩባንያዎችና የዩናይትድ ስቴትስ 
የተለያዩ ተቋማት ትብብሮቻቸውን ማፅናታቸውና 
ማጥበቃቸው ይነገራል። 

እኛም በዚህ ለሀገር የላቀ አበርክቶ ያኖሩ 
የኢትዮጵያ ባለውለታዎች በሚመሰገኑበት ዓምድ 
የኢትዮጵያ አቪዬሽን አባት ተብለው የሚታወቁትንና 
እትብታቸው በኢትዮጵያ ምድር ሳይቀበር በሥጋ በደም 
ኢትዮጵያዊ ባይሆኑም ለፍትሕ ተሰልፈው ለኢትዮጵያ 
መስዋዕትነት የከፈሉትን ጥቁር አሜሪካዊው ፓይለት 
ኮሎኔል ጆን ቻርለስ ሮቢንሰንን አመሰገንን። ሰላም!

ለዚህ ፅሑፍ እንደ ምንጭነት የተለያዩ 
ማኅበራዊ ድረገፆችን ተጠቅመናል። 

በሀገሪቷ በርካታ ከበረራ ጋር 
በተያያዘ የሚውሉ ክስተቶች 
መታየት ጀመሩ፡፡ በምሥራቅ 
አፍሪካም በኮሎኔል ሮቢንሰን 

አማካኝነት የተከፈተው አቪዬሽን 
ኢትዮጵያን ግንባር ቀደም 

አድርጓታል

ጆን ቻርልስ ሮቢንሰን

ስፖርት
       አዲስ ዘመን   ረቡዕ ሰኔ 19 ቀን 2016 ዓ.ም

ዓለማየሁ ግዛው    

በአዲስ አበባ ከተማ አስተዳደር በርካታ 
የቦክስ ክለቦች የሚገኙበት እንደመሆኑ ብሔራዊ 
ቡድንን በአህጉርና ዓለም አቀፍ ደረጃ የሚወክሉ 
ቦክሰኞችን በማፍራት ረገድ ግንባር ቀደም ሆኖ 
ይጠቀሳል፡፡ ከተማው ሀገርን መወከል የቻሉና 
እየወከሉ የሚገኙ ቦክሰኞችን ቢያፈራም ከፍተኛ 
ፍልሚያን የሚያስተናግዱት ውድድሮች ከተቋረጡ 
ሰነባብተዋል፡፡ ይሁንና ከዚህ ቀደም ተወዳጅነትና 
ተዘውታሪነትን ያገኘው ይህ ስፖርት እንዲነቃቃ 
የሚያደርጉ እንቅስቃሴዎች ተጀምረዋል፡፡

ኢትዮጵያ የአፍሪካ ቦክስ ኮንፌዴሬሽንን 
በኃላፊነት እንድትመራ መመረጧ፤ እንዲሁም 
ከቅርብ ጊዜ ወዲህ በስፖርቱ በዓለም አቀፍ 
ውድድሮች እየተመዘገቡ ያሉ ውጤቶች ስፖርቱን 
ወደ ነበረበት እንዲመለስ እገዛ አድርጓል፡፡ ስፖርቱን 
የሚመራው የአዲስ አበባ ከተማ ቦክስ ፌዴሬሽን 
በብሔራዊ ቡድንና በሌሎች ውድድሮች ምክንያት 
በዚህ ዓመት የራሱን የቦክስ ውድድሮች ማዘጋጀት 
ባይችልም፤ ከሌሎች አካላት ጋር በመተባበር የምሽት 
የቦክስ ፍልሚያ እያካሄደ ነው፡፡ ከጥቂት ወራት በፊት 
በስካይላይት ሆቴል የተዘጋጀው ውድድር ከብሔራዊ 
ቡድን እና ከአዲስ አበባ ክለቦች የተወጣጡ 
ቦክሰኞችን በማፋለም ለአሸናፊዎች የገንዘብ ሽልማት 
የተበረከተላቸው መሆኑ ይታወሳል፡፡ 

የዚህ ፍልሚያ ሁለተኛ ምዕራፍ የሆነና ትልቅ 
ሽልማትን የሚያስገኘው ከተማ አቀፍ የአሸናፊዎች 
ምሽት (Night of the Champions) የተሰኘ 

የቦክስ ውድድርን ለማድረግ በዝግጅት ላይ 
ይገኛል፡፡ ውድድሩ ነገ ምሽት ከ12፡00 ሰዓት 
ጀምሮ በሚሊኒየም አዳራሽ ሲካሄድ፤ 1 ሚሊዮን 
ብር እንደሚያሸልምም ተነግሯል፡፡ ውድድሩ 
የሚዘጋጀው ሜላ ኢቨንትስ ከተሰኘ ሁነት 
አዘጋጅ ጋር በመተባበር ሲሆን፤ በከባድ ሚዛን 
የ92 ኪሎ ግራም ፍልሚያ ይደረጋል፡፡ በዚህም 
ቦክሰኞቹ ሙሉቀን መልኬ (ኮንሶ) እና ዳንኤል 
ታደለ 1 ሚሊዮን ብሩን የግላቸው ለማድረግ 
ይቧቀሳሉ፡፡ ሁለቱም በቦክስ ስፖርት የብዙ 
ዓመታት ልምድን ያካበቱ ጠንካራ ቡጢኞች 
በመሆናቸው የሚያደርጉት ፍልሚያ እጅግ 

በከተማዋ የቦክስ ውድድሮችን ለማዘጋጀት እየተሠራ ነው

ተጠባቂ ነው፡፡ ተጋጣሚዎቹ  ውድድሩን ለማሸነፍ 
ሰፊና ጠንካራ ዝግጅት እያደረጉ እንደሆነና ለማሸነፍ 
እንደሚፋለሙም ተናግረዋል፡፡

በርካታ የቦክስ ታዳሚዎች ይገኙበታል ተብሎ 
በሚጠበቀው በዚህ መድረክ የስድስት ወራት 
ዝግጅት እንደተደረገም በተሰጠው ጋዜጣዊ 
መግለጫ ላይ ተጠቁሟል፡፡ ውድድሩ 5 ዙሮች 
ያሉት ሰሚ ፕሮፌሽናል የቦክስ ፍልሚያ ነው፡፡ 

በተጨማሪም ውድድሩ በአራት ቀላል እና 
መካከለኛ ኪሎዎች ይካሄዳል፡፡ መታደም ለሚፈልጉ 
የቦክስ አፍቃሪያን ደግሞ የመግቢያ ትኬቶች 
የተዘጋጁ ሲሆን፤ መደበኛ 2ሺህ ብር፣ ቪአይፒ 5ሺህ 

ብር እንዲሁም ቪአይፒ 10ሺህ ብር እንደሆነም 
ይፋ ተደርጓል፡፡

ይኸውም ስፖርቱን ከማነቃቃትና ቦክሰኞችም 
ያላቸውን አቅም እንዲያወጡ ከማድረግ ረገድ 
ከፍተኛ ሚና እንደሚጫወት እርግጥ ነው፡፡ 
ከሀገር አልፎ በውጪ ሃገራት በሚካሄዱ መሰል 
ውድድሮች ላይ የመካፈል ፍላጎት ከማሳደር አልፎ 
የሽልማት ገንዘቡ ሌሎች ፕሮፌሽናል ቦክሰኞችንም 
ሊስብ የሚችል ነው፡፡ ፌዴሬሽኑ በቀጣይም 
ታዳሚዎችን የሚያሳትፉና ቦክሰኞችንም በገንዘብ 
መደገፍ የሚችሉ ፍልሚያዎችን ለማካሄድም አቅዶ 
በመሥራት ላይ ይገኛል፡፡ የፌዴሬሽኑ ፕሬዚዳንት 
ኢንጂነር አስቻለው ኃይለማርያም፤ በቀጣይ ዓመት 
የሚወጡ መርሃግብሮችን መሠረት በማድረግ 
ትልልቅ ውድድሮችን ለማዘጋጀት እንደሚሠራ 
ጠቁመዋል፡፡ በየወሩ አንድ አንድ ውድድሮችን 
በማካሄድ በዓመት አስር ውድድሮችን ለማድረግ 
ታቅዷል፡፡ በመሆኑም የቦክስ ስፖርትን 
የሚያሠለጥኑ የታዳጊ ፕሮጀክቶች እና ክለቦች 
እንዲዘጋጁ መልዕክት አስተላልፈዋል፡፡ 

በተጨማሪም፣ አሁን እየተካሄዱ እንዳሉት 
ዓይነት የቦክስ ፍልሚያዎችንም በዓመት ሁለት ጊዜ 
ለማዘጋጀት እንደሚሠራም ገልጸዋል፡፡ ውድድሩን 
ለማዘጋጀት የስድስት ወር ዝግጅት የተደረገ ሲሆን፤ 
ዋናውን ፍልሚያ ጨምሮ 5 ጨዋታዎች የሚደረጉ 
ይሆናል፡፡ ስፖርቱን የሚያሳድግና ቦክሰኞችን 
ተጠቃሚ ሊያደርግ የሚችል መሰል፣ ዳጎስ ያሉ 
ሽልማቶችን የሚያስገኙ ውድድሮችንም በዓመት 
ሁለቴ ለማካሄድ መዘጋጀታቸውን ጠቁመዋል፡፡

ከነዳጅ እና ኢነርጂ  ባለስልጣን ጋር በመተባበር 
በየ15 ቀኑ የሚታተም  

የኤሌክትሪክ ተሽከርካሪዎች የኃይል ሙሌት መሠረተ 
ልማት ግንባታና የአጠቃቀም መርሕ

ከአካባቢ ጥበቃ ጋር በተያያዘ ዓለም በነዳጅ 
ላይ ያለውን ጥገኝነት የመቀነስ አስገዳጅ ሁኔታን 
ሊከተል እንደሚገባ ይታመናል። ኢትዮጵያም 
ይህንኑ አቅጣጫ ለመከተል ብሎም የኤሌክትሪክ 
ኃይሏን በአግባቡ ጥቅም ላይ ለማዋል  ጅምር 
እንቅስቃሴዎችን እያደረገች ትገኛለች። በተለይም 
ከውጭ በሚገቡ ነዳጅ እና የነዳጅ ውጤቶች ላይ 
ያለውን መተማመን መቀነስና የተስፋፋውን የንግድ 
ሚዛን መዛባት ለማቃለል በትራንስፖርት ውስጥ 
የሀገር ውስጥ ታዳሽ የኃይል ሀብቶችን መጠቀም 
ከምንጊዜውም በላይ አስፈላጊ ሆኗል፤ የኤሌክትሪክ 
ተሸከርካሪዎች ወደ ሀገር ውስጥ እንዲገቡ 
የማበረታታት ሥራም እየተሠራ ነው። በዚህም የተነሳ 
ከቅርብ ጊዜ ወዲህ የኤሌክትሪክ ተሽከርካሪዎች ወደ 
ሀገራችን በስፋት እየገቡ ይገኛሉ።

ከእነዚህ ተሽከርካሪዎች መካከል ለሕዝብ 
አገልግሎት የሚሰጡ ይገኙበታል። በቀጣይም 
ከተሽከርካሪዎች ቁጥር መጨመር ጋር በተያያዘ 
ለሕዝብ የትራንስፖርት አገልግሎት የሚሰጡ 
የኤሌክትሪክ ተሽከርካሪዎች ኃይል መሙያ ጣቢያዎች 
ማስፈለጋቸው ግድ የሚልበት ደረጃ ላይ ተደርሷል። 
ከዚህ ጋር በተያያዘ የኃይል መሙያ መሠረተ ልማት 
ግንባታ እና አገልግሎት አሰጣጥ ከኤሌክትሪክ 
አቅርቦት ጋር የሚገናኝ፤ ኤሌክትሪክን የሚጠቀምና 
የኤሌክትሪክ ዝርጋታ የሚያስፈልገው በመሆኑ 
የመሠረተ ልማቱን ግንባታና የአገልግሎቱን አሰጣጥ 

የተመለከተ የአሠራር መመሪያ ማዘጋጀት አስፈልጓል።	
የመመሪያው ዝግጅት ባለሥልጣኑ የኤሌክትሪክ 
ተሽከርካሪ የኃይል መሙያ መሠረተ ልማት ግንባታን 
ጨምሮ አገልግሎት አሰጣጡን የተመለከቱ፤ አጠቃላይ 
መስፈርቶች፣ ደረጃዎች፣ የኤሌክትሪክ ተሽከርካሪ 
የኃይል መሙያ ጣቢያዎች፣ ለሕዝብ ተደራሽነት 
እና ለንግድ የኤሌክትሪክ ተሽከርካሪ የኃይል ሙሌት 
አገልግሎት ዝርጋታ መስፈርቶች፤ የአቅርቦት እና 
የደኅንነት መለኪያ፤ ስለኤሌክትሪክ ተሽከርካሪዎች 
የሕዝብ የኃይል መሙያ ጣቢያዎች እና የኤሌክትሪክ 
አቅርቦት ታሪፍ አጠቃላይ የኤሌክትሪክ ተሽከርካሪ 
የኃይል ሙሌት ሥርዓት መመሪያ ነው።

የመመሪያው መዘጋጀት በዘርፉ ለሚሰማሩ አካላት 
የሚመሩበት ሥርዓት ለማበጀት እና ከኃይል አቅርቦት 
ደኅንነት ጋር በተገናኘ ብቃት ያላቸው መሠረተ ልማቶች 
ወጥ በሆነ ደረጃ እንዲገነቡ ለማድረግ የሚያግዝ ነው።   

የነዳጅ እና ኢነርጂ ባለሥልጣን በአዋጅ ቁጥር 
810/2013 አንቀጽ 40(2) እና በሚኒስትሮች ምክር ቤት 
የኢነርጂ ደንብ ቁጥር 447/2019 አንቀፅ 82 በተሰጠው 
ሥልጣን መሠረት ይህንን የኤሌክትሪክ ተሽከርካሪ 
የኃይል ሙሌት ሥርዓት ረቂቅ መመሪያ አዘጋጅቷል። 

የመመሪያው ዝግጅት ዓላማ የኤሌክትሪክ 
ተሽከርካሪዎችን የኃይል ሙሌት አገልግሎት 
በኢትዮጵያ በፍጥነት ሥራ ላይ ለማዋል የሚያስችል 
ደኅንነቱ የተረጋገጠ፣ አስተማማኝ፣ ተመጣጣኝ እና 
ተደራሽ የኃይል መሙያ መሠረተ-ልማት መኖርን 

ለማረጋገጥ፤ በኤሌክትሪክ ተሽከርካሪ የኃይል ሙሌት 
አገልግሎት ንግድ ላይ ለመሠማራት ለሚፈልጉ 
ዝቅተኛ የፈቃድ መስፈርት ለመወሰን፣ ለኃይል ሙሌት 
ማዕከላት ኦፕሬተሮች/ለኤሌክትሪክ ተሽከርካሪ 
ባለቤቶች ተመጣጣኝ የኃይል ሙሌት ታሪፍ/ተመን 
ለማውጣት፤ ለሥራ ፈጣሪዎች የሥራ ዕድል/ገቢ 
ለመፍጠር፤ የኤሌክትሪክ ተሽከርካሪ የኃይል ሙሌት 
መሠረተ ልማትን በንቃት ለመደገፍ ነው። 

በተጨማሪም የኤሌክትሪክ ማሰራጫ ኔትዎርክ 
(የማሰራጫ ግሪድ) የኤሌክትሪክ ተሸከርካሪ የኃይል 
ሙሌት መሠረተ-ልማት ለመቀበል የሚያስችል 
ዝግጁነት እንዲኖር ለማበረታታት ሲሆን መመሪያው 
ለኃይል ሙሌት መሠረተ ልማት ተከላ እና ሥራ 
ዝቅተኛ ደረጃና መስፈርቶች ማውጣትን ያካትታል። 

ይህ መመሪያ የኃይል አቅርቦት ምንጩ ከብሔራዊ 
ግሪድ ውጪ ባለ ሥርዓት በኢትዮጵያ ውስጥ 
ለኤሌክትሪክ ተሽከርካሪ ኃይል ሙሌት አገልግሎት 
በሚሰጥ ወይም በሚጠቀም ማንኛውም ሰው ወይም 
ድርጅት ላይ ተፈፃሚ እንደሚሆን ታሳቢ የሚያደርግ 
ነው።  ለኤሌክትሪክ ተሽከርካሪ የኃይል ሙሌት ሥርዓት 
አገልግሎት ሰጭዎች ኤሌክትሪክ በሚያቀርቡም ላይ 
ተፈጻሚ ይሆናል። ይህ መመሪያ በሌላ በማንኛውም 
አዋጅ ወይም ደንብ ላይ የተቀመጡ ግዴታዎችን 
ወይም መስፈርቶችን ተፈጻሚነት በማንኛውም መንገድ 
ለማስቀረት ታሳቢ ያደረገ አይደለም።

የኤሌክትሪክ ተሽከርካሪ የኃይል ሙሌት ሥርዓቱ 

የኢትዮጵያ ደረጃዎች ኢንስቲትዩት ወይም አግባብነት 
ያላቸው መመዘኛዎች የሚያወጣቸውን መስፈርቶች 
ማክበር አለበት። የኤሌክትሪክ ተሽከርካሪ የኃይል 
መሙያ ጣቢያዎች ሁሉንም የሚመለከታቸውን 
ብሔራዊ፣ የክልል እና የአካባቢ ሕጎችን፣ ደንቦችን፣ 
ደረጃዎችን እና ኮዶችን በተጨማሪም ከኤሌክትሪክ 
ደህንነት፣ ከእሳት ደኅንነት፣ ከአካባቢ ጥበቃ እና 
ተደራሽነት ጋር የተዛመዱትን ማክበር እንዳለባቸው 
ረቂቅ መመሪያው ያመላክታል።

በአጠቃላይ ባለሥልጣኑ በሕግ የተሰጡትን 
ኃላፊነቶች መነሻ በማድረግ በዘርፉ የሚኖር የኃይል 
አቅርቦት ጥራት፣ አስተማማኝነት እና ቀጣይነት 
እንዲሁም ደኅንነቱ የተጠበቀ አገልግሎት አሰጣጥን 
ለመቆጣጠር ሲባል የኤሌክትሪክ ተሽከርካሪ 
የኃይል መሙያ ጣቢያ መመሪያ (Electric 
Vehicle Charege System Station Directive) 
አዘጋጅቷል።

የተዘጋጀው ረቂቅ መመሪያ በዋነኝነት የኃይል 
መሙያ ጣቢያ መሠረተ ልማት ግንባታ ጣቢያዎች 
(Public charging station) ላይ ከደኅንነት ጋር 
በተያያዘ ሊኖር ስለሚገባው ቴክኒካል ስታንዳርድ፣ 
የፈቃድ አሰጣጥ መስፈርት እና የታሪፍ መጠንን 
የተመለከቱ ጉዳዮች የተካተተበት ሲሆን ረቂቅ 
መመሪያው ላይ ከሚመለከታቸው ባለድርሻ አካላት 
ጋር በቂ ውይይት በማድረግ ሲፀደቅ አገልግሎት ላይ 
የሚውል ይሆናል።

